
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ

ՈՐՈՇՈՒՄ
---------------- 2018 թվականի N ----------Լ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ՆԿԱՏՄԱՄԲ ՀՍԿՈՂՈՒԹՅԱՆ 2017 ԹՎԱԿԱՆԻ ՏԱՐԵԿԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ ՀԱՇՎԵՏՎՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
Հիմք ընդունելով Հայաստանի Հանրապետության կառավարության 2002 թվականի հուլիսի 11-ի N 1112-Ն որոշմամբ հաստատված կարգի 13-րդ կետը՝ Հայաստանի Հանրապետության կառավարությունը որոշում է.

1. Հավանություն տալ Հայաստանի Հանրապետության ֆինանսների նախարարության` Հայաստանի Հանրապետության պետական բյուջեի կատարման նկատմամբ հսկողության 2017 թվականի տարեկան արդյունքների վերաբերյալ հաշվետվությանը` համաձայն հավելվածի:

2. Հայաստանի Հանրապետության նախարարներին, Հայաստանի Հանրապետության կառավարությանն առընթեր պետական կառավարման մարմինների ղեկավարներին, այլ պետական մարմինների ղեկավարներին և Հայաստանի Հանրապետության մարզպետներին.
1) ընդունել ի գիտություն Հայաստանի Հանրապետության ֆինանսների նախարարության` Հայաստանի Հանրապետության պետական բյուջեի կատարման նկատմամբ հսկողության 2017 թվականի տարեկան արդյունքների վերաբերյալ հաշվետվությունը.
2) ձեռնարկել միջոցներ ստուգումների արդյունքում արձանագրված խախտումները, թերությունները վերացնելու և հետագայում այդպիսիք բացառելու ուղղությամբ` դրա մասին իրազեկելով Հայաստանի Հանրապետության կառավարությանը, ինչպես նաև Հայաստանի Հանրապետության ֆինանսների նախարարությանը:

Հավելված
ՀՀ  կառավարության  2018 թ.

--------    -ի նիստի

 N --Լ  որոշման
“Հաստատում եմ”
Հայաստանի Հանրապետության 

ՀԱՇՎԵՏՎՈՒԹՅՈՒՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՖԻՆԱՆՍՆԵՐԻ ՆԱԽԱՐԱՐՈՒԹՅԱՆ ԿՈՂՄԻՑ 2017 ԹՎԱԿԱՆԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ԿԱՏԱՐՄԱՆ ՀՍԿՈՂՈՒԹՅԱՆ ԱՐԴՅՈՒՆՔՆԵՐԻ ՎԵՐԱԲԵՐՅԱԼ
I.  ՀՍԿՈՂՈՒԹՅԱՆ ՀԻՄՆԱԿԱՆ ՈՒՂՂՈՒԹՅՈՒՆՆԵՐԸ

Հայաստանի Հանրապետության ֆինանսների նախարարության աշխատակազմի ֆինանսաբյուջետային վերահսկողության տեսչությունը (այսուհետ` Տեսչություն) Հայաստանի Հանրապետության կառավարության 2014 թվականի հունիսի 12-ի N 612-Ն որոշմամբ հաստատված՝ Հայաստանի Հանրապետության ֆինանսների նախարարության աշխատակազմի ֆինանսաբյուջետային վերահսկողության տեսչության կանոնադրությամբ իրեն վերապահված լիազորությունների իրականացման ընթացքում առաջնորդվել է «Հայաստանի Հանրապետությունում ստուգումների կազմակերպման և անցկացման մասին» Հայաստանի Հանրապետության օրենքով, Հայաստանի Հանրապետության կառավարության 2002 թվականի հուլիսի 11-ի N 1112-Ն որոշմամբ հաստատված՝ Հայաստանի Հանրապետության կառավարության կողմից Հայաստանի Հանրապետության պետական բյուջեի կատարման հսկողության կարգով, Հայաստանի Հանրապետության կառավարության 2008 թվականի մայիսի 15-ի N 503-Ն որոշմամբ հաստատված Հայաստանի Հանրապետության ֆինանսների նախարարության կանոնադրությամբ, Հայաստանի Հանրապետության կառավարության 2012 թվականի փետրվարի 23-ի «Հայաստանի Հանրապետության ֆինանսների նախարարության աշխատակազմի ֆինանսաբյուջետային վերահսկողության տեսչության կողմից իրականացվող` ռիսկի վրա հիմնված ստուգումների մեթոդաբանությունը և ռիսկայնությունը որոշող չափանիշների ընդհանուր նկարագիրը հաստատելու մասին» N 207-Ն որոշմամբ:

Հայաստանի Հանրապետության վարչապետի 2016 թվականի դեկտեմբերի 30-ի N 1269-Ա որոշմամբ հաստատված՝ Հայաստանի Հանրապետության պետական բյուջեի կատարման հսկողության 2017 թվականի ծրագրի համաձայն (այսուհետ՝ Ծրագիր) Տեսչությունը 2017 թվականի ընթացքում իրականացրել է Հայաստանի Հանրապետության պետական կառավարման մարմինների և տնտեսվարող սուբյեկտների կողմից Հայաստանի Հանրապետության պետական բյուջեից, հանրապետական նպատակային հատուկ ֆոնդերից և պետական այլ աղբյուրներից գումարների հատկացման և ծախսման, Հայաստանի Հանրապետության պետական բյուջեի ծախսերի իրականացմանն ուղղված գործունեության, արտաբյուջետային միջոցների գոյացման ու օգտագործման, Հայաստանի Հանրապետության պետական բյուջեից տրամադրվող հատկացումների հաշվարկման համար ներկայացվող տվյալների արժանահավատության, Հայաստանի Հանրապետության պետական բյուջեից տրված նպատակային հատկացումների օգտագործման և Հայաստանի Հանրապետության պետական բյուջեի կատարման ուղղությամբ տարվող աշխատանքների՝ ներառյալ պետական պատվերի տեղադրման (գնումների գործընթացի) ճշտության և օրինականության ստուգումներ:
Իրականացված ստուգումներով ընդգրկվել են նաև պետական և 50 տոկոսից ավելի պետական մասնակցությամբ ընկերություններում Հայաստանի Հանրապետության պետական բյուջեից հատկացված միջոցների ծախսման նպատակայնության և հիմնավորվածության, գնումների գործընթացի ճշտության և օրինականության, ինչպես նաև պետական սեփականություն հանդիսացող բաժնեմասին համապատասխանող շահութաբաժինների հաշվարկման և ժամանակին Հայաստանի Հանրապետության պետական բյուջե վճարման ճշտության հարցերը:

Տեսչության կողմից ստուգումներ են իրականացվել նաև Հայաստանի Հանրապետության վարչապետի համապատասխան հանձնարարականների հիման վրա՝ առանձին դեպքերում առկա խնդիրների և դրանց լուծման վերաբերյալ առաջարկությունների մշակման նպատակով:

Բացի վերը նշված ծրագրային և հատուկ հանձնարարականներով իրականացված ստուգումներից, Հայաստանի Հանրապետության իրավապահ մարմինների հետ համագործակցության շրջանակներում վերջիններիս պահանջով և առաջադրած հարցերի շրջանակներում տարբեր կազմակերպություններում իրականացվել են համապատասխան ստուգումներ:
II. 2017 ԹՎԱԿԱՆԻ ԸՆԹԱՑՔՈՒՄ ԻՐԱԿԱՆԱՑՎԱԾ ՀՍԿՈՂՈՒԹՅԱՆ ԱՐԴՅՈՒՆՔՆԵՐԻ ԸՆԴՀԱՆՈՒՐ ԲՆՈՒԹԱԳԻՐԸ

2017 թվականի ընթացքում Հայաստանի Հանրապետության ֆինանսների նախարարության աշխատակազմի ֆինանսաբյուջետային վերահսկողության Տեսչության կողմից իրականացվել են թվով 44 ստուգումներ, այդ թվում.
· Հայաստանի Հանրապետության վարչապետի 2016 թվականի դեկտեմբերի 30-ի N 1269-Ա որոշմամբ հաստատված՝ Հայաստանի Հանրապետության պետական բյուջեի կատարման հսկողության 2017 թվականի ծրագրով նախատեսված թվով 45 ստուգումներից իրականացվել են թվով 36 ստուգումներ, որից հաշվետու ժամանակահատվածում ավարտվել են թվով 34-ը, իսկ թվով 2-ը շարունակվել և ավարտվել են 2018 թվականի հունվարին:
· 2017 թվականի ավարտվել են նաև Հայաստանի Հանրապետության պետական բյուջեի կատարման հսկողության 2016 թվականի ծրագրի շրջանակներում սկսված, սակայն 2016 թվականի չավարտված թվով 4 ստուգումներ:
· Հայաստանի Հանրապետության իրավապահ մարմինների կողմից 2017 թվականի ներկայացված պահանջով հաշվետու ժամանակահատվածում իրականացվել են թվով 2 ստուգումներ:
· Հայաստանի Հանրապետության վարչապետի հանձնարարականների հիման վրա իրականացվել են թվով 2 ստուգումներ:
· Հայաստանի Հանրապետության վարչապետի հանձնարարականների հիման վրա Տեսչության աշխատակիցները մասնակցել են ԱՊՀ մասնակից պետությունների գործադիր մարմիններում (ՀԱՊԿ քարտուղարության և Միացյալ շտաբի, ԱՊՀ գործադիր կոմիտեի և դրա բաժանմունքի, ԱՊՀ միջպետական վիճակագրական կոմիտեի, և ԱՊՀ տնտեսական դատարանի) իրականացված թվով 5 ստուգումների:
Տեսչության կողմից 2017 թվականի ընթացքում թվով 9 մարզպետարաններում և Երևանի քաղաքապետարանում Հայաստանի Հանրապետության վարչապետի հանձնարարականով իրականացվել են նախորդ տարիներին Հայաստանի Հանրապետության պետական բյուջեից առանձին ծրագրերի գծով հատկացված գումարների ծախսման ճշտության ուսումնասիրություններ:

2017 թվականի ընթացքում ավարտված ստուգումներով արձանագրվել են 4,978,3 մլն. դրամի խախտման փաստեր, որից 3,021,7 մլն. դրամը ենթակա է վերականգնման/ վերաձևակերպման, նույն թվում 2,116,6 մլն. դրամը ենթակա է մուտքագրման Հայաստանի Հանրապետության պետական բյուջե, 718,8 մլն. դրամի չափով ենթակա է պակասեցման Հայաստանի Հանրապետության պետական բյուջեից հատկացվող ֆինանսավորումը, 38,1 մլն. դրամը ենթակա է մուտքագրման Հայաստանի Հանրապետության համայնքային բյուջեներ, 8,4 մլն. դրամը ենթակա է վերականգնման կազմակերպությունների հաշվին, իսկ 139,7 մլն. դրամը ենթակա է հաշվառմամբ վերաձևակերպման:
Հաշվետու ժամանակահատվածում վերականգնվել և վերաձևակերպվել է ընդամենը 1,109,0 մլն. դրամ (այդ թվում 774,8. մլն դրամը` 2017 թվականի կատարված ստուգումներով արձանագրված գումարներից, իսկ 334,2 մլն դրամը` նախորդ տարիներին իրականացված ստուգումներով արձանագրված գումարներից), որից 739,2 մլն. դրամը վերականգնվել է Հայաստանի Հանրապետության պետական բյուջե, 2,5 մլն. դրամը` համայնքային բյուջեներ, 77,5 մլն. դրամի չափով պակասեցվել է բյուջետային ֆինանսավորումը, 289,5 մլն. դրամը հաշվառումով վերաձևակերպվել է, իսկ 0.3 մլն. դրամը մուտքագրվել է կազմակերպության հաշվին:



Տեսչության կողմից կատարված ստուգումներով արձանագրված գումարներից 2017 թվականի ընթացքում վերականգնված կամ վերաձևակերպված գումարների վերաբերյալ տեղեկատվությունը ըստ առանձին տարիների ներկայացվում է ստորև. 
(հազ. դրամ)
	Արձանագրման տարեթիվ
	Վերականգնվել կամ վերաձևակերպվել է

	
	Ընդամենը
	Վերականգնվել է բյուջե
	Պակասեցվել է ֆինանսավորումից
	Վերականգնվել է կազմակերպության հաշվին
	Հաշվառումով վերաձևակերպվել է

	
	
	
	
	
	

	1
	2
	3
	4
	5
	6

	2017թ. կատարված ստուգումներով վերականգնված գումար
	774,769.1
	698,827.9*
	68,592.8
	275.8
	7,072.6

	Նախորդ տարի ստուգումներով վերականգնված գումար, նույն թվում
	334,161.6
	42,870.4
	8,870.5
	275.8
	282,420.7

	2012թ.
	1,911.6
	1,911.6
	-
	-
	-

	2013թ.
	1,800.0
	1,800.0
	-
	-
	-

	2014թ.
	1,214.8
	630.3
	-
	-
	584.5

	2016թ.
	329,235.2
	38,528.5
	8,870.5
	-
	281,836.2

	Ընդամենը 2017թ. ընթացքում վերականգնված գումար
	1,108,930.7
	741,698.3
	77,463.3
	275.8
	289,493.3


*Նշված գումարից 2,303.3 հազ. դրամը մուտքագրվել է համայնքային բյուջեներ
Բացի վերը նշված ստուգումներից Տեսչության աշխատակիցները հաշվետու ժամանակաշրջանում Հայաստանի Հանրապետության կառավարության 2015 թվականի մարտի 19-ի N 596-Ն որոշման դրույթներին համապատասխան մասնակցել են թվով 25 շինարարական օբյեկտների շահագործման ընդունող հանձնաժողովների աշխատանքների, ինչպես նաև թվով 8 դատական նիստերի:

Նշվածի հետ միաժամանակ 2017 թվականի ընթացքում տեսչությունն իր մասնակցությունն է բերել տեսչությանը վերապահված իրավասություններին վերաբերող իրավական ակտերի մշակման և Տեսչության կանոնադրությամբ նախատեսված այլ ընթացիկ աշխատանքներին:
2017 թվականի ընթացքում Հայաստանի Հանրապետության պետական բյուջեի կատարման հսկողության 2017 թվականի ծրագրով, Հայաստանի Հանրապետության իրավապահ մարմինների պահանջով, Հայաստանի Հանրապետության վարչապետի հանձնարարականներով և որոշումներով իրականացված ստուգումների ամփոփ արդյունքները ներկայացված են կից հավելված 1-ում:
Գծապատկեր 1. 2017թ. ընթացքում իրականացված ստուգումներով արձանագրված գումարներից 
վերակագնման/վերաձևակերպման ենթակա գումարների վերաբերյալ

Գծապատկեր 2. 2017թ. ստուգումների արդյունքում վերականգնման/վերաձևակերպման ենթակա և փաստացի վերականգնված/վերաձևակերպված գումարների վերաբերյալ

Գծապատկեր 3. 2013-2017թթ. իրականացված ստուգումների քանակի, արձանագրված, վերականգնման/ վերաձևակերպման ենթակա և փաստացի վերականգնված/վերաձևակերպված գումարների վերաբերյալ (մլն.դրամ)

2017 թվականի վերահսկողության արդյունքները թույլ են տալիս եզրակացնել, որ Հայաստանի Հանրապետության պետական բյուջեի կատարման հսկողության ընթացքում Տեսչության կողմից բացահայտված ռիսկերը վերահսկողության ներքո գտնվող մարմինների կողմից թերի կամ անարդյունավետ կառավարման և թույլ հսկողության հետևանքով առաջացած խախտումների ու բացթողումների արդյունք են:

Յուրաքանչյուր ստուգման ավարտից հետո, արձանագրված խախտումների և թերությունների վերացման ու ռիսկերի հետագա զսպման նպատակով Հայաստանի Հանրապետության ֆինանսների նախարարի կողմից համապատասխան առաջարկություններով գրություններ են հասցեագրվել ստուգված կազմակերպություններ և/կամ պատկան վերադաս մարմիններ և հսկողություն է իրականացվել վերջիններիս կողմից ձեռնարկվող միջոցառումների նկատմամբ: 

Պատասխանատու մարմինների կողմից խախտումների վերացմանն ուղղված միջոցառումների վերաբերյալ պարբերաբար ստացվող տեղեկատվության համաձայն` համապատասխան պաշտոնատար անձանց տրվել են հանձնարարականներ, առանձին դեպքերում խախտում թույլ տված անձինք ենթարկվել են պատասխանատվության, արձանագրված գումարների մի մասը վերականգնվել է, իսկ գումարների վերականգնման հարցում ծագած դժվարությունների դեպքում կազմվել են վճարումների ժամանակացույցեր:
Հաշվետու տարվա ընթացքում դեռևս չվերականգնված գումարների վերականգնման ուղղությամբ պատկան մարմինների կողմից ձեռնարկվում են համապատասխան միջոցառումներ:
III. ԾՐԱԳՐԱՅԻՆ ՍՏՈՒԳՈՒՄՆԵՐ

2017թվականի իրականացված ծրագրային ստուգումներով ընդհանուր առմամբ ընդգրկվել են թվով 6 նախարարություններ, նախարարությունների ենթակայության թվով 21 կազմակերպություններ, Երևան համայնքի ենթակայության թվով 2 կազմակերպություններ, թվով 5 տարածքային կառավարման մարմիններ (մարզպետարաններ), մարզպետարաններին ենթակա թվով 2 առողջապահական ընկերություններ և թվով 2 քաղաքային համայնքներ:
Ծրագրային ստուգումներով բացահայտված խախտումներ և թերություններ, դրանց վերացման գծով Տեսչության կողմից կատարված առաջարկներ
1. ՀՀ տարածքային կառավարման և զարգացման նախարարություն
1. «Վերապատրաստման ծառայություններ» ծրագիր.
Ծրագրի իրականացման ընթացքում չեն ապահովվել պլանավորված թվով վերապատրաստվողների թվաքանակը: Վերապատրաստումների համար գործուղման ծախսերի պլանավորման ժամանակ Երևան քաղաքում գիշերավարձի ծախսերի հաշվարկներում հաշվի չեն առնվել նախորդ տարիների փաստացի ծախսերը և թույլ են տրվել ավել ծախսեր նախատեսելու փաստեր:

Վերը նշվածի արդյունքում ՀՀ պետական բյուջեում «Վերապատրաստման ծառայություններ» ծրագրով նախատեսված ծախսերը զգալիորեն թերակատարվել են, իսկ տնտեսված գումարները վերաբաշխումների միջոցով մասամբ ուղղվել են այլ ծախսերի իրականացմանը, մասնավորապես ծախսվել են մարդատար ավտոմեքենայի և համակարգչային սարքավորումների ձեռքբերման նպատակով: 

2. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագիր (նախարարության և նախարարի աշխատակազմերի մասով).

Առանձին ծախսային հոդվածներով թույլ են տրվել իրական պահանջի համեմատ ՀՀ պետական բյուջեում ավել նախատեսումներ թույլ տալու փաստեր, մասնավորապես, 2013-2014թթ. նախատեսված գումարներից չի ծախսվել «էներգետիկ ծառայություններ» հոդվածով 54.8%-ը, «Ներքին գործուղումներ» հոդվածով` 55.5%-ը:

Վերը նշված հոդվածներով տնտեսված գումարներից 5000.0 հազ. դրամը հոդվածային վերաբաշխումներով ուղղվել է «Ներկայացուցչական ծախսեր» հոդվածի ավելացմանը: Միաժամանակ «Ներկայացուցչական ծախսեր» հոդվածի հաշվին կատարվել են ոչ նպատակային ծախսեր: Մասնավորապես, անտեսելով ՀՀ ֆինանսների և էկոնոմիկայի նախարարի «ՀՀ բյուջետային և հանրային հատվածի հաշվապահական հաշվառման դասակարգումները և դրանց կիրառման ցուցումները հաստատելու մասին» 09.01.2007թ. N 5-Ն հրամանի պահանջները` «Ներկայացուցչական ծախսեր» հոդվածով իրականացվել են 2665.5 հազ. դրամի ոչ նպատակային ծախսեր` Նոր տարվա ու Մարտի 8-ի տոների կապակցությամբ գնվել և աշխատակիցներին են բաշխվել 1810.8 հազ. դրամի նվերներ, ինչպես նաև ձեռք է բերվել 854.7 հազ. դրամի մթերք և տրվել ՀՀ Տավուշի, Լոռռւ ու Արագածոտնի մարզերի թվով 6 համայնքների ղեկավարներին` 170 անապահով ընտանիքներին բաշխելու համար:

Առաջարկվել է.
1. ՀՀ պետական բյուջեում առանձին բյուջետային ծրագրերով գումարների պահանջ ներկայացնելիս և գնումներ կատարելիս հաշվի առնել նաև նախորդ տարիների փաստացի ծախսերի մակարդակները, ինչպես նաև պահեստավորված միջոցների մնացորդները:

2. 2017թ ՀՀ պետական բյուջեով «Վերապատրաստման ծառայություններ» ծրագրով ավել նախատեսված գումարները նվազեցնել ֆինանսավորումից: 
3. «Ներկայացուցչական ծախսեր» հոդվածով նախատեսված գումարները ծախսել խիստ արդյունավետ, թույլ չտալ ոչ նպատակային ծախսեր կատարելու փաստեր:
2. ՀՀ մշակույթի նախարարություն
1.«Մշակութային միջոցառումներ» ծրագիր.
Նախահաշիվներում ավել գումարներ նախատեսելու, հաշվետվություններում ավել ծախսեր ներկայացնելու արդյունքում թույլ է տրվել ՀՀ պետական բյուջեից ավել ֆինանսավորման փաստեր, մասնավորապես`

- մշակութային միջոցառումների անցկացման նպատակով նախարարության աշխատակազմի ղեկավարի կողմից հաստատված ծախսերի նախահաշիվներում անտեսվել են ՀՀ մշակույթի նախարարի 10.06.2010թ. «ՀՀ պետական բյուջեի միջոցների հաշվին իրականացվող մշակութային միջոցառումների անցկացման հետ կապված ՀՀ մշակույթի նախարարության կողմից կատարվող ծախսերի մասին» N 315-Ա հրամանով հատատված նորմատիվները և թույլ են տրվել գումարների ավել նախատեսման ու ՀՀ պետական բյուջեից ֆինանսավորման բազմաթիվ փաստեր:
- միջոցառումների իրականացման համար հատկացված գումարների հաշվին վճարվել են կատարողի գրասենյակի վարձակալության վճարները, որպես տրանսպորտային ծախսեր ներկայացվել է կատարողի կողմից ամբողջ տարին տաքսի ծառայությունից օգտվելու, անհատ անձանցից ավտոմեքենաներ վարձակալելու, բենզին ձեռք բերելու և միջացառման հետ կապ չունեցող այլ ծախսեր:

ՀՀ օրենսդրության պահանջների խախտումով, առանց ՀՀ վարչապետի որոշումների նախարարության աշխատակիցները (բացառությամբ նախարարի և տեղեկալների) մեկնել են արտասահման գործուղումների, որոնց վճարված գործուղման գումարը կազմել է 33411.6 հազ. դրամ:

Բազմաթիվ մշակութային միջոցառումների գծով պայմանագրերի կատարման ժամկետներն ավարտվել են, սակայն կատարողների կողմից ֆինանսական հաշվետվություններ չներկայացնելու կամ առանց պատշաճ փաստաթղթերով հիմնավորումներ ներկայացնելու արդյունքում վճարված 335801.7 հազ. դրամը թողնվել է որպես դեբիտորական պարտք:

2. «Հուշարձանների ամրակայում, նորոգում և վերականգնում» ծրագիր.
Արձանագրվել է կատարողական ակտերով ներկայացված ՀՀ պետական բյուջեից ֆինանսավորված, սակայն փաստացի պակաս կատարված աշխատանքներ (ծավալային հավելագրումներ): 

Շինարարական աշխատանքների նախագծանախահաշվային փաստաթղթերի, պայմանագրերի, կատարողական ակտերի փաստաթղթային ստուգմամբ արձանագրվել է ՀՀ պետական բյուջեից կապալառուներին ավել վճարման փաստեր: Մասնավորապես, կատարողական ակտերով քարային աշխատանքներում օգտագործված քարի տեսակը հաշվարկվել է որպես անդեզիտ բազալտ, սակայն աշխատանքներն իրականացվել են ավելի ցածրարժեք` տուֆ քարով: Օգտագործված քարի արժեքը ճիշտ չհաշվարկելու արդյունքում կատարողականների գումարը էականորեն թանկացվել է: Նախագծով և պայմանագրերով եկեղեցու վեղարի բարդ պրոֆիլավոր քարերի տաշի և շարի աշխատանքների մակերեսը առանց հիմնավորումների հաշվարկվել է տաշած քարի տաշվածքի մակերեսի չափից, արդյունքում ավել է հաշվարկվել 18.6 քմ գումարով 2799.4 հազ. դրամ և այլն։
3. «ՀՀ կառավարության պահուստային ֆոնդ» ծրագիր.

ՀՀ կառավարության պահուստային ֆոնդից միջոցառումների անցկացման համար հատկացված գումարների ծախսման ընթացքում թույլ են տրվել ՀՀ կառավարության 29.12.2005թ. N 2335-Ն որոշմամբ հաստատված «Ծառայողական գործուղման մեկնած աշխատողներին գործուղման ծախսերի հատուցման վճարման» կարգի, ՀՀ մշակույթի նախարարի 10.06.2010թ. «ՀՀ պետական բյուջեի միջոցների հաշվին իրականացվող մշակութային միջոցառումների անցկացման հետ կապված ՀՀ մշակույթի նախարարության կողմից կատարվող ծախսերի մասին» N 315-Ա հրամանի պահանջների խախտման, նախահաշիվներում ավել գումարներ նախատեսելու, հաշվետվություններում ավել ծախսեր ներկայացնելու փաստեր: Ֆինանսավորվել են այնպիսի ծախսեր, որոնք որևէ իրավական ակտով նախատեսված չեն և հաշվարկներով չեն հիմնավորվել: 

Թույլ են տրվել ՀՀ կառավարության պահուստային ֆոնդից հատկացված գումարների հաշվին մշակութային օբյեկտների հիմնանորոգման աշխատանքների հավելագրումներ:

4. «Գրադարանային ծառայություններ», «Թանգարանային ծառայություններ», «Թատերական ներկայացումներ» և «Երաժշտարվեստի և պարարվեստի համերգներ» ծրագրեր.

ՀՀ պետական բյուջեից հատկացվող սուբսիդիայի հաշվարկման ընթացքում անտեսվել է ՀՀ կառավարության 24.12.2003թ. N 1937-Ն որոշմամբ հաստատված՝ ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի, ՀՀ մշակույթի և երիտասարդության հարցերի նախարարի 24.11.2004թ. N 446-Ն հրամանով հաստատված սուբսիդիայի հաշվարկման կարգի պահանջները և սուբսիդիայի հաշվարկման համար անհրաժեշտ առանձին ծախսային հոդվածների հաշվարկների հիմքում չեն դրվել նախորդ տարիների փաստացի ցուցանիշները: Արդյունքում թույլ են տրվել փաստացի ծախսերի համեմատությամբ ՀՀ պետական բյուջեից ավել ֆինանսավորումների փաստեր:
5. «Աջակցություն գրականության հրատարակմանը» և «Գրականության հրատարակում» ծրագրեր.

«Գրականության հրատարակում» ծրագրով թվով 6 կատարողներ պայմանագրերով նախատեսված աշխատանքները սահմանված ժամկետում չեն կատարել, որոնց հանդեպ պայմանագրերով նախատեսված տույժի գումարը կազմում է ընդամենը 2410.3 հազ. դրամ:

«Աջակցություն գրականության հրատարակմանը» ծրագրով հրատարակչությունների կողմից աշխատանքները պայմանագրերով սահմանված ժամկետներում կատարելու պայմաններում, վերջիններիս ներկայացրած հաշվետվությունները ժամանակին հաշվապահորեն չեն ձևակերպվել և արդյունքում 4330.0 հազ. դրամը թողնվել է որպես դեբիտորական պարտք:

Ծրագրի գծով կատարողների հետ կնքված պայմանագրերում աշխատանքները սահմանված ժամկետին չկատարելու համար յուրաքանչյուր ժամկետանց օրվա համար պայմանագրերով սահմանվել է սիմվոլիկ տույժի գումար` 0.01%-ի չափով: Նշվածի արդյունքում թվով 5 դեպքով կատարողների կողմից 4705.0 հազ. դրամի աշխատանքները պայմանագրերով սահմանված ժամկետում չկատարելու պայմաններում տույժի գումարը կազմել է ընդամենը 44.1 հազ. դրամ:

6. «Երաժշտական դպրոցներում ուսուցում» և «Միջին մասնագիտական կրթության գծով ուսանողական նպաստների տրամադրում» ծրագրեր.

Ծրագրերն իրականացնող «Երևանի Պ. Չայկովսկու անվան միջնակարգ երաժշտական մասնագիտական դպրոց» և «Երևանի պարարվեստի քոլեջ» ՊՈԱԿ-ները նախարարության հետ կնքված պայմանագրերով նախատեսված ծառայությունները թերի են մատուցել` սովորողների փաստացի թիվը պակաս է եղել պայմանագրերով նախատեսված թվից: Նշվածի արդյունքում ՀՀ պետական բյուջեից ավել ֆինանսավորված գումարը կազմում է 591.0 հազ. դրամ:

7. Ավստրիական «Վագներ-Բիրո Աուստրիա ստեյջ սիսթեմս ԷյՋիե», «Էլեկտրոնիկ Թիեթր քոնթրոլս ՋիէմբիԷյջ» և «Արթսթեք» ընկերությունների կողմից «Հայաստանի պետական ֆիլհարմոնիկ նվագախումբ» և «Գ. Սունդուկյանի անվան ազգային ակադեմիական թատրոն» ՊՈԱԿ-ների վերազինման ծրագիր.

Ծրագրով ձեռք բերված և «Հայաստանի ազգային ֆիլհարմոնիկ նվագախումբ» և «Գ.Սունդուկյանի անվան ազգային ակադեմիական թատրոն» ՊՈԱԿ-ներին հանձնված 5.681.227,2 հազ. դրամի հիմնական միջոցները` գույքը, նշված ՊՈԱԿ-ներում չեն հաշվառվել:

8. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» (նախարարության և նախարարի աշխատակազմեր) ծրագրեր. 

Առանձին ծախսային հոդվածներով ՀՀ պետական բյուջեում գումարները նախատեսվել են առանց հաշվի առնելու նախորդ տարիների փաստացի ծախսերի մակարդակներն ու իրական պահանջը, արդյունքում գոյացել են էական տնտեսումներ: Մասնավորապես, «Էներգետիկ ծառայություններ» հոդվածով նախարարի աշխատակազմում տարիներ շարունակ նախատեսված գումարները բացարձակապես չեն ծախսվել, նախարարության աշխատակազմում ծախսվել են նախատեսված գումարի 50%-ը: «Կապի ծառայություններ» հոդվածով տնտեսումները կազմել է մինչև 62%:

Անտեսվել է «Հանրային հատվածի կազմակերպությունների հաշվապահական հաշվառման մասին» ՀՀ օրենքի պահանջները և «Գրասենյակային նյութեր և հագուստ», «Կենցաղային և հանրային նյութեր» հոդվածներով ձեռք բերված նյութերը առանց փաստացի ծախսերի մասին փաստաթղթերի առկայության ձևակերպվել են ծախսերով:

9. «Արտասահմանյան պատվիրակությունների ընդունելություններ» ծրագիր.

Մեկ դեպքով պաշտոնական պատվիրակության հյուրերի թվի (89 անձ) համեմատությամբ ճաշկերույթին մասնակցած անձանց թիվը հաշվետությամբ ներկայացվել է գրեթե երկու անգամ ավել (170 անձ): Մեկ այլ դեպքով ՀՀ կառավարության 10.09.2009թ. «ՀՀ ժամանող պաշտոնական պատվիրակությունների ընդունելության հետ կապված` ՀՀ պետական կառավարման մարմինների կողմից կատարվող ծախսերի մասին» N 1036-Ն որոշմամբ հաստատված կարգի անտեսմամբ մեկ անձի համար սահմանված մինչև 12500.0 դրամի փոխարեն պաշտոնական ճաշկերույթի համար մեկ անձի հաշվով վճարվել է 25500 դրամ կամ կրկնակի անգամ ավել: Արդյունքում ավել գումար է վճարվել 1755.0 հազ. դրամի չափով:

Առաջարկվել է.

1. ՀՀ պետական բյուջեում առանձին մշակութային միջոցառումների իրականացման նպատակով գումարների նախատեսման հայտեր ներկայացնելիս դրանք նախապես հիմնավորել միջոցառումների իրականացման համար պահանջվող ծախսերի իրատեսական հաշվարկներով (նշվածը առաջին հերթին վերաբերում է պարբերաբար իրականացվող մշակութային միջոցառումներին` «Աջակցություն միջազգային երաժշտական փառատոններին», «Ոսկե Ծիրան» միջազգային կինոփառատոն, «Արամ Խաչատրյանի անվան միջազգային մրցույթ» միջոցառումներին):

2. Խիստ հսկողություն սահմանել կատարողների հետ կնքվող պայմանագրերում մշակութային միջոցառումների իրականացման ծախսերի նախահաշիվների հիմնավորության նկատմամբ: Նախահաշիվների կազմման ընթացքում առանձին ծախսային հոդվածներով գումարները հաշվարկելիս ղեկավարվել տվյալ բնագավառի օրենսդրական ակտերի պահանջներով:

3. Բարձրացնել պահանջկոտությունը կատարողների կողմից միջոցառումների ֆինանսական հաշվետվությունների ներկայացման նկատմամբ, այն հաշվով, որ բացառվեն հաշվետվություններում անհիմն ծախսեր ներկայացնելու և ՀՀ պետական բյուջեից ֆինանսավորվելու փաստերը: 

4. Հանձնարարել նախարարության համապատասխան ստորաբաժանմանը` եռամսյա ժամկետում գույքագրել ծրագրի գծով առկա դեբիտորական պարտքերը, առաջնահերթ գույքագրելով այն դեբիտորական պարտքերը, որոնց պայմանագրերի կատարման ժամկետներն ավարտվել են: Գույքագրման արդյունքում կատարողների հետ կազմել փոխադարձ հաշվարկների ստուգման ակտեր, պարտքերը արդարացված լինելու դեպքում դրանք գանձել ՀՀ պետական բյուջե, հակառակ դեպքում ձևակերպել ծախսերով: 
5. Կատարողների կողմից ֆինանսական հաշվետվությունների ներկայացման կարգապահության բարձրացման նպատակով վերանայել կնքվող պայմանագրերում հաշվետվությունները ժամկետին չներկայացնելու համար յուրաքանչյուր ժամկետանց օրվա համար նախատեսված տույժի տոկոսադրույքը:

6. Նախարարի և նախարարության աշխատակազմի աշխատակիցներին արտասահման գուծուղումները իրականացնել խստորեն ղեկավարվելով ՀՀ վարչապետի 2013 թ. նոյեմբերի 26-ի N 1087-Ն որոշման պահանջներով:

7. Հուշարձանների ամրակայման, նորոգման և վերականգնման աշխատանքների իրականացման աշխատանքների կանոնակարգման նպատակով ՀՀ մշակույթի նախարարի հաստատմանը ներկայացնել այդ աշխատանքների իրականացման նորմատիվատեխնիկական ակտերի փաթեթ:

8. Կազմել հուշարձանների նորոգման և վերականգնման աշխատանքներում օգտագործվող նոր քարերի մշակման, տաշվածքի և տեղադրման աշխատանքների միավորի հիմնավոր գներ, առանձնացնելով այդ քարերի ավանդական եղանակով և մեքենայացված եղանակով մշակման միավորի գները: Միաժամանակ խիստ հսկողություն սահմանել կատարողական ակտերում նոր տեղադրվող քարերի մշակման, տաշվածքի և տեղադրման աշխատանքները նախագծա-նախահաշվային փաստաթղթերին համապատասխան իրականացնելու նկատմամբ: 

9. Հուշարձանների ամրակայման, նորոգման և վերականգնման աշխատանքների իրականացման աշխատանքների նախագծանախահաշվային փաստաթղթերում նոր քարերի ու բարդ կրաշաղախի միավորի գները հաշվարկելիս նախապես ուսումնասիրել շուկան և գները համապատասխանեցնել տվյալ ժամանակաշրջանի իրական շուկայական գներին: 

10. Բարձրացնել հսկողությունը ՀՀ պետական բյուջեի միջոցների հաշվին հուշարձանների ամրակայման, նորոգման և վերականգնման աշխատանքների կատարման նկատմամբ, կանխել շինվերանորոգման աշխատանքներում կապալառու կազմակերպությունների կողմից հավելագրումներ թույլ տալու դեպքերը: Այդ նպատակով, մասնավորապես, ուժեղացնել տեխնիկական և հեղինակային հսկողություն իրականացնող կազմակերպությունների նկատմամբ պահանջկոտությունը, վերջիններիս հետ կնքվող ծառայությունների ձեռք բերման պայմանագրերում ամրագրել ոչ պատշաճ մատուցված ծառայության համար պատասխանատվության անհրաժեշտ նորմեր:
11. Բացառել ՀՀ կառավարության պահուստային ֆոնդից հատկացված գումարների ծախսման ընթացքում բյուջետային միջոցների հաշվին ոչ նպատակային ծախսերի, շինարարական աշխատանքների գծով հավելագրումների, անհիմն դեբիտորական պարտքերի գոյացման փաստերը:

12. «Գրադարանային ծառայություններ», «Թանգարանային ծառայություններ», «Թատերական ներկայացումներ» և «Երաժշտարվեստի և պարարվեստի համերգներ» ծրագրերով ՀՀ պետական բյուջեի միջոցների հաշվին հատկացվող սուբսիդիայի հաշվարկման ընթացքում ղեկավարվել ՀՀ կառավարության 2003թ. դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշման և ՀՀ մշակույթի և երիտասարդության հարցերի նախարարի կողմից հաստատված «Գրադարաններին պետական բյուջեի միջոցների հաշվին հատկացվող սուբսիդիայի հաշվարկման», «Թատրոններին պետական բյուջեի միջոցների հաշվին հատկացվող սուբսիդիայի հաշվարկման», «Համերգային կազմակերպություններին պետական բյուջեի միջոցների հաշվին հատկացվող սուբսիդիայի հաշվարկման» և «Թանգարաններին, արգելոցներին, արգելոց-թանգարաններին պետական բյուջեի միջոցների հաշվին հատկացվող սուբսիդիայի հաշվարկման» կարգերի պահանջներով: 

13. Հանձնարարել «Երևանի Պ. Չայկովսկու անվան միջնակարգ երաժշտական մասնագիտական դպրոց» և «Երևանի պարարվեստի քոլեջ» ՊՈԱԿ-ների տնօրեններին` ապահովել նախարարության հետ կնքված պայմանագրերով ստանձնած պարտավորությունների ամբողջական կատարումը: Պայմանագրերով նախատեսված պարտավորությունների (մասնավորապես սովորողների թվի մասով) թերակատարման դեպքում համապատասխան չափով նվազեցնել պայմանագրային գումարները:

14. Հանձնարարել «Հայաստանի ազգային ֆիլհարմոնիկ նվագախումբ» և «Գ. Սունդուկյանի անվան ազգային ակադեմիական թատրոն» ՊՈԱԿ-ների տնօրեններին «Հայաստանի ազգային ֆիլհարմոնիկ նվագախումբ» և «Գ. Սունդուկյանի անվան ազգային ակադեմիական թատրոն» ՊՈԱԿ-ների վերազինման ծրագրով ստացված գույքը հաշվառել ՊՈԱԿ-ների հաշվեկշռում, վարել դրանց անալիտիկ հաշվառում:

15. Խստորեն ղեկավարվել «Հանրային հատվածի կազմակերպությունների հաշվապահական հաշվառման մասին» ՀՀ օրենքի պահանջներով և «Գրասենյակային նյութեր և հագուստ», «Կենցաղային և հանրային նյութեր» հոդվածներով ձեռք բերված նյութերը նախարարությունում մուտքագրելուց հետո, փաստացի ծախսերով ձևակերպել բացառապես ծախսը հիմնավորող փաստաթղթերի առկայության դեպքում: 

16. «Արտասահմանյան պատվիրակությունների ընդունելություններ» ծրագրով ծախսերն իրականացնելիս ղեկավարվել ՀՀ կառավարության 10.09.2009թ. «ՀՀ ժամանող պաշտոնական պատվիրակությունների ընդունելության հետ կապված` ՀՀ պետական կառավարման մարմինների կողմից կատարվող ծախսերի մասին» N 1036-Ն որոշմամբ հաստատված կարգի պահանջներով:

17. Ապահովել ստուգմամբ արձանագրված գումարների վերականգնումները ՀՀ պետական բյուջե:

3. «Հայաստանի ազգային կինոկենտրոն» ՊՈԱԿ
 1. «Խաղարկային կինոնկարների արտադրություն» և «Կինո-Ֆոտո-ֆոնո հավաքածուի պահպանման ծառայություններ» ծրագրերով հատկացված գումարները առանձին դեպքերում ծախսվել են՝ խախտելով ՀՀ կառավարության 25.12.2005թ. N 2335-Ն որոշմամբ հաստատված «Ծառայողական գործուղման մեկնած աշխատողների գործուղման ծախսերի հատուցման և վճարման» կարգի պահանջները, որի արդյունքում թվով 5 դեպքով տարբեր աշխատակիցների անվամբ ավել են հաշվարկել և վճարել ընդհանուր գումարով 490.4 հազ. դրամի գործուղման ծախսեր:

2. «Տարօրինակ Հեքիաթ» ֆիլմի արտադրության համար կազմված և ՀՀ մշակույթի նախարարության կողմից ընդունված նախահաշվով գործուղման ծախսերի հոդվածով տնտեսված գումարներից որպես հոնորար վճարվել է 450.0 հազ. դրամ այն դեպքում, երբ նույն նախահաշվով այդ ծախսը նախատեսված էր կատարել պրոդյուսորի միջոցների հաշվին:

3. ՊՈԱԿ-ի կողմից իրականացվող «Մուլտիպլիկացիոն ֆիլմերի արտադրություն» ծրագրով` «ՀԷՑ» ՓԲԸ-ի, «ԱրմենՏել» ՓԲԸ-ի և ՊՈԱԿ-ի միջև կնքված պայմանագրերով կոնկրետ հասցեներում էլեկտրաէներգիայի մատակարարման և կապի ծառայություններ նախատեսված չլինելու, ինչպես նաև այդ հասցեներում մատուցված ծառայությունների համար հաշիվների բացակայության պայմաններում տարբեր հոդվածներով նախատեսված գումարներից կատարվել են (ձևակերպվել են) էլեկտրաէներգիայի և կապի ծառայության գծով 787.0 հազ. դրամի ծախսեր՝ դրանք ՊՈԱԿ-ի 2014թ. և 2015թ. պահպանման ծախսերի նախահաշիվներով էլեկտրաէներգիայի և կապի ծառայության գծով նախատեսված գումարների հաշվին կատարելու փոխարեն:

4. «Ազգային կինոծրագրերի իրականացում» ծրագրի շրջանակներում իրականացված աշխատանքների ստուգմամբ պարզվել է, որ 2015թ. պայմանագրին կից ծախսերի ճշտված նախահաշվի համաձայն «Ընդհանուր բնույթի այլ ծառայություններ» հոդվածով նախատեսվել և փաստացի ծախսերի վերաբերյալ հաշվետվությամբ պատվիրատուին է ներկայացվել 655.6 հազ. դրամի ծախսեր: Ստուգման արդունքում պարզվել է, որ այդ գումարից 165.0 հազ. դրամը ծախսվել է քաղաքացիաիրավական ծառայությունների ձեռք բերման համար (գույքի տեղափոխման ծառայությունների արժեք) այն դեպքում, երբ նույն նախահաշվով տվյալ ծախսը նախատեսված է եղել կատարել արտաբյուջետային միջոցների հաշվին:

5. 2016թ. պայմանագրին կից ծախսերի ճշտված նախահաշվի համաձայն «Աշխատավարձ և դրան հավասարեցված այլ վճարներ» հոդվածով նախատեսվել և փաստացի ծախսերի վերաբերյալ հաշվետվությամբ պատվիրատուին է ներկայացվել 130410.4 հազ. դրամի ծախսեր: Նշված գումարից 209.3 հազ. դրամը ծախսվել է «ՀԾ հաշվապահ 6» ծրագրի ձեռք բերման և ուսուցման, ինչպես նաև քաղիրավական ծառայությունների ձեռք բերման համար (վեբ կայքի սպասարկում) այն դեպքում, երբ նույն նախահաշվով տվյալ ծախսերը նախատեսված է եղել կատարել արտաբյուջետային միջոցների հաշվին: 

6. 2016թ. պայմանագրին կից ծախսերի ճշտված նախահաշվի համաձայն «Ընդհանուր բնույթի այլ ծառայություններ» հոդվածով նախատեսվել և փաստացի ծախսերի վերաբերյալ հաշվետվությամբ պատվիրատուին են ներկայացվել 538.6 հազ. դրամի ծախսեր: Նշված գումարից 228.3 հազ. դրամը ծախսվել է «ՀԾ հաշվապահ 6» ծրագրի ձեռք բերման և ուսուցման, ինչպես նաև քաղիրավական ծառայությունների ձեռք բերման համար (հեռախոսային ցանցի վերամիացման և ծրագրավորման աշխատանքներ) այն դեպքում, երբ նույն նախահաշվով տվյալ ծախսերը նախատեսված է եղել կատարել արտաբյուջետային միջոցների հաշվին: 

7. «Մշակութային միջոցառումների իրականացում» ծրագրի գծով պայմանագրով նախատեսված 947.0 հազ. դրամից 135.0 հազ. դրամը ծախսվել է վառելիքի (բենզին) ձեռք բերման համար: Որպես վերը նշված ծախսի հիմնավորող փաստաթղթեր ստուգմանը ներկայացվել են թվով 7 ՀԴՄ կտրոններ, որից թվով 3 ՀԴՄ կտրոնների համաձայն ձեռք է բերվել 141.9 լիտր բենզին` ընդհանուր գումարով 61.7 հազ. դրամի: Մնացած թվով 4 ՀԴՄ կտրոնները ջնջված էին, ուստի և տարբերություն կազմող 73.7 հազ. դրամի ծախսը չի հիմնավորվում:

Առաջարկվել է.

1. ՊՈԱԿ-ում քննարկման առարկա դարձնել ստուգման ակտով արձանագրված խախտումները և բացթողումները:

2. Քննարկել ՀՀ օրենքների և այլ իրավական ակտերի պահանջները չկատարելու հարցում պաշտոնատար անձանց՝ իրենց պարտականությունների մեջ թերանալու համար կարգապահական պատասխանատվության ենթարկելու հարցը:

3. Ձեռնարկել միջոցներ ակտով արձանագրված 2403.7 հազ. դրամը ՀՀ պետական բյուջե վերականգնելու ուղղությամբ:

4. «Հայաստանի ազգային պատկերասրահ» ՊՈԱԿ
1. ՊՈԱԿ-ը, խախտելով ՀՀ մշակույթի և երիտասարդության հարցերի նախարարի 2004թ. նոյեմբերի 24-ի N 446 - Ն հրամանով հաստատված կարգի 2-կետի պահանջները (այն է՝ «շենքի պահպանման, կոմունալ ծառայությունների, էլեկտրաէներգիայի, ջեռուցման, պահակային ծառայության, վարձակալության, տրանսպորտի պահպանման, գրասենյակային, գործուղման և այլ ծախսերը որոշվում են նախորդ տարվա փաստացի ցուցանիշների, գործող սակագների և պայմանագրային հիմունքներով իրականացվող ծառայությունների գների համաձայն»), 2014թ. տարեկան ծախսերի նախահաշվով վառելիքի, ջեռուցման, ինչպես նաև էլեկտրաէներգիայի ծախսեր հոդվածներով ավել ծախս է նախատեսվել 8855.4 հազ.դրամ, 2015թ՝ 4534.1 հազ.դրամ, 2016թ՝ 9629.2 հազ.դրամ, իսկ 2017թ՝ 12840.3 հազ.դրամ։

2. ՊՈԱԿ-ը խախտելով ՀՀ կառավարության 2003թ. դեկտեմբերի 24-ի N 1937-Ն որոշմամբ հաստատված` ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 3-կետի պահանջը՝ հատուկ նպատակային այլ նյութեր հոդվածով 2014թ. և 2015թ. 2240.0 հազ. դրամ հատկացնելով ձեռք է բերել թվով 8 հսկիչ – դրամարկղային մեքենաներ (MF - 2351)։

3. ՀՀ մշակույթի նախարարության և ՊՈԱԿ-ի միջև 23.01.2014թ. կնքված «Սուբսիդիայի տրամադրման» N 15 պայմանագրին կից հավելված 1-ով նախատեսվել է պատկերասրահի թվով 60000 այցելուների սպասարկում (մարդ), որից 60%-ը վճարովի։ Փաստացի վճարովի այցելուների թվաքանակը կազմել է ընդամենը 18957 մարդ (26%) կամ ՊՈԱԿ-ը չի ապահովել վերը նշված պայմանագրով նախատեսված վճարովի ծառայությունների մատուցման ծավալները, որի պատճառով 2014թ. ընթացքում չի ապահովել մոտ 7384.7 հազ.դրամի (17043 x 433.3 դրամ միջին տոմսի արժեք), 2015թ՝ 5020.6 հազ.դրամի, իսկ 2016թ՝ 4508.5 հազ.դրամի լրացուցիչ եկամուտի ստացումը։ 

4. Գործուղման ծախսերի փոխհատուցման գործընթացում խախտվել է «Դրամարկ- ղային գործառնությունների մասին» ՀՀ օրենքի 4-րդ հոդվածի պահանջները՝ կազմակերպության աշխատակիցներ չհանդիսացող անձանց վճարվել են 2940.5 հազ.դրամի առհաշիվ գումարներ, միաժամանակ թույլ է տրվել նաև 41.1 հազ. դրամի չափով գործուղման ծախսերի նորմաներից ավել վճարում:

5. ՀՀ մշակույթի նախարարության և «Հայաստանի ազգային պատկերասրահ» ՊՈԱԿ-ի միջև կնքված «Դրամաշնորհի հատկացման» N 10 պայմանագրով նախատեսված գործուղման ծախսերի ճշտության ստուգմամբ պարզվեց որ ավել է հաշվարկվել և վճարվել 709.8 հազ.դրամ:

- Խախտելով ՀՀ կառավարության 2003թ. դեկտեմբերի 24-ի N 1937-Ն որոշմամբ հաստատված` ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգի 3-րդ կետի պահանջը՝ ՊՈԱԿ-ի կողմից «Հայաստանի պատմության թանգարան» ՊՈԱԿ-ին փոխանցված 2400.0 հազ. դրամի հաշվին վերջինս «Մեգերյան Կարպետ» ԲԲԸ-ից համաձայն 17.06.2016թ. հաշիվ – ապրանքագրի` թանգարանային առարկաների հիմնական ֆոնդերի համալրման նպատակով ձեռք է բերել «Ջրաբերդ» տիպի ձեռագործ գորգ (10.31քմ), կատարելով կապիտալ բնույթի ծախս:

- 2016թ. սուբսիդիայի գումարից 9597.0 հազ. դրամը չի ծախսվել ՀՀ մշակույթի նախարարության և ՊՈԱԿԻ միջև 30.01.2015թ. կնքված «Սուբսիդիայի տրամադրման» N 15 պայմանագրի հավելված 1-ով նախատեսված թանգարանային առարկաների ու հավաքածուների պահպանման, համալրման, հաշվառման, հանրահռչակման, այցելուների սպասարկման և այլ գործառույթների իրականացման, ինչպես նաև ՊՈԱԿ-ի 2016թ. տարեկան ծախսերի նախահաշվով նախատեսված մշտական ցուցադրություն իրականացնելու նպատակով, այլ փոխանցվել է նախարարության համակարգում գործող այլ ՊՈԱԿ-ներին` կատարելով հատկացված սուբսիդիայի գումարի ոչ նպատակային ծախսեր: Բացի այդ, սուբսիդիայի գումարից 1251.6 հազ. դրամը ծախսվել է ՀՀ մշակույթի նախարարության նախասրահի և աշխատասենյակների ձևավորման համար կտավի վրա գեղանկարների վերատպության և շրջանակավորման նպատակով` կատարելով հատկացված սուբսիդիայի գումարի ոչ նպատակային ծախս:

Փաստորեն ՊՈԱԿ-ի կողմից 2016թ. համար հատկացված սուբսիդիայի գումարից կատարվել է 10848.6 հազ. դրամի (9597.0+1251.6) ոչ նպատակային ծախս։ 

6. Մշտական ցուցադրություն հոդվածով հատկացված սուբսիդիայի գումարից 3829.6 հազ. դրամ և 3120.0 հազ. դրամ 27.12.2016թ. թվով երկու հաշիվ – ապրանքագրերի համաձայն փոխանցել է «Գալիմա» և «Ստեկո» ՍՊԸ-ներին համապատասխանաբար` Ինտերյերի համապատասխան գորգածածկույթ (կավրոլին) և ապակե միջնորմ վիտրաժ, ապակե դեկորատիվ դռներ ձեռք բերելու համար: Փաստորեն 6949.6 հազ. դրամի չափով ձեռք են բերվել կապիտալ ակտիվներ` կատարելով ոչ նպատակային ծախս:

7. ՀՀ մշակույթի նախարարության և «Հայաստանի ազգային պատկերասրահ» ՊՈԱԿ-ի միջև 2016թ. կնքված «Սուբսիդիայի տրամադրման» N 15 պայմանագրի գումարից «Կոմիտասի թանգարան-ինստիտուտ» ՊՈԱԿ-ին փոխանցած գումարից կատարված գործուղման ծախսերի ճշտության ստուգմամբ պարզվել է, որ ավել է հաշվարկվել և վճարվել 2300.0 հազ.դրամ:

8. ՊՈԱԿ-ի և «Օրանժ Արմենիա» ՓԲԸ-ի (իրավահաջորդ «Յուքոմ» ՍՊԸ-ի) միջև 01.08.2009թ. կնքված N 063YE և ՊՈԱԿ-ի ու «Արմենտել ՓԲԸ-ի» միջև 23.06.2011թ. կնքված N ARM –C258/11 պայմանագրերի գործողության ժամկետները լրանալու պայմաններում ՊՈԱԿ-ը չի առաջնորդվել վերը նշված որոշման 6-րդ կետով սահմանված դրույթով և վերջիններիս հետ չի կնքել եռակողմ պայմանագրեր, որի արդյունքում ստացված վարձավճարների գումարները չեն փոխանցվել «կապի օպերատորների կողմից վարձավճարների փոխանցման դեպոզիտ (ժամանակավոր)» N 900008000086 հաշվեհամարին և չի բաշխվել որոշմամբ հաստատված կարգի 18-րդ կետի 2-րդ և 3-րդ ենթակետերով սահմանված համամասնություններով։ 

Արդյունքում ՀՀ պետական բյուջեին հասանելիք 17556.0 հազ.դրամ վարձակալական վճարները ՀՀ պետական բյուջե վճարելու փոխարեն օգտագործվել է ՊՈԱԿ-ի կողմից:

9. Գնումների գործընթացի ճշտության և օրինականության ստուգմամբ պարզվեց, որ ՊՈԱԿ-ի կողմից 2014թ. ընթացքում բանակցային ընթացակարգով ձեռք է բերվել ընդամենը 2240.0 հազ. դրամի թվով 8 հսկիչ – դրամարկղային մեքենա (MF -2351), խախտելով «Գնումների մասին» ՀՀ օրենքի 20-րդ հոդվածի 6-րդ կետի պահանջները, այն է՝ գնման գինը չպետք է գերազանցի բազային միավորը:

10. 2015թ. ընթացքում ՊՈԱԿ-ի կողմից կատարվել է 28878.4 հազ. դրամի գնումներ խախտելով «Գնումների մասին» ՀՀ օրենքի 14-րդ հոդվածի 4-րդ կետի և «Գնումների գործընթացի կազմակերպման մասին» 10.02.2011թ. N 168-Ն որոշման 4-րդ բաժնի 22-րդ կետի պահանջները (այն է՝ գնումների գործընթացի կազմակերպման իրավական հիմքը սահմանված պահանջներին համապատասխան հաստատված, իսկ գնումների մասին ՀՀ օրենսդրությամբ նախատեսված դեպքերում նաև հրապարակված գնումների պլանի առկայությունն է) և գնումներն իրականացրել է առանց հաստատված գնումների պլանի առկայության:

Առաջարկվել է.

1. «Հայաստանի ազգային պատկերասրահ» ՊՈԱԿ-ում քննարկել ստուգմամբ արձանագրված փաստերը, միջոցներ ձեռնարկել ստուգմամբ արձանագրված խախտումներն ու թերությունները վերացնելու և հետագայում այդպիսիք բացառելու ուղղությամբ:

2. Ապահովել ստուգմամբ արձանագրված գումարների վերականգնումը ՀՀ պետական բյուջե:

 3. ՊՈԱԿ-ի կողմից ապրանքների, աշխատանքների և ծառայությունների ձեռք բերումները իրականացնել բացառապես «Գնումների մասին» ՀՀ օրենքի պահանջներին համապատասխան։

4. Միջոցներ ձեռնարկել 2017թ. տարեկան ծախսերի նախահաշվով վառելիք և ջեռուցման ծախսեր հոդվածով ավել նախատեսված 12840.3 հազ.դրամը ՀՀ մշակույթի նախարարության և ՊՈԱԿ-ի միջև 30.01.2017թ. կնքված «Սուբսիդիայի տրամադրման» N 15 պայմանագրով նախատեսված գումարից պակասեցման և ՀՀ պետական բյուջե վերադարձման ուղղությամբ։

5. Այսուհետ «Հայաստանի Հանրապետության պետական սեփականություն հանդիսացող շենքերի և շինությունների տանիքներին ու ձեղնահարկերում կապի սարքավորումների տեղակայման և սպասարկման մասին» վարձակալության պայմանագրեր կնքելիս խստորեն պահպանել ՀՀ կառավարության 03.10.2013թ. N 1130-Ն որոշման պահանջները։ 

6. Միջոցներ ձեռնարկել ՀՀ մշակույթի նախարարության և ՊՈԱԿ-ի միջև կնքված «Սուբսիդիայի տրամադրման» պայմանագրերին կից հավելվածներով նախատեսված պատկերասրահի վճարովի և անվճար այցելուների սպասարկման սահմանաչափերի պահպանման և դրա արդյունքում առաջացող լրացուցիչ եկամուտների հավաքագրման ուղղությամբ։

5. «Պատմամշակութային ժառանգության գիտահետազոտական կենտրոն» ՊՈԱԿ

1. ՊՈԱԿ-ի միջև կնքված «Սուբսիդիայի տրամադրման» պայմանագրերով սահմանված ծախսերի նախահաշվով նախատեսված և հաշվետվությամբ արտացոլված փաստացի կատարված ծախսերի ճշտության ստուգմամբ արձանագրվել է, որ հաշվետվությամբ առանձին ծախսային հոդվածներով փաստացի ծախսը ավել է ցույց տրվել 917.5 հազ. դրամի չափով:

2. ՊՈԱԿ-ի միջև կնքված «Սուբսիդիայի տրամադրման» պայմանագրով նախատեսված աշխատանքները ամբողջությամբ չկատարելու, սակայն հանձնման-ընդունման ակտում այն ավել ցույց տալու արդյունքում ՀՀ պետական բյուջեից ավել է տրամադրվել 1809.8 հազ. դրամ: Աշխատանքները ամբողջությամբ չկատարելու համար հաշվարկվել է տուգանք 9.0 հազ. դրամի չափով: Ընդամենը ՀՀ պետական բյուջե վերականգնման ենթակա գումարը կազմում է 1818.8 հազ. դրամ:

3. ՀՀ կրթության և գիտության նախարարության գիտության պետական կոմիտեի և ՊՈԱԿ-ի միջև կնքված «Գիտական և գիտատեխնիկական գործունեության ենթակառուցվածքի պահպանման ու զարգացման ծրագրի իրականացման համար պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրերով նախատեսված աշխատանքների գծով ավել ծախս է ցույց տրվել 310.7 հազ. դրամի չափով:

4. ՀՀ մշակույթի նախարարության և ՊՈԱԿ-ի միջև կնքված «Դրամաշնորհի հատկացման» պայմանագրով նախատեսված աշխատանքների գծով փաստացի ծախսը ավել է ցույց տրվել 6.2 հազ դրամի չափով:

5. ՀՀ մշակույթի նախարարության և ՊՈԱԿ-ի միջև կնքված «Սուբսիդիայի տրամադրման» պայմանագրով նախատեսված գործուղման ծախսերի գծով ավել է հաշվարկվել և վճարվել 108.7 հազ. Դրամ, իսկ «Գիտական և գիտատեխնիկական գործունեության ենթակառուցվածքի պահպանման ու զարգացման ծրագրի իրականացման համար պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին» պայմանագրերով նախատեսված գործուղման ծախսերի գծով ավել հաշվարկված և վճարված գումարը կազմում է 205.0 հազ. Դրամ: «Դրամաշնորհի հատկացման» պայմանագրով նախատեսված գործուղման ծախսերի գծով ավել հաշվարկված և վճարված գումարը կազմում է 39.8 հազ. Դրամ:

ՀՀ մշակույթի նախարարության և ՊՈԱԿ-ի միջև կնքված «Դրամաշնորհի հատկացման» պայմանագրով նախատեսված ծառայությունների գծով պակաս ծախսված գումարը կազմում է 193.1 հազ. Դրամ:

6. ՊՈԱԿ-ի կողմից ձեռք է բերվել 4004.1 հազ. դրամի ապրանքանյութական արժեքներ՝ խախտելով «Գնումների մասին» ՀՀ օրենքի 22-րդ հոդվածի պահանջները: 

Առաջարկվել է.

1. «Պատմամշակութային ժառանգության գիտահետազոտական կենտրոն» ՊՈԱԿ-ում քննարկել ստուգմամբ արձանագրված փաստերը, միջոցներ ձեռնարկել հետագայում արձանագրված խախտումներն ու թերությունները բացառելու ուղղությամբ:

2. Ապահովել ՀՀ պետական բյուջեից, հանրապետական նպատակային հատուկ ֆոնդերից և պետական այլ աղբյուրներից հատկացված գումարների շրջանակներում կնքված պայմանագրերի լիարժեք կատարումը: 

3. Ապահովել ստուգմամբ արձանագրված գումարների վերականգնումը ՀՀ պետական բյուջե: 

4. Գնումների գործընթացը կազմակերպել «Գնումների մասին» ՀՀ օրենքի պահան- ջներին համապատասխան:

6. «Ալեքսանդր Սպենդիարյանի անվան օպերայի և բալետի ակադեմիական թատրոն» ՊՈԱԿ
1. Խախտվել է ՀՀ կառավարության 24.12.2003թ. N 1937-Ն որոշմամբ հաստատված կարգի 3-րդ կետի պահանջները, կողմերի միջև ստորագրված 2014թ. սուբսիդիայի տրամադրման պայմանագրերի N 2 հավելվածով ՀՀ պետական բյուջեից հատկացվող սուբսիդիայի հաշվարկման սահմանված սկզբունքը և ՀՀ կառավարության պահուստային ֆոնդից ՊՈԱԿ-ին 2014թ. 2-րդ կիսամյակի համար լրացուցիչ սուբսիդիայի գումարի (140000.0 հազ. դրամ) հատկացման ժամանակ հաշվի չի առնվել ստեղծագործական և արտիստական անձնակազմի հավելավճարի հոդվածով նախատեսված ծախսերի 13791.2 հազ. դրամի տնտեսումը, որի արդյունքում ՀՀ մշակութի նախարարության կողմից ՊՈԱԿ-ին ավել սուբսիդիա է տրամադրվել 13791.2 հազ. դրամի չափով:

2. ՀՀ ֆինանսների նախարարության աշխատակազմի ֆինանսական վերահսկողության տեսչության կողմից 2013թ. արձանագրված ՀՀ պետական բյուջե վերականգնման ենթակա 3625.6 հազ.դրամի չափով գումարը ՊՈԱԿ-ի կողմից վճարվել է ՀՀ պետական բյուջեից ստացված սուբսիդիայի հաշվին և ձևակերպվել որպես ծախս: Արդյունքում 2014թ. ՀՀ պետական բյուջեից ավել սուբսիդիա է հատկացվել 3625.6 հազ. դրամի չափով: 

3. ՊՈԱԿ-ը խախտելով ՀՀ կառավարության 2003թ. դեկտեմբերի 24-ի N 1937-Ն որոշմամբ հաստատված կարգի 3-րդ կետի պահանջը, 2014թ. ՀՀ պետական բյուջեից տրվող հատկացումների հաշվին իրականացվող ծախսերում ավել գումար է նախատեսել 7118.7 հազ. դրամի չափով:

4. ՊՈԱԿ-ը, խախտելով ՀՀ կառավարության 2003թ. դեկտեմբերի 24-ի N 1937-Ն որոշմամբ հաստատված կարգի, ՀՀ ֆինանսների և էկոնոմիկայի նախարարի 1999թ. հուլիսի 30-ի N 292 հրամանի ու կողմերի միջև կնքված սուբսիդիայի տրամադրման պայմանագրի համապատասխան կետերի (1; 2.3; 6.1 կետեր) պահանջները, ՊՈԱԿ-ի 2014թ. տարեկան հաշվետվությամբ սուբսիդիայի հաշվին կատարած դրամարկղային ծախսերը ավել է ներկայացրել 4859.7 հազ.դրամով, որը հանգեցրել է նույն գումարի չափով ավել սուբսիդիայի հատկացման:

5. 2014-2017թթ. յուրաքանչյուր տարվա հունվարի 1-ի դրությամբ ՊՈԱԿ-ի կողմից «Դեբիտորական, կրեդիտորական պարտքերի և պահեստավորված միջոցների մասին» հաշվետվությամբ դեբիտորական և կրեդիտորական պարտքերը սխալ ցույց տալու արդյունքում ավել սուբսիդիա է հաշվարկվել և տրամադրվել 37321.2 հազ.դրամի չափով, այդ թվում 2014թ.` 2458.4 հազ.դրամ, 2015թ.` 12170.8 հազ դրամ, 2016թ.` 14892.3 հազ. դրամ, 2017թ.` 7799.7 հազ.դրամ:

6. ՀՀ կառավարության 24.12.03թ. N 1937-Ն որոշմամբ հաստատված կարգի, ՀՀ ֆինանսների և էկոնոմիկայի նախարարի 1999թ. հուլիսի 30-ի N 292 հրամանի և կողմերի միջև կնքված վերոհիշյալ պայմանագրի N 1 հավելվածի ու պայմանագրի համապատասխան կետերի (1; 2.3.1 կետեր) պահանջներին համապատասխան 2015թ. հիմնական գործունեությունից նախատեսվածից ավել ստացած 29295.8 հազ. դրամի եկամուտը հաշվի չի առնվել ՀՀ պետական բյուջեից տրամադրվող սուբսիդիայի հաշվարկում, որի արդյունքում ավել սուբսիդիա է հատկացվել նույն գումարի չափով: 

7. Խախտվել է «Հաշվապահական Հաշվառման մասին» ՀՀ օրենքի 13-րդ հոդվածի 3-րդ կետի պահանջները և թվով 5 դրամաշնորհի տրամադրման պայմանագրերի շրջանակներում տարբեր ծախսային ուղղությունների գծով փաստացի չկատարված ծախսերի դիմաց ՊՈԱԿ-ի հաշվետվություններով ավել ծախս է ցույց տրվել 1251.5 հազ. դրամի չափով, որն էլ իր հերթին հանգեցրել է նույն գումարի չափով ավել սուբսիդիայի հատկացման:

8. Խախտելով դրամաշնորհի տրամադրման պայմանագրերի 1-ին, 2.3.1 կետերի պահանջները` ՊՈԱԿ-ի կողմից թվով 4 դրամաշնորհի տրամադրման պայմանագրերի շրջանակներում կատարվել են պայմանագրերով չնախատեսված 1954.1 հազ. դրամի ծախսեր, որի արդյունքում ՀՀ պետական բյուջեից ավել սուբսիդիա է հատկացվել նույն գումարի չափով:

9. ՊՈԱԿ-ի կողմից իրականացվել է 3705.1 հազ. դրամի անարդյունավետ ծախս: 

 10. ՊՈԱԿ-ի կողմից խախտվել են ՀՀ մշակույթի և երիտասարդության հարցերի նախարարի 06.08.2007թ. N 433-Ա հրամանի պահանջները և ստուգվող ժամանակաշրջանում ՀՀ մշակույթի նախարարության ենթակայության կազմակերպությանը և այլ իրավաբանական ու ֆիզիկական անձանց համար պակաս են հաշվարկվել և ՊՈԱԿ-ի հաշվին չեն մուտքագրվել ընդհանուր գումարով 3171.0 հազ. դրամի չափով դահլիճի վարձակալական վճարներ, այդ թվում` 2014թ. 1239.8 հազ. դրամի չափով, 2015-ին` 1448.4 հազ. դրամ, իսկ 2016-ին` 482.8 հազ. դրամ: 

Չգանձված վարձավճարի գումարները չեն ներառվել ՀՀ պետական բյուջեից տրամադրված սուբսիդիայի գումարի հաշվարկներում, որի արդյունքում 2015թ. ՀՀ պետական բյուջեից ավել սուբսիդիա է տրամադրվել 1448.4 հազ. դրամի չափով:

11. Ստուգվող ժամանակահատվածում գրեթե ոչ մի դեպքով ՊՈԱԿ-ի կողմից չի ապահովվել ՀՀ մշակույթի նախարարության և ՊՈԱԿ-ի միջև կնքված սուբսիդիայի տրամադրման պայմանագրերի N 1 հավելվածով նախատեսված օպերային և բալետային ներկայացումների բեմադրությունների կանխատեսվող քանակական և որակական ցուցանիշների կատարումը:

 Նշվածը կատարվել է այն դեպքում, երբ նույն ժամանակաշրջանում ՊՈԱԿ-ի վարչական անձնակազմի թվաքանակը 2014թ. 28 հաստիքային միավորի փոխարեն 2015թ. ավելացել է 8 հաստիքային միավորով և կազմել 36 հաստիքային միավոր, իսկ 2016թ` ավելացել է ևս 4 հաստիքային միավորով և կազմել 40 հաստիքային միավոր: Անհրաժեշտ է փաստել նաև, որ ՊՈԱԿ-ի ղեկավար անձնակազմի հաստիքային միավորներով սահմանված է թվով 5 փոխտնօրենների պաշտոններ, սակայն ՊՈԱԿ-ի կառավարման ոլորտում որևէ բարելավում չի նկատվել: 

ՊՈԱԿ-ի հաստիքային միավորների նման աճի արդյունքում միայն աշխատավարձի գծով ծախսերը 2014- 2016թթ. աճել է 71.6%-ով:

Առաջարկվել է.

1. «Ալեքսանդր Սպենդիարյանի անվան օպերայի և բալետի ազգային ակադեմիական թատրոն» ՊՈԱԿ-ում քննարկել ստուգմամբ արձանագրված փաստերը, միջոցներ ձեռնարկել արձանագրված խախտումներն ու թերությունները հետագայում բացառելու ուղղությամբ:

2. Ապահովել «Մշակութային միջոցառումների իրականացում» և «Օպերային և բալետային արվեստի ներկայացումներ» ծրագրերով ՀՀ մշակույթի նախարարության և ՊՈԱԿ-ի միջև կնքված պայմանագրերով ստանձնած պարտավորությունների լրիվ ծավալով կատարումը, նույն թվում ոչ ֆինանսական` ներկայացումների քանակի, հանդիսատեսների թվի ու դահլիճի ծանրաբեռնվածության ցուցանիշների կատարումը:

3. Այսուհետ «Օպերային և բալետային արվեստի ներկայացումներ» ծրագրով ՀՀ մշակույթի նախարարությանը ներկայացվող «Հիմնարկի կատարած բյուջետային ծախսերի և բյուջետային պարտքերի մասին», «Դեբիտորական, կրեդիտորական պարտքերի և պահեստավորված միջոցների մասին» հաշվետվություններում ՀՀ պետական բյուջեից ֆինանսավորված սուբսիդիայի փաստացի ծախսերի և առկա պարտավորությունների վերաբերյալ ներկայացնել արժանահավատ տվյալներ: 

4. ՀՀ պետական բյուջեից հատկացված գումարները ծախսել՝ խստորեն ղեկավարվելով ՀՀ մշակույթի նախարարության ու ՊՈԱԿ-ի միջև կնքված պայմանագրերի անբաժանելի մասը համարվող` ՊՈԱԿ-ի կողմից կազմված և ՀՀ մշակույթի նախարարության աշխատակազմի ղեկավարի կողմից հաստատված «Կազմակերպության եկամուտների և բյուջետային հատկացումների հաշվին իրականացվող ծախսերի» նախահաշիվներով` բացառելով ճշտված նախահաշիվներով նախատեսված գումարների համեմատ փաստացի ծախսերի շեղումների փաստերը: 

5. «Մշակութային միջոցառումների իրականացում» ծրագրով ՀՀ մշակույթի նախարարության և ՊՈԱԿ-ի միջև կնքված պայմանագրերի շրջանակներում կատարված ծախսերի վերաբերյալ հաշվետվությունները պատվիրատուին` ՀՀ մշակույթի նախարարությանը ներկայացնել պայմանագրով նախատեսված ժամկետներին:

6. Ապահովել ստուգման արդյունքներով արձանագրված 92866.5 հազ. դրամի վերականգնումը ՀՀ պետական բյուջե, իսկ ՀՀ մշակույթի նախարարության և ՊՈԱԿ-ի միջև 2017թ. համար կնքված` ՀՀ պետական բյուջեով նախատեսված սուբսիդիայի գումարը պակասեցնել 7799.7 հազ. դրամի չափով: 

7. Հաշվի առնելով այն հանգամանքը, որ մշակութային միջոցառումների իրականացման նպատակով ՀՀ պետական բյուջեից ՊՈԱԿ-ին 100 տոկոս կանխավճար տրամադրելու պայմաններում, վերջինս պարբերաբար չի ապահովում կնքված պայմանագրերով նախատեսված ժամկետներին աշխատանքների կատարումը, այսուհետ բացառել պայմանագրերում 100 տոկոս կանխավճարների նախատեսումները և պայմանգրերով նախատեսված ժամկետներում կատարվելիք աշխատանքների կատարման ժամկետների տեղափոխումը ավելի ուշ ժամկետներ: 

 8. Քննարկման առարկա դարձնել ՊՈԱԿ-ի կողմից ՀՀ մշակույթի նախարարության և ՊՈԱԿ-ի միջև կնքված սուբսիդիայի տրամադրման պայմանագրերի N 1 հավելվածով նախատեսված օպերային և բալետային ներկայացումների բեմադրությունների կանխատեսվող քանակական (հանդիսատեսի թվաքանակ, ներկայացումների քանակ, նոր բեմադրությունների քանակ) և որակական (ստացիոնար մեկ ներկայացման համար դահլիճի միջին ձանրաբեռնվածություն) ցուցանիշների չկատարման պայմաններում ՊՈԱԿ-ի վարչական անձնակազմի թվաքանակի աճման հարցերը և միջոցներ ձեռնարկել վարչական անձնակազմի աշխատանքի արդյունավետության բարձրացման ուղղությամբ, անհրաժեշտության դեպքում վերանայելով վարչական անձնակազմի հաստիքացուցակը:

9. Բացառել անարդյունավետ ծախսերի իրականացումը:

7. «Գրքի և հրատարակչական գործի կենտրոն» ՊՈԱԿ
1. «Գրական ժառանգության պահպանում և տարածում և այլ գործառույթներ» ծրագիր.
Աշխատավարձի հոդվածով ՀՀ պետական բյուջեից տրամադրված միջոցների հաշվին տնտեսվել է 400.9 հազ. դրամ, որը հաշվետվությամբ ներկայացվել է որպես սեփական միջոցների տնտեսում:
2. «Մշակութային միջոցառումների իրականացում» ծրագիր.

- 20.05.2014թ. կնքված դրամաշնորհի հատկացման N 158 պայմանագրի շրջանակներում հատկացված 570.4 հազ. դրամից չի ծախսվել 24.7 հազ. դրամը:

- 10.06.2014թ. կնքված դրամաշնորհի հատկացման N 190 պայմանագրի շրջանակներում հատկացված 2662.2 հազ. դրամից ՊՈԱԿ-ի կողմից պակաս է վերադարձվել 7.3 հազ. դրամ: 

Բացի այդ, աշխատանքները պատվիրատուին հանձնվել են պայմանագրով նախատեսված վերջնաժամկետից ուշ, որի համար չեն հաշվարկվել և չեն գանձվել պայմանագրով նախատեսված տույժի գումարները, որը կազմել է 7.9 հազ. դրամ: 

- 22.08.2014թ. կնքված դրամաշնորհի հատկացման N 361 պայմանագրի շրջանակներում հատկացված գումարից չի ծախսվել 166.8 հազ. դրամ, (ենթակա է վերադարձման ՀՀ պետական բյուջե), 30.09.2014թ. կնքված դրամաշնորհի հատկացման N 353 պայմանագրի շրջանակներում հատկացված գումարից 235.1 հազ. դրամ (ենթակա է վերադարձման ՀՀ պետական բյուջե), 27.09.2015թ. կնքված դրամաշնորհի հատկացման N 26 պայմանագրի շրջանակներում հատկացված գումարից` 13.9 հազ. դրամ (ենթակա է վերականգնման ՊՈԱԿ-ի հաշվին), 10.04.2015թ. կնքված դրամաշնորհի հատկացման N 92 պայմանագրի շրջանակներում հատկացված գումարից` 52.4 հազ. դրամ, որը ենթակա է վերականգնման ՊՈԱԿ-ի հաշվին, 15.05.2015թ. կնքված դրամաշնորհի հատկացման N 147 պայմանագրի շրջանակներում հատկացված գումարից` 70.3 հազ. դրամ (որից 58.6 հազ. դրամը ենթակա է վերականգնման ՊՈԱԿ-ի հաշվին, իսկ 11.7 հազ. դրամը ենթակա է վերականգնման ՀՀ պետական բյուջե):

- 24.03.2015թ. կնքված N 59 դրամաշնորհի պայմանագրի շրջանակներում կատարված աշխատանքները ընդունվել են աշխատանքների կատարման սահմանված վերջնաժամկետի խախտմամբ: Աշխատանքների կատարման համար պայմանագրով սահմանված վերջնաժամկետները խախտելու համար չի հաշվարկվել պայմանագրի 5.4 կետով նախատեսված տույժի գումարը, որը կազմել է 100.1 հազ. դրամ: Բացի այդ, պակաս կատարված աշխատանքների դիմաց ավել է վճարվել 78.0 հազ. դրամ: 

- 06.04.2015թ. կնքված դրամաշնորհի հատկացման N 171 պայմանագրի շրջանակներում գործուղվող անձին, որպես օրապահիկի գումար ավել է վճարվել 53.5 հազ. դրամ:

- 06.07.2015թ. կնքված դրամաշնորհի հատկացման N 215 պայմանագիրի շրջանակներում նախատեսված աշխատանքները կատարվել են սահմանված վերջնաժամկետից ուշ, որի համար չի հաշվարկվել և չի գանձվել պայամագրի 2.3.7 կետով նախատեսված տույժի գումարը, որը կազմել է 26.3 հազ. դրամ: 07.12.2015թ. կնքված դրամաշնորհի հատկացման N 383 պայմանագիրի շրջանակներում նախատեսված աշխատանքները սահմանված ժամկետում չկատարելու համար պայմանագրով նախատեսված տույժի գումարը պակաս է հաշվարկվել 44.4 հազ. դրամի չափով: 

- «Սարգիս Խաչենց ԱՅԲԲԵՆԳԻՄ» հրատարակչության հետ կնքված պայմանագրով նախատեսված աշխատանքները կատարվել են սահմանված վերջնաժամկետից ուշ, որի համար չի հաշվարկվել և չի գանձվել պայամագրի 2.3.7 կետով նախատեսված տույժի գումարը, որը կազմել է 351.0 հազ. դրամ:

- 03.03.2015թ. կնքված դրամաշնորհի հատկացման N 23 պայմանագրի շրջանակներում ավել է վճարվել 72.6 հազ. դրամ:

- 12.10.2015թ. կնքված դրամաշնորհի հատկացման N 310 պայմանագրի շրջանակներում` գործուղվողներին վճարված գումարից փաստաթղթերով չի հիմնավորվել 66.0 հազ. դրամի ծախսը, ինչպես նաև ավել վճարված տրանսպորտի 86.3 հազ. դրամը, ընդհանուր գումարով 152.3 հազ. դրամ:

- 02.09.2016թ. կնքված դրամաշնորհի N 284 պայմանագրի շրջանակներում տնտեսվել է 101.1 հազ. դրամ, իսկ 10.10.2016 թ. կնքված դրամաշնորհի հատկացման N 350 պայմանագրի շրջանակներում՝ 277.3 հազ. դրամ:

- 05.02.2016 թ. կնքված դրամաշնորհի հատկացման N 15 պայմանագրի շրջանակներում ֆինանսավորված գումարից չի ծախսվել 20.0 հազ. դրամ: 

- 12.04.2016թ. կնքված դրամաշնորհի հատկացման N 83 պայմանագրի շրջանակներում ֆինանսավորված 4000.0 հազ. դրամի դիմաց աշխատանքներ չեն կատարվել, սակայն պայմանագրի 2.3.4 կետով սահմանված կարգով այդ գումարը հետ չի վերադարձվել, իսկ պատվիրատուի կողմից այդ աշխատանքները չկատարելու համար նախատեսված տուգանքի գումարը չի հաշվարկվել և հետ չի պահանջվել: Չհաշվարկված տուգանքի գումարը կազմել է 20.0 հազ. դրամ: 

- ՊՈԱԿ-ի կողմից չի հաշվարկվել և չի պահանջվել «Խաչարամ Կոնսերվատորիա» ՍՊԸ-ի հետ կնքված պայամագրի 2.3.7 կետով նախատեսված տույժի գումարը, որը 22.06.2017թ. դրությամբ կազմել է 936.0 հազ. դրամ:

- 05.02.2016թ. կնքված դրամաշնորհի հատկացման N 139 պայմանագրի շրջանակներում ֆինանսավորված գումարից չի ծախսվել 26.5 հազ. դրամ, 17.06.2016 թ. կնքված դրամաշնորհի հատկացման N 175 պայմանագրի շրջանակներում ֆինանսավորված գումարից չի ծախսվել 35.1 հազ. դրամ, իսկ 23.05.2016 թ. կնքված դրամաշնորհի հատկացման N 178 պայմանագրի շրջանակներում չի ծախսվել 33.4 հազ. դրամ:

- 01.07.2016թ. կնքված դրամաշնորհի հատկացման N 190 պայմանագրի շրջանակներում ՀՀ մշակույթի նախարարի N 10.06.2010թ. 315-Ա հրամանի պահանջների խախտման արդյունքում նախահաշվով նախատեսվել և համակարգողին ավել է վճարվել 81.4 հազ. դրամ:

- 17.08.2016թ. կնքված դրամաշնորհի հատկացման N 264 պայմանագրի շրջանականերում ֆինանսավորված 1221.6 հազ. դրամի դիմաց աշխատանքներ չեն կատարվել, սակայն պայմանագրի 2.3.4 կետով սահմանված կարգով այդ գումարը հետ չի վերադարձվել, իսկ պատվիրատուի կողմից այդ աշխատանքները չկատարելու համար նախատեսված տուգանքի գումարը չի հաշվարկվել և հետ չի պահանջվել: Չհաշվարկված տուգանքի գումարը կազմել է 6.1 հազ. դրամ: 

- 07.07.2016թ. կնքված դրամաշնորհի հատկացման N 204 պայմանագրի շրջանականերում ֆինանսավորված 380.0 հազ. դրամի դիմաց աշխատանքներ չեն կատարվել, սակայն պայմանագրի 2.3.4 կետով սահմանված կարգով այդ գումարը հետ չի վերադարձվել, իսկ պատվիրատուի կողմից այդ աշխատանքները չկատարելու համար նախատեսված տուգանքի գումարը չի հաշվարկվել և հետ չի պահանջվել: Չհաշվարկված տուգանքի գումարը կազմել է 1.9 հազ. դրամ: 

- Խախտելով ՀՀ Նախագահի 2007 թ. հուլիսի 18-ի Հ-174-Ն հրամանագրի 1-ին կետով սահմանված կարգի 121-րդ կետի 3-րդ ենթակետի և ՀՀ վարչապետի 2013 թ. նոյեմբերի 26-ի N 1087-Ն որոշման պահանջները` ստուգվող ժամանակաշրջանում թվով 13 դեպքով ՀՀ մշակույթի նախարարության պաշտոնատար անձինք մեկնել են արտասահման առանց ՀՀ վարչապետի համապատասխան որոշումների առկայության, որոնց դրամաշնորհներով տրամադրված միջոցներից վճարվել է 10994.8 հազ. դրամի գործուղման գումարներ:

3. «Աջակցություն գրականություն հրատարակմանը» ծրագիր.

13.10.2016թ. կնքված աջակցություն գրականություն հրատարակմանը N 98 պայմանագիրի շրջանակներում նախատեսված աշխատանքները կատարվել են սահմանված վերջնաժամկետից ուշ, որի համար պայմանագրով նախատեսված տույժի գումարը պակաս է հաշվարկվել 29.8 հազ. դրամի չափով, իսկ «Հայաստանի գրողների միության» հրատարակչություն ՍՊԸ-ի հետ կնքված պայմանագրով նախատեսված աշխատանքները սահմանված վերջնաժամկետից ուշ կատարելու դեպքում չի հաշվարկվել և չի գանձվել 426.3 հազ. դրամ տույժ:

4. «Պետական այլ աղբյուրներից ստացված գումարներով իրականացված միջոցառումներ» (ՀՀ կառավարության պահուստային ֆոնդ) ծրագիր.

- N 32/0805 պայմանագրի շրջանակներում ՀՀ կառավարության 29.12.2005թ. N 2335-Ն որոշմամբ հաստատված կարգի խախտմամբ` գիշերավարձի համար հատկացված գումարներից չի ծախսվել 169.3 հազ. դրամ, որը ՊՈԱԿ-ի դրամարկղ չի մուտքագրվել, N 67/2508 պայմանագրի շրջանակներում գիշերավարձի համար ավել է փոխհատուցվել 218.4 հազ. դրամ:

- N 22/1603 պայմանագրի շրջանակներում գործուղման համար հատկացված, սակայն չծախսված 97.5 հազ. դրամը ՊՈԱԿ-ի դրամարկղ չի մուտքագրվել: Բացի դրանից ՀՀ մշակույթի նախարարի N 10.06.2010թ. 315-Ա հրամանի պահանջների խախտման արդյունքում նախահաշվով նախատեսվել և 50.0 հազ դրամով ավել է վճարվել համակարգողի վարձատրության գումարը: 

- N 60/1204 պայմանագրի շրջանակներում գործուղման համար հատկացված, սակայն չծախսված 115.6 հազ. դրամը ՊՈԱԿ-ի դրամարկղ չի մուտքագրվել: ՀՀ կառավարության 29.12.2005թ. N 2335-Ն որոշմամբ հաստատված կարգի խախտմամբ ավել է փոխհատուցվել 40.9 հազ. դրամ, որը չի վերադարձվել, իսկ N 36/1805 պայմանագրի շրջանակներում գործուղման համար հատկացված, սակայն չծախսված 175.4 հազ. դրամը չի վերադարձվել: ՀՀ մշակույթի նախարարի N 10.06.2010թ. 315-Ա հրամանի պահանջների խախտման արդյունքում նախահաշվով նախատեսվել և 50.0 հազ դրամով ավել է վճարվել համակարգողի վարձատրության գումարը:

 Խախտելով ՀՀ Նախագահի 2007 թ. հուլիսի 18-ի Հ-174-Ն հրամանագրի 1-ին կետով սահմանված կարգի 121-րդ կետի 3-րդ ենթակետի և ՀՀ վարչապետի 2013 թ. նոյեմբերի 26-ի N 1087-Ն որոշման պահանջները` ստուգվող ժամանակաշրջանում թվով 3 դեպքով նախարարության պաշտոնատար անձինք մեկնել են արտասահման առանց ՀՀ վարչապետի համապատասխան որոշումների առկայության, որոնց ՀՀ կառավարության պահոստային ֆոնդից հատկացված միջոցներից վճարվել է 3312.4 հազ. դրամի գործուղման գումար:

5. Այլ խախտումների գծով.

- ֆինանսական միջոցների տրամադրման N 96/2412 պայմանագրի շրջանակներում «Հայաստան» համահայկական հիմնադրամի կողմից ՊՈԱԿ-ին հատկացված 12423.2 հազ դրամից չի ծախսվել 5950.2 հազ. դրամը: Իսկ ծախսված 6473.1 հազ. դրամից 1778.0 հազ. դրամի դիմաց աշխատանքներ չեն կատարվել, սակայն պայմանագրի 9.4 կետով սահմանված կարգով այդ գումարը հետ չի վերադարձվել: 

- ՊՈԱԿ-ի կողմից առանց որևէ հիմքի առկայության բանկային հաշվից ելքագրվել է 6400.0 հազ. դրամ:

- ՊՈԱԿ-ի հաշվապահի կողմից 2014թ. ապրիլի 26-ին Հայէկոնոմբանկ ԲԲԸ-ից N 177568 դրամարկղի ելքի օրդերով կանխիկացվել է 60.0 հազ. դրամ, սակայն վերը նշված գումարը ընկերության դրամարկղ չի մուտքագրել: Խախտվել է «Դրամարկղային գործառնությունների մասին» ՀՀ օրենքի 5-րդ հոդվածի 3-րդ կետի պահանջները: 

- 2016թ. հաշվապահի անվամբ ապրիլ ամսին հաշվարկվել է 238.3 հազ. դրամի աշխատավարձի և արձակուրդայինի գումար, սակայն վճարվել է 307.8 հազ. դրամ: Արդյունքում առանց որևէ հիմքի ավել է վճարվել 69.5 հազ. դրամ:

- Ստուգվող ժամանակաշրջանում առանց ծախսը հիմնավորող որևէ փաստաթղթի առկայության ֆիզիկական անձի անվամբ վճարվել է 374.4 հազ. դրամ, որպես համակարգչի և տպիչ սարքի վարձավճարի գումար: 

- 02.07.2012թ. ՊՈԱԿ-ի և ՊՈԱԿ-ի աշխատակիցների միջև կնքվել են գույքի ժամանակավոր օգտագործման պայմանագրեր, համաձայն որոնց վերջիններիս անձնական հեռախոսահամարների վարձավճարները վճարելու համար ՊՈԱԿ-ի միջոցների հաշվին կազմակերպության դրամարկղից ստուգվող ժամանակաշրջանում կանխիկ ելքագրվել է 419.1 հազ. դրամ, որը չի բխում ՊՈԱԿ-ի կանոնադրական նպատակներից:

- Ստուգվող ժամանակաշրջանում քաղաքային տրանսպորտից օգտվելու համար (մետրոյի վճար) կազմակերպության հաշվապահի անվամբ ընկերության դրամարկղից վճարել է 39.0 հազ. դրամ, որը չի բխում ՊՈԱԿ-ի կանոնադրական նպատակներից:

- Ստուգվող ժամանակաշրջանում ՀՀ կառավարության 29.12.2005թ. N 2335-Ն որոշմամբ հաստատված կարգի 3-րդ, 7-րդ և 9-րդ կետերի պահանջների խախտմամբ ընկերության աշխատակիցների անվամբ վճարել է 141.0 հազ. դրամի գործուղման գումար: 

- ՊՈԱԿ-ի և «Արեգ-93» ՍՊԸ-ի միջև 10.03.2014 թ. կնքված աշխատանքների կատարման աջակցության N 1 պայմանագիրի շրջանակներում` ներկայացված հաշվի համաձայն վճարվել է 700.0 հազ. դրամ: Վերը նշված աշխատանքների կատարման փաստը հավաստող փաստաթղթեր (մասնավորապես աշխատանքների հանձնման-ընդունման ակտեր, պահեստի մուտքի անդորրագրեր կամ այլ) ստուգող խմբին չեն ներկայացվել: Ավելին, չի ներկայացվել նաև պայմանագրին կից N 2 հավելվածով ամրագրված աշխատանքների արդյունքը:

- ՊՈԱԿ-ի բանկային հաշվից առանց որևէ հիմքի առկայության կազմակերպության հաշվապահի անձնական հաշվեհամարին փոխանցվել է 354.2 հազ. դրամ:

Առաջարկվել է. 

1. «Գրքի և հրատարակչական գործի կենտրոն» ՊՈԱԿ-ում քննարկել ստուգմամբ արձանագրված փաստերը, միջոցներ ձեռնարկել արձանագրված խախտումներն ու թերությունները հետագայում բացառելու ուղղությամբ:

2. Քննարկել ՀՀ օրենքների և այլ իրավական ակտերի պահանջները չկատարելու հարցում պաշտոնատար անձանց իրենց պարտականությունների մեջ թերանալու համար համապատասխան պատասխանատվության ենթարկելու հարցը:

3. Ձեռնարկել միջոցներ ակտով արձանագրված 31311.0 հազ. դրամը ՀՀ պետական բյուջե, իսկ 3702.5 հազ. դրամը ՊՈԱԿ-ի հաշվին վերականգնելու ուղղությամբ:

8. ՀՀ աշխատանքի և սոցիալական հարցերի նախարարություն

1. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագիր.

Նախարարության աշխատակազմի պահպանման ծախսերի մասով 2014-2016թթ. ՀՀ պետական բյուջեով նախատեսված գումարներից չի ծախսվել 654,766.2 հազ.դրամ: 

Գոյացած տնտեսումները մասամբ հետևանք են նրան, որ առանձին ծախսային հոդվածներով պահանջ ներկայացնելիս հաշվի չեն առնվել նախորդ տարիների փաստացի ծախսերի մակարդակները, ինչպես նաև առանձին հոդվածների գծով ծառայությունների ձեռք բերման համար կնքված պայմանագրերի գումարները: 

Նախարարի աշխատակազմի մասով 2017թ. «Ներքին գործուղումներ» հոդվածով պահանջ ներկայացնելիս հաշվի չեն առնվել նախորդ տարվա փաստացի ծախսերի մակարդակը: 

2. «Հաշմանդամներին սայլակներով և լսողական սարքերով ապահովում» ծրագիր.

ՀՀ պետական բյուջեի միջոցների հաշվին ձեռք են բերվել և հետագայում որպես շահագործման համար ոչ պիտանի, դուրս են գրվել 6 հատ լսողական սարքեր, գումարով 198.4 հազ. դրամ: 

3. «ՀՀ կառավարության պահուստային ֆոնդ» ծրագիր.

«Հայաստանի Հանրապետության հաշմանդամների սոցիալական պաշտպանության մասին» ՀՀ օրենքի համաձայն ՀՀ-ում հաշմանդամներին պետպատվերի շրջանակներում ծառայություններ մատուցվում են միայն ՀՀ քաղաքացիներին: Սակայն մեկ դեպքով «ՀՀ կառավարության պահուստային ֆոնդ» ծրագրով հատկացված գումարի հաշվին ՀՀ աշխատանքի և սոցիալական հարցերի նախարարության աշխատակազմի ղեկավարի հրամանով Վրաստանի Հանրապետության Ախալքալաքի շրջանի բնակչին հատկացվել է 2 հատ եվրոպական արտադրության լսողական սարք գումարով 160.0 հազ. դրամ:
4. «Տարեցների և հաշմանդամություն ունեցող 18 տարին լրացած անձանց շուրջօրյա խնամքի ծառայություններ», «Երեխաների շուրջօրյա խնամքի ծառայություններ», «Սոցիալական հոգածության ցերեկային կենտրոնների երեխաներին սոցիալական ծառայությունների տրամադրում» ծրագրեր.

 Ծրագրերի գծով նախորդ տարիներին մշտապես գոյացել են ՀՀ պետական բյուջեով նախատեսված գումարների համեմատ փաստացի ծախսերի տնտեսումներ: Ընդհանուր առմամբ 2014-2016թթ ՀՀ պետական բյուջեով (ճշտված բյուջե) նախատեսված գումարներից չի ծախսվել 1,062,842.9 հազ.դրամ, որոնք 958,502.8 հազ. դրամը ՀՀ պետական բյուջեից նշված ծրագրերով չի ֆինանսավորվել, իսկ 104,340.1 հազ. դրամը ֆինանսավորվել է ծրագրերն իրականացնող ՊՈԱԿ-ներին, որը վերջիններիս կողմից չեն ծախսվել: 

Նշված ծրագրերով ՀՀ 2017թ. պետական բյուջեով նախատեսված գումարներից 338,876.5 հազ. դրամը չի ներառվել նախարարության և ծրագրերն իրականացնող կազմակերպությունների միջև կնքված 2017թ սուբսիդիաների տրամադրման պայմանագրերում:

5.«Արտասահմանյան պատվիրակությունների ընդունելություն» ծրագիր.

Մեկ դեպքով ՀՀ կառավարության 10.09.2009թ. «ՀՀ ժամանող պաշտոնական պատվիրակությունների ընդունելության հետ կապված` ՀՀ պետական կառավարման մարմինների կողմից կատարվող ծախսերի մասին» N 1036-Ն որոշմամբ հաստատված կարգի անտեսմամբ, որոշմամբ սահմանված առավելագույն չափից ավել վճարվել է 280.0 հազ. դրամ:
Առաջարկվել է. 

1. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագրով (նախարարության և նախարարի աշխատակազմերի մասով) ՀՀ պետական բյուջեում գումարների պահանջ ներկայացնելիս հաշվի առնել նախորդ տարիների փաստացի ծախսերի մակարդակները, ինչպես նաև առանձին հոդվածների գծով ծառայությունների ձեռք բերման համար կնքված պայմանագրերի գումարները: 

Հաշվի առնելով նախորդ տարիների փաստացի ծախսերի մակարդակներն ու առանձին հոդվածների գծով ծառայությունների ձեռք բերման համար կնքված պայմանագրերի գումարները 2017թ. ֆինանսավորումից նվազեցնել նախարարության աշխատակազմի մասով՝ 16,550.2 հազ. դրամ և նախարարի աշխատակազմի մասով՝ 1,598.0 հազ. դրամ: 

2. «Արտասահմանյան պատվիրակությունների ընդունելություն» ծրագրով գումարների ծախսման ընթացքում խստորեն ղեկավարվել ՀՀ կառավարության 10.09.2009թ. «ՀՀ ժամանող պաշտոնական պատվիրակությունների ընդունելության հետ կապված` ՀՀ պետական կառավարման մարմինների կողմից կատարվող ծախսերի մասին» N 1036-Ն որոշմամբ հաստատված կարգի պահանջներով, թույլ չտալ նշված կարգով սահմանված չափաքանակներից ավել վճարումներ կատարելու դեպքեր: Ապահովել որոշմամբ սահմանված առավելագույն չափից ավել վճարված 280.0 հազ. դրամի վերականգնումը ՀՀ պետական բյուջե:

3. Թույլ չտալ ՀՀ պետական բյուջեի միջոցների հաշվին անարդյունավետ ծախսեր կատարելու դեպքեր, մասնավորապես բացառել շահագործման համար ոչ պիտանի պարագաների ձեռք բերման ու հետագայում խոտանման դեպքեր: Ղեկավարվել «Հայաստանի հանրապետության հաշմանդամների սոցիալական պաշտպանության մասին» ՀՀ օրենքի պահանջներով՝ պետպատվերի շրջանակներում ծառայություններ մատուցվում են միայն ՀՀ քաղաքացիներին: 

4. «Տարեցների և հաշմանդամություն ունեցող 18 տարին լրացած անձանց շուրջօրյա խնամքի ծառայություններ», «Երեխաների շուրջօրյա խնամքի ծառայություններ», «Երեխաների գիշերօթիկ խնամքի և պաշտպանության ծառայություններ» և «Սոցիալական հոգածության ցերեկային կենտրոնների երեխաներին սոցիալական ծառայությունների տրամադրում» ծրագրերով.

- ՀՀ պետական բյուջեում գումարների պահանջ ներկայացնելիս առավելագույնս հաշվի առնել նախորդ տարիների շահառուների թվաքանակները և փաստացի ծախսերի մակարդակները:

- 2017թ. ՀՀ պետական բյուջեում նախատեսված գումարներից նվազեցնել 138,611.8 հազ. դրամ, նույն թվում` «Տարեցների և հաշմանդամություն ունեցող 18 տարին լրացած անձանց շուրջօրյա խնամքի ծառայություններ» ծրագրով` 67,588.2 հազ. դրամ, «Երեխաների շուրջօրյա խնամքի ծառայություններ» ծրագրով` 44,279.2 հազ. դրամ, «Սոցիալական հոգածության ցերեկային կենտրոնների երեխաներին սոցիալական ծառայությունների տրամադրում» ծրագրով` 26,744.4 հազ. դրամ:

9. «Վարդենիսի նյարդահոգեբանական տուն-ինտերնատ»ՊՈԱԿ

1. «Տարեցների շուրջօրյա խնամքի ծառայություններ» ծրագիր.

Առանձին ծախսային հոդվածներով գումարների նախատեսման ընթացքում հաշվի չի առնվել իրական պահանջը և նախատեսվել են ավել ծախսեր: Մասնավորապես ավել նախատեսումներ են թույլ տրվել «Սննդամթերքի ձեռք բերում», «Մաքրիչ և հիգիենիկ նյութեր», «Առողջապահական և լաբորատոր նյութեր» հոդվածներով: «Առողջապահական և լաբորատոր նյութեր» հոդվածով ավել նախատեսված գումարների հաշվին ձեռք են բերվել տվյալ տարվա պահանջը բավարարելու համար անհրաժեշտ առողջապահական ու լաբորատոր նյութերից ավել նյութեր, ստեղծելով չհիմնավորված պահեստավորված միջոցների մնացորդներ:

ՊՈԱԿ-ի կողմից ՀՀ աշխատանքի և սոցիալական հարցերի նախարարությանը ներկայացված հաշվետվությամբ «Աշխատողների աշխատավարձեր և հավելավճարներ» հոդվածով ավել ծախս է ներկայացվել և ՀՀ պետական բյուջեից ֆինանսավորվել 232.1 հազ. դրամ:

ՀՀ պետական բյուջեից հատկացված, սակայն փաստացի պակաս ծախսված միջոցների գծով 2017թ. սկզբի դրությամբ գոյացած դրամական միջոցների մնացորդը մասամբ ՀՀ պետական բյուջե չի վերադարձվել:

2. «ՀՀ կառավարության պահուստային ֆոնդ» ծրագիր.

Ծրագրով ՊՈԱԿ-ին հատկացված գումարի հաշվին իրականացված հակահրդեհային անվտանգության ազդարարման ինքնաշխատ համակարգերի տեղադրման աշխատանքներում թույլ է տրվել է 770.0 հազ. դրամի հավելագրումներ:

Առաջարկվել է. 

1. Ղեկավարվել ՀՀ կառավարության 09.04.2009թ «ՀՀ տվյալ տարվա պետական բյուջեով նախատեսված միջոցների սահմաններում ՀՀ աշխատանքի և սոցիալական հարցերի նախարարության ՊՈԱԿ-ների հետ կնքված ծառայությունների մատուցման քաղաքացիաիրավական պայմանագրերի շրջանակներում ՊՈԱԿ-ներին տրվող սուբսիդիաների հիմքում դրվող ծախսերը տարբերակելու կարգը հաստատելու և ՀՀ կառավարության 31.08.2006թ. N 1308-Ն որոշումը ուժը կորցրած ճանաչելու մասին» N 382-Ն որոշմամբ հաստատված կարգի պահանջներով և չծախսված դրամական միջոցները պայմանագրով սահմանված ժամկետում հետ վերադարձնել ՀՀ պետական բյուջե:


2. Նախարարությանը ներկայացվող հաշվետվություններում բացառել փաստացի կատարված ծախսերի համեմատությամբ ավել փոխհատուցման գումարներ ներկայացնելու դեպքերը: 

 3. Ապահովել ստուգման արդյունքներով արձանագրված գումարնեի վերականգնումը ՀՀ պետական բյուջեի հաշվին: 

10. «Գավառի մանկատուն»ՊՈԱԿ

1. «Գավառի մանկատուն» ՊՈԱԿ-ի կողմից մատակարարված ջերմային էներգիայի դիմաց «Գեղարքունիքի մարզային գրադարան» ՊՈԱԿ-ը 2017թ. հունվարի 1-ի դրությամբ վճարել է 2446.6 հազ. դրամ, որը ՀՀ պետական բյուջեից «Գավառի մանկատուն» ՊՈԱԿ-ին ջեռուցման ծառայությունների դիմաց ամբողջությամբ ֆինանսավորված լինելու պայմաններում ՀՀ պետական բյուջե չի վերադարձվել: Միաժամանակ «Գավառի մանկատուն» ՊՈԱԿ-ի կողմից 2017թ. հունվար - մարտ ամիսների համար «Գեղարքունիքի մարզային գրադարան» ՊՈԱԿ-ին մատակարարման ենթակա ջերմային էներգիայի դիմաց վճարման ենթակա գումարի մեծությունը կազմում է 721.2 հազ. դրամ: Այս պայմաններում ՊՈԱԿ-ի կողմից ջերմային էներգիայի գծով ՀՀ պետական բյուջե վերականգնման գումարը կկազմի` 3167.8 հազ դրամ:

2. 2015-2016թթ. ընթացքում կատարված սննդամթերքի, հանդերձանքի և բենզինի գնման գործընթացում ՊՈԱԿ-ի կողմից խախտվել է ՀՀ կառավարության 2011թ. փետրվարի 10-ի «Գնումների գործընթացի կազմակերպման մասին» N 168-Ն որոշմամբ հաստատված N 1 հավելվածի 35.1 կետի պահանջները և մինչև գնումների հրավերների հաստատումը, գնահատող հանձնաժողովի անդամների կողմից Հայաստանի Հանրապետության համապատասխան շուկաները չեն ուսումնասիրվել և (կամ) հրավերի շրջանակում իրականացվելիք գնումների շուկայական գների մասին գրավոր երաշխավորություններ չեն կազմվել:

3. 2015-2016թթ. ընթացքում առանձին դեպքերում երեխաների՝ հիվանդանոցում գտնվելու ժամանակահատվածում ավել սննդի ծախս է կատարվել 9.0 հազ.դրամի չափով: 

4. «Գավառի մանկատուն» ՊՈԱԿ-ի կողմից խախտվել է ՀՀ աշխատանքի և սոցիալական հարցերի նախարարի 2014 թ. հունիսի 30-ի N 81-Ա հրամանով հաստատված հաստիքների չափորոշիչի պահանջները և 2015թ. հաստիքացուցակով ավել է նախատեսվել 1.8 դրույք հաստիքային միավոր, որոնց համար ՀՀ պետական բյուջեից փաստացի ֆինանսավորում է հատկացվել 2069.7 հազ.դրամ։ 

Առաջարկվել է.
1. «Գավառի մանկատուն» ՊՈԱԿ-ում քննարկել ստուգմամբ արձանագրված փաստերը, միջոցներ ձեռնարկել ստուգմամբ արձանագրված խախտումներն ու թերությունները վերացնելու և հետագայում բացառելու ուղղությամբ:

2. Ապահովել ստուգմամբ արձանագրված 5246.5 հազ.դրամի (3167.8+9.0+2069.7) վերականգնումը ՀՀ պետական բյուջե: 

3. Ջեռուցման ծառայությունների գծով «Գեղարքունիքի մարզային գրադարան» ՊՈԱԿ-ի կողմից հետագա տարիներին «Գավառի մանկատուն» ՊՈԱԿ-ին վճարվելիք գումարների չափով պակասեցնել ՀՀ աշխատանքի և սոցիալական հարցերի նախարարության և ՊՈԱԿ-ի միջև հետագա տարիների համար կնքվելիք պայմանագրերով նախատեսվող ֆինանսավորման ենթակա գումարները՝ միաժամանակ նվազեցնելով ՀՀ պետական բյուջեից հատկացվելիք ֆինանսավորումները:

4. ՊՈԱԿ-ի կողմից ապրանքների, աշխատանքների և ծառայությունների ձեռք բերումները իրականացնել բացառապես «Գնումների մասին» ՀՀ օրենքի պահանջներին համապատասխան։

11. ՀՀ առողջապահության նախարարություն

 1. «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագիր.

2015-2016թթ գոյացել են էական տնտեսումներ՝ չի ծախսվել նախատեսված գումարի 35.2%-ը կամ 1,834,0 մլն. դրամ: Տնտեսումները հետևանք են այն բանի, որ գումարների պահանջ ներկայացնելիս հաշվի չեն առնվել նախորդ տարիների փաստացի ծախսերի մակարդակները, ինչպես նաև պահեստավորված միջոցների մնացորդները: 

 Տնտեսված գումարից 1,091,6 մլն. դրամը վերաբաշխումներով ուղղվել է ՀՀ պետական բյուջեի այլ ծրագրերի ֆինանսավորմանը, բացի այդ փաստացի ծախսերի համեմատ կատարվել են ավել դրամարկղային ծախսեր, որը հանգեցրել է պահեստավորված միջոցների մնացորդների ավելացմանը: 
Առանձին դեղորայքներ ձեռք են բերվել պահանջվածից ավելի քանակություններով, հաշվի չեն առնվել նաև դեղորայքի պահեստավորված մնացորդները, արդյունքում դեղորայքի մնացորդները մշտապես աճել են և 01.01.2015թ դրությամբ կազմել՝ 295,688.6 հազ. դրամ, 01.01.2016թ դրությամբ՝ 698,150.7 հազ. դրամ, իսկ 01.01.2017թ. դրությամբ՝ 716,510.7 հազ. դրամ: Նախորդ տարիներին՝ մինչև 2004թ. ձեռք են բերվել նաև սահմանափակ պիտանիության ժամկետով դեղորայք, որի արդյունքում գոյացել է հետագա օգտագործման համար ոչ պիտանի ժամկետանց դեղորայքներ: 

2. «Հաշմանդամ և կարիքավոր երեխաներին օրթեզներով և կորսետներով ապահովման ծառայություններ» ծրագիր

Օրթեզների միավոր գների հաշվարկման նպատակով շուկայի պատշաճ ուսումնասիրություն չկատարելու արդյունքում 2016թ. օրթեզի ձեռք բերման գները ավել են նախատեսվել, որի արդյունքում մատակարարված 1580 հատ օրթեզների համար ՀՀ պետական բյուջեից կատարվել է 28,756.0 հազ. դրամի անարդյունավետ ծախս:

2017թ. օրթեզի ձեռք բերման արժեքը հաշվարկելիս հաշվի չի առնվել 2016թ. իրականացված շուկայի ուսումնասիրության արդյունքները և ՀՀ պետական բյուջեում նախատեսվել են ավել գումարներ, հաշվի առնելով 2017թ. համար կատարողների հետ կնքված պայմանագրերում օրթեզների միավոր գները (որոնք հաշվարկվել են շուկայի ուսումնասիրության արդյունքներով), 2017թ. համար ավել նախատեսված գումարը կկազմի 31,106.4 հազ. դրամ, որն առաջարկվել է նվազեցնել ծրագրի ֆինանսավորումից: 

«Ակադեմիկոս Ս. Խ. Ավդալբեկյանի անվան առողջապահության ազգային ինստիտուտ» ՓԲԸ-ի մասնաշենքի վերանորոգման աշխատանքների իրականացման նպատակով, ՀՀ կառավարության պահուստային ֆոնդից հատկացված 27,979.1 հազ. դրամից ծախսվել է ընդամենը 18,284.9 հազ. դրամը, չծախսված 9,694.2 հազ. դրամը առաջարկվել է վերադարձնել ՀՀ պետական բյուջե: 

3. «Արյան հավաքագրման ծառայություններ» ծրագիր.

2017թ ՀՀ պետական բյուջեում ծախս է նախատեսվել 252,951.0 հազ. դրամ, սակայն ծրագրի կատարողների հետ կնքվել են 224,383.1 հազ. դրամի պայմանագրեր՝ տարբերությունը կազմում է 28,567.9 հազ. դրամ, որն առաջարկվել է նվազեցնել ծրագրի ֆինանսավորումից: 

«Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագիր (նախարարության աշխատակազմի մասով).

2015-2016թթ. ՀՀ պետական բյուջեում նախատեսված գումարներից չի ծախսվել 82,110.2 հազ. դրամ: Գոյացած տնտեսումները մասամբ հետևանք են, որ առանձին ծախսային հոդվածներով պահանջ ներկայացնելիս հաշվի չեն առնվել նախորդ տարիների ծախսերի մակարդակը, պահեստավորված միջոցների մնացորդները, ինչպես նաև առանձին հոդվածների գծով ծառայությունների ձեռք բերման համար կնքված պայմանագրերի գումարները: 

4. «Արտասահմանյան պատվիրակությունների ընդունելություն» ծրագիր.

Մեկ դեպքով ՀՀ կառավարության 10.09.2009թ. «ՀՀ ժամանող պաշտոնական պատվիրակությունների ընդունելության հետ կապված` ՀՀ պետական կառավարման մարմինների կողմից կատարվող ծախսերի մասին» N 1036-Ն որոշմամբ հաստատված կարգի անտեսմամբ ավել վճարվել է 916.0 հազ. դրամ: 

Առաջարկվել է. 
1. «Դեղորայքի տրամադրում ամբուլատոր-պոլիկլինիկական, հիվանդանոցային բուժօգնություն ստացողներին և հատուկ խմբերում ընդգրկված ֆիզիկական անձանց» ծրագրով ավել նախատեսված գումարը նվազեցնել 2017թ. ծրագրի ֆինանսավորումից:

2. Ապահովել առանձին մատակարարների կողմից պայմանագրային պարտավորությունները ոչ պատշաճ կատարելու համար հաշվարկված տույժի վերականգնումը ՀՀ պետական բյուջե: 
3. Ձեռնարկել համապատասխան միջոցներ 2,224.3 հազ. դրամի ժամկետանց դեղորայքի դուրս գրման (ոչնչացման) ուղղությամբ:

4. «Հաշմանդամ և կարիքավոր երեխաներին օրթեզներով և կորսետներով ապահովման ծառայություններ» ծրագրի գծով 2017թ. կնքված պայմանագրերում հաշվի առնել օրթեզների միավոր գները և պայմանագրային գումարները, ավել նախատեսված գումարը նվազեցնել 2017թ. ծրագրի ֆինանսավորումից:

5. «ՀՀ կառավարության պահուստային ֆոնդ» ծրագրով «Ակադեմիկոս Ս. Խ. Ավդալբեկյանի անվան առողջապահության ազգային ինստիտուտ» ՓԲԸ-ի մասնաշենքի վերանորոգման աշխատանքների իրականացման համար հատկացված գումարից 9,694.2 հազ. դրամը վերադարձնել ՀՀ պետական բյուջե: 
6. «Արյան հավաքագրման ծառայություններ» ծրագրով, հաշվի առնելով 2017թ կատարողների հետ կնքված պայմանագրերում պայմանագրային գումարները, ավել նախատեսված գումարը նվազեցնել 2017թ. ծրագրի ֆինանսավորումից:

7. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագրով (նախարարության աշխատակազմի մասով) ՀՀ պետական բյուջեում գումարների պահանջ ներկայացնելիս հաշվի առնել նախորդ տարիների ծախսերի մակարդակը, պահեստավորված միջոցների մնացորդները, ինչպես նաև առանձին հոդվածների գծով ծառայությունների ձեռք բերման համար կնքված պայմանագրերի գումարները: 

8. Հաշվի առնելով նախորդ տարիների փաստացի ծախսերի մակարդակները, տարեսկզբի պահեստավորված միջոցների մնացորդները ու առանձին հոդվածների գծով ծառայությունների ձեռք բերման համար կնքված պայմանագրերի գումարները, ավել նախատեսված գումարը նվազեցնել 2017թ. ծրագրի ֆինանսավորումից:

9. «Արտասահմանյան պատվիրակությունների ընդունելություն» ծրագրով գումարների ծախսման ընթացքում խստորեն ղեկավարվել ՀՀ կառավարության 10.09.2009թ. «ՀՀ ժամանող պաշտոնական պատվիրակությունների ընդունելության հետ կապված` ՀՀ պետական կառավարման մարմինների կողմից կատարվող ծախսերի մասին» N 1036-Ն որոշմամբ հաստատված կարգի պահանջներով, թույլ չտալ նշված կարգով սահմանված չափաքանակներից ավել վճարումներ կատարելու դեպքեր: 

12. «Նուբարաշեն» հոգեբուժական կենտրոն» ՓԲԸ

1. 2014 - 2016թթ ընթացքում հիվանդների բուժման համար անհրաժեշտ դեղորայքը եւ բժշկական պարագաները ամբողջությամբ չտրամադրելու կամ մասնակի տրամադրելու դեպքերի համար պայմանագրով նախատեսված պատասխանատվության նորմի կիրառման արդյունքում առաջացել է ՀՀ պետական բյուջե վերականգնման ենթակա գումար` 472.5 հազ. դրամի չափով:

2. Ընկերության կողմից խախտվել է ՀՀ կառավարության 2011թ.-ի մայիսի 26-ի N 711-Ն որոշման պահանջները և 2014-2016թթ. ընթացքում միայն մեկ անվանում սննդամթերքների գծով (խմորեղեն) սահմանված չափաբաժիններից ավել է դուրս գրվել և ծախսվել 30039.3 կգ, սննդամթերք գումարով` 52678.7 հազ. դրամ:

3. «Նախազորակոչային և զորակոչային տարիքի անձանց փորձաքննության և բժշկական օգնության» ծրագրի շրջանակներում նախազորակոչային և զորակոչային տարիքի անձանց բուժհաստատությունից դուրսգրման օրերին (հիվանդության պատմագրերում չեն նշվել նրանց բուժհաստատությունից դուրս գրման ժամերը), սակայն նրանց անվամբ սնունդ (ճաշ և ընթրիք) դուրս գրելու հետևանքով 2014-2016թթ. սննդի գծով ավել ծախս է կատարվել շուրջ 3045.3 հազ. դրամի չափով:

4. Ընկերությունը` խախտելով ՀՀ կառավարության 18.04.2013թ. N 441 որոշմամբ և ՀՀ ֆինանսների նախարարի 13.07.2013թ. N 573-Ա հրամանով սահմանված որոշ ապրանքատեսակների առավելագույն գների սահմանաչափերը` 2014թ. և 2015թ. հունվար-փետրվար ամիսների ընթացքում 801.5 հազ. դրամի ապրանքներ ձեռք է բերել առավելագույն գների սահմանաչափերից բարձր գներով:

5. 2015թթ. գործունեության արդյունքներով զուտ շահույթը պակաս հաշվարկելու, ինչպես նաև շահութաբաժնի հաշվարկման ժամանակ ՀՀ կառավարության 2006թ. հունիսի 22-ի N 1238-Ն և 2011թ. մարտի 3-ի N 202-Ն որոշումներով սահմանված ավելացումները չկատարելու հետևանքով պակաս շահութաբաժին հաշվարկելու և սահմանված ժամկետում ՀՀ պետական բյուջե չվճարելու համար տույժեր հաշվարկելու արդյունքում ՀՀ պետական բյուջե լրացուցիչ վճարման ենթակա շահութաբաժնի գումարը կազմել է 14640.9 հազ. դրամ (ներառյալ 744.7 հազ. դրամի տույժի գումարը):

Առաջարկվել է. 

1. ՀՀ առողջապահության նախարարությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

2. Քննարկել ՀՀ օրենքների և այլ իրավական ակտերի պահանջների կատարման հարցում իրենց պարտականությունները չկատարած կամ ոչ պատշաճ կատարած պաշտոնատար անձանց կարգապահական պատասխանատվության ենթարկելու հարցը: 

3. Հանձնարարել ընկերությանը. 

- Ընկերությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ: 

 - Պետական պատվերի շրջանակներում կատարված անվճար բժշկական օգնության եւ սպասարկման ծառայությունների գծով ՀՀ պետական բյուջե վերականգնման ենթակա 472.5 հազ. դրամը և 2015թ. արդյունքներով արձանագրված 14640.9 հազ. դրամի լրացուցիչ շահութաբաժնի գումարը (ներառյալ 744.7 հազ.դրամի տույժի գումարը) փոխանցել ՀՀ պետական բյուջե: 

- Ընկերության կարիքների համար ապրանքների, ծառայությունների և աշխատանքների ձեռքբերումները իրականացնել բացառապես «Գնումների մասին» ՀՀ օրենքի պահանջներին համապատասխան:

- Ընկերության կողմից հիվանդներին սննդամթերքի տրամադրումն իրականացնել ՀՀ կառավարության 2011թ. մայիսի 26-ի N 711-Ն որոշմամբ սահմանված չափաբաժինների շրջանակներում: 

13. «Սևանի հոգեբուժական հիվանդանոց» ՓԲԸ
1. Ընկերության կողմից փոխհատուցման ներկայացված կատարողականներում 2016թ. ընթացքում 103 մահճակալ/օր ավել ներկայացվելու արդյունքում ավել ‎ֆինանսավորում էհատկացվել 115.4 հազ. դրամ:

2. Ընկերության կողմից խախտվել է ՀՀ կառավարության 2011թ.-ի մայիսի 26-ի N 711-Ն որոշման պահանջները և 2014-2016թթ. ընթացքում թվով 5 անվանում սննդամթերքների գծով սահմանված չափաբաժիններից ավել է դուրս գրվել և ծախսվել 39954.2 հազ. դրամի սննդամթերք:

3. Ընկերությունը` խախտելով ՀՀ կառավարության 18.04.2013թ. N 441 որոշմամբ և ՀՀ ֆինանսների նախարարի 13.07.2013թ. N 573-Ա հրամանով սահմանված որոշ ապրանքատեսակների առավելագույն գների սահմանաչափերը` 2014թ. և 2015թ. հունվար-փետրվար ամիսների ընթացքում 553.9 հազ. դրամի ապրանքներ ձեռք է բերել առավելագույն գների սահմանաչափերից բարձր գներով:

4. Ընկերությունը խախտելով «Գնումների մասին» ՀՀ օրենքի 20-րդ հոդվածի 5-րդ կետի և ՀՀ կառավարության 10.02.2011թ. N 168-Ն որոշման 15-րդ կետի պահանջները 2015թ. գնումների պլանում չի կատարել ավտոմեքենայի ձեռքբերման վերաբերյալ լրացում և 18000.0 հազ. դրամ արժեքով ավտոմեքենայի գնումն իրականացրել է բանակցային ընթացակարգով՝ առանց հայտարարության:

5. 2014-2015թթ. գործունեության արդյունքներով զուտ շահույթը պակաս հաշվարկելու, ինչպես նաև շահութաբաժնի հաշվարկման ժամանակ ՀՀ կառավարության 2006թ. հունիսի 22-ի N 1238-Ն և 2011թ. մարտի 3-ի N 202-Ն որոշումներով սահմանված ավելացումները չկատարելու արդյունքում պակաս շահութաբաժին հաշվարկելու և սահմանված ժամկետում ՀՀ պետական բյուջե չվճարելու համար տույժեր հաշվարկելու արդյունքում առաջացել է ՀՀ պետական բյուջե լրացուցիչ վճարման ենթակա շահութաբաժնի գումար 22744.1 հազ. դրամի չափով (ներառյալ 2249.1 հազ. դրամի տույժերի գումարները):

Առաջարկվել է. 

1. ՀՀ առողջապահության նախարարությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

2. Քննարկել ՀՀ օրենքների և այլ իրավական ակտերի պահանջների կատարման հարցում իրենց պարտականությունները չկատարած կամ ոչ պատշաճ կատարած պաշտոնատար անձանց կարգապահական պատասխանատվության ենթարկելու հարցը: 

 3. Հանձնարարել ընկերությանը. 

- Պետական պատվերի շրջանակներում կատարված անվճար բժշկական օգնության եւ սպասարկման ծառայությունների գծով ՀՀ պետական բյուջե վերականգնման ենթակա 115.4 հազ. դրամը և 2014-2015թթ. արդյունքներով առաջացած 22744.1 հազ. դրամի լրացուցիչ շահութաբաժնի գումարը (ներառյալ 2249.1 հազ.դրամի տույժի գումարները) փոխանցել ՀՀ պետական բյուջե:

- ՀՀ պետական բյուջեին հասանելիք շահութաբաժինները հաշվարկելիս խստագույնս առաջնորդվել ՀՀ կառավարության 2011թ. մարտի 3-ի N 202-Ն եւ 2006թ. հունիսի 22-ի N 1238-Ն որոշումների պահանջներով:

- Ընկերության կարիքների համար ապրանքների, ծառայությունների և աշխատանքների ձեռքբերումները այսուհետ իրականացնել բացառապես «Գնումների մասին» ՀՀ օրենքի պահանջներին համապատասխան:

- Ընկերության կողմից հիվանդներին սննդամթերքի տրամադրումն իրականացնել ՀՀ կառավարության 2011թ.-ի մայիսի 26-ի N 711-Ն որոշմամբ սահմանված չափաբաժինների շրջանակներում:

- Քննության առնել խախտումներ թույլ տված պատասխանատու պաշտոնատար անձանց պատասխանատվության ենթարկելու հարցը:

14. «Նորք» ինֆեկցիոն հիվանդանոց» ՓԲԸ
 1. Հիվանդանոցային բուժօգնության ծառայությունների գծով 2014-2015թթ. ընթացքում խախտվել են «Պետության կողմից երաշխավորված անվճար և արտոնյալ պայմաններով հիվանդանոցային բժշկական օգնության և սպասարկման ծառայությունների մատուցման մասին» ՀՀ առողջապահության նախարարության և ընկերության միջև 2014-2015թթ. համար կնքված պայմանագրերին կից հատուկ պայմանների «Ա» գլխի 1.3 կետերի պահանջները եւ 2014-2015 թթ. ընթացքում 2-րդ և օդակաթիլային բաժանմունքներում պետական պատվերի շրջանակներում բուժված հիվանդների բուժման ընթացքում հիվանդների բուժման համար անհրաժեշտ դեղամիջոցները ընկերության կողմից ապահովվել են մասնակի կամ ոչ ամբողջությամբ: Նշված պահանջների խախտման համար կնքված պայմանագրերին կից հատուկ պայմաններով սահմանված պատասխանատվության նորմերի կիրառման արդյունքում ՀՀ պետական բյուջեից ավել հատկացված գումարը կազմում է 134.7 հազ. դրամ:

2. Թվով 2 դեպքով պետական պատվերի շրջանակներում բուժման ծառայություն է մատուցվել ՀՀ կառավարության 2011թ. մարտի 4-ի N 318-Ն որոշման 3-րդ կետով հաստատված` պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող բնակչության սոցիալապես անապահով և առանձին (հատուկ) խմբերի ցանկում չընդգրկված օտարերկրյա քաղաքացիների, որի արդյունքում ՀՀ պետական բյուջեից ավել է հատկացվել 181.0 հազ. դրամ:

3. Թվով 2 դեպքերով պետական պատվերի շրջանակներում բուժում իրականացված քաղաքացիներից յուրաքանչյուրից հավելյալ գանձվել է 20.0 հազ. դրամ խախտելով «Պետության կողմից երաշխավորված անվճար և արտոնյալ պայմաններով հիվանդանոցային բժշկական օգնության և սպասարկման ծառայությունների մատուցման մասին» ՀՀ առողջապահության նախարարության և ընկերության միջև 2014թ. համար կնքված պայմանագրերին կից հատուկ պայմանների պահանջները, որի արդյունքում ՀՀ պետական բյուջեից ավել է հատկացվել 80.0 հազ. դրամ:

4. Բուժում ստացած թվով 3 քաղաքացու գծով բուժման դեպքերը ՀՀ առողջապահության նախարարություն ներկայացված հաշվետվությամբ ցույց է տրվել որպես երկարաժամկետ բուժում և ֆինանսավորվել է երկարաժամկետ բուժման համար սահմանված գնով` նշված բուժման դեպքը որպես կարճաժամկետ հոսպիտալացում ներկայացնելու և կարճաժամկետ բուժման համար սահմանված գնով փոխհատուցվելու փոխարեն: Արդյունքում ՀՀ պետական բյուջեից ավել է հատկացվել 159.3 հազ. դրամ:

5. 2014-2015թթ. գործունեության արդյունքներով շահութաբաժնի հաշվարկման ժամանակ ՀՀ կառավարության 2006թ. հունիսի 22-ի N 1238-Ն որոշմամբ սահմանված ավելացումները չկատարելու հետևանքով պակաս շահութաբաժին հաշվարկելու և սահմանված ժամկետում ՀՀ պետական բյուջե չվճարելու համար տույժեր հաշվարկելու արդյունքում առաջացել է ՀՀ պետական բյուջե լրացուցիչ վճարման ենթակա շահութաբաժնի գումար 8857.3 հազ. դրամի չափով (ներառյալ 507.2 հազ. դրամի տույժերի գումարները):

Առաջարկվել է.

1. Ընկերությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ: 

2. Պետական պատվերի շրջանակներում կատարված անվճար բժշկական օգնության եւ սպասարկման ծառայությունների գծով ՀՀ պետական բյուջե վերականգնման ենթակա 555.0 հազ. դրամը և 8857.3 հազ. դրամի լրացուցիչ շահութաբաժնի գումարը փոխանցել ՀՀ պետական բյուջե: 

3. Ուժեղացնել հսկողությունը ՀՀ առողջապահության նախարարի կողմից հաստատված չափորոշիչների պահանջների պահպանման ուղղությամբ:

4. Ապահովել ՀՀ ԱՆ և ընկերության միջև պետության կողմից երաշխավորված անվճար հիվանդանոցային բժշկական օգնության և սպասարկման մասին պայմանագրին կից հատուկ պայմանների կատարումը:

5. ՀՀ պետական բյուջեին հասանելիք շահութաբաժինները հաշվարկելիս խստագույնս առաջնորդվել ՀՀ կառավարության 2011թ. մարտի 3-ի N 202-Ն եւ 2006թ. հունիսի 22-ի N 1238-Ն որոշումների պահանջներով:

15. «Դատաբժշկական գիտագործնական կենտրոն» ՊՈԱԿ

1. ՀՀ պետական բյուջեից գումարների հատկացման ճշտության վերաբերյալ.

ՀՀ առողջապահության նախարարության և ՊՈԱԿ-ի միջև կնքված դատաբժշկական և գենետիկ ծառայությունների մատուցման պայմանագրերի շրջանակներում ՊՈԱԿ-ը 2014-2016թթ. և 2017թ. 1-ին կիսամյակում իրականացրել է 2,334,800.2 հազ. դրամի փորձաքննություններ, որից պատվիրատուն ընդունել և ՀՀ պետական բյուջեից ֆինանսավորվել է ընդամենը 1,342,511.6 հազ. դրամը: 

Նման պայմաններում ՊՈԱԿ-ը 2014թ. տնտեսական գործունեությունից ստացել է 17,973.3 հազ. դրամի, 2015 թ.՝ 5,818.3 հազ. դրամի շահույթ:

ՊՈԱԿ-ի կողմաից պետական պատվերի շրջանակներում իրականացվող փորձաքննությունների միավոր գների հաշվարկներ (ծախսերի կալկուլացիա) չեն կազմվել, ընդ որում փորձաքննությունների համար անհրաժեշտ ծախսերի հիմնական մասը փորձաքննությունների քանակից անկախ չեն փոփոխվում: 

Այսպես, աշխատավարձերը (կազմում են ընդհանուր ծախսերի միչև 87%-ը) վճարվում են կայուն դրույքաչափերով՝ անկախ իրականացված փորձաքննությունների քանակից: Նույնը վերաբերում է էլեկտրաէներգիայի, ջրմուղ կոյուղու, կապի ծառայությունների, սարքավորումների, տնտեսական գույքի ձեռք բերման, շինություների ընթացիկ և կապիտալ նորոգման, սարքերի տեխնիկական սպասարկման, տնտեսական, գրասենյակային և այլ ծախսերին (կազմում են ընդհանուր ծախսերի մինչև 9%-ը): 

ՀՀ ազգային անվտանգության ծառայության կողմից առանձնապես ծանր հանցագործություներ բացահայտելու համար N 58216515 քրեական գործով, ՊՈԱԿ-ին առաջադրվել է իրականացնել մեծածավալ մոլեկուլային գենետիկական փորձաքննություն: 

ՊՈԱԿ-ը դիմել է ՀՀ առողջապահության նախարարությանը, որպես թվով 8 անուն բժշկական նշանակության ապրանքների հրատապ ձեռքբերման պահանջ հատկացնել 9,500.0 հազ. դրամ, որը ՀՀ պետական բյուջեից ՊՈԱԿ-ին լրացուցիչ ֆինանասավորվել է: 

Սակայն նշված փորձաքննության իրականացման համար փաստացի ձեռք են բերվել ընդամենը 5 անվանում՝ 8,349.6 հազ. դրամի բժշկական նշանակության ապրանքներ կամ պահանջված ու ֆինանսավորված գումարներից 1,150.4 հազ. դրամով պակաս: 

ՊՈԱԿ-ը հիմք ընդունելով ՀՀ առողջապահության նախարարի 24.12.2013թ «Պետության կողմից երաշխավորված անվճար բժշկական օգնության և սպասարկման շրջանակներում դատաբժշկական փորձաքննությունների կազմակերպման չափորոշիչը հաստատելու մասին» N 87-Ն հրամանի պահանջները, դատաբժշկական փորձաքննություններ է իրականացրել նաև ՀՀ քննչական կոմիտեի զինվորական քննչական գլխավոր վարչության քննիչների որոշումների հիման վրա: Նման պայմաններում ՀՀ պաշտպանության նախարարության և ՊՈԱԿ-ի միջև 2014-2017թթ. կնքվել են ՀՀ պաշտպանության նախարարության կարիքների համար հիվանդանոցային բուժօգնության ծառայությունների գնման պայմանանագրեր, որոնցով ՊՈԱԿ-ը 14,990.4 հազ. դրամի դատաբժշկական փորձաքննություններ է իրականացրել ՀՀ քննչական կոմիտեի զինվորական քննչական գլխավոր վարչության քննիչների որոշումներով՝ ՊԲ զինծառայողների դատաբժշկական փորձաքննությունների կատարման համար: 

2. ՀՀ պետական բյուջեից հատկացված գումարների ծախսման վերաբերյալ.
Փորձաքննությունների համար օգտագործվող դեղերի և բժշկական նշանակության այլ պարագաների նյութածախսի նորմատիվներ չեն սահմանվել և նյութածախսի հաշվարկներ չեն կազմվել: Օգտագործված դեղերի և բժշկական նշանակության այլ պարագաների ծախսագրումները, ըստ էության իրականացվել են հետադարձ հաշվարկով՝ ծախս է համարվել հաշվետու ժամանակաշրջանի մնացորդի ու ստացված նյութերի գումարի և հաշվետվությամբ հաշվետու ժամանակաշրջանի վերջին ցույց տրված մնացորդների տարբերությունը: Նշված մեթոդով կատարված դուրս գրումները չեն արտացոլում բժշկական նշանակության նյութերի և պարագանների իրական ծախսերը: 

Առաջարկվել է.
1. Պետական պատվերով իրականացված փաստացի կատարողականների ու ՀՀ պետական բյուջեից ֆինանսավորված գումարների միջև առաջացած էական տարբերությունների կրճատման նպատակով, հիմք ընդունելով փաստացի ծախսերի մակարդակը՝ քննարկել պետական պատվերի շրջանակներում իրականացվող դատաբժշկական փորձաքննությունների միավոր գների վերանայման՝ նվազեցման հարցը:
2. ՀՀ առողջապահության և ՀՀ պաշտպանության նախարարությունների ներկայացուցիչների հետ համատեղ քննարկել՝ ՀՀ քննչական կոմիտեի զինվորական քննչական գլխավոր վարչության քննիչների որոշումներով պետական պատվերով՝ ՊԲ զինծառայողների դատաբժշկական փորձաքննությունների համար ՀՀ պետական բյուջեից երկու տարբեր նախարարությունների միջոցով ֆինանսավորումն իրականացնելու նպատակահարմարության հարցը:

3. Փորձաքննությունների իրականացման համար օգտագործվող դեղերի և բժշկական նշանակության այլ պարագաների դուրս գրման համար մշակել ու հաստատել նյութածախսի նորմատիվներ: Ղեկավարվել «Հաշվապահական հաշվառման մասին» ՀՀ օրենքի պահանջներով և դեղերի ու բժշկական նշանակության այլ պարագաների ծախսագրումները ձևակերպել պատշաճ կարգով՝ սկզբնական փաստաթղթերի հիման վրա: 

16. «Նարկոլոգիական հանրապետական կենտրոն» ՓԲԸ
1. Հիվանդանոցային բուժօգնության ծառայությունների գծով 2014-2016թթ. և 2017թ. 1-ին կիսամյակի ընթացքում Ընկերության կողմից խախտվել են «Պետության կողմից երաշխավորված անվճար հիվանդանոցային բժշկական օգնության և սպասարկման մասին» ՀՀ առողջապահության նախարարության և ընկերության միջև 2014-2017թթ. համար կնքված պայմանագրերին կից հատուկ պայմանների պահանջները և հիվանդների բուժման համար անհրաժեշտ դեղամիջոցներն ու բժշկական պարագաները ընկերության կողմից ապահովվել են մասնակի կամ ոչ ամբողջությամբ: Նշված պահանջների խախտման համար կնքված պայմանագրերին կից հատուկ պայմաններով սահմանված պատասխանատվության նորմերի կիրառման արդյունքում 2014-2016թթ. և 2017թ. 1-ին կիսամյակում թվով 328 հիվանդների բուժման գծով ՀՀ պետական բյուջեից ավել հատկացված գումարը կազմում է 3262.8 հազ. դրամ, որից ՀՀ պետական բյուջե վերականգնման ենթակա գումարը` 3109.4 հազ. դրամ, ընթացիկ տարվա կատարողականից նվազեցման ենթակա գումարը՝ 153.4 հազ. դրամ:

2. Առանձին դեպքերում ՀՀ կառավարության 26.05.2011թ. N 711-Ն որոշման N 1 հավելվածով հաստատված՝ հոգեբուժական կազմակերպություններում պահվող անձանց սննդի օրական միջին չափաբաժինները խախտելու հետևանքով ( խմորեղեն, ձավարեղեն և հաց) փաստացի ծախսերը մի քանի անգամ գերազանցել են հաստատված միջին չափաբաժիններին, որի արդյունքում Ընկերության կողմից 2014թ. սննդի գծով ավել ծախս է կատարվել շուրջ 1302.9 հազ. դրամի չափով:

3. Գնումների պլանը կազմելիս առանձին դեպքերում հաշվի չի առնվել ՀՀ կառավարության 26.05.2011թ. N 711-Ն որոշմամբ սահմանված ապրանքատեսակներից կարագի և ձավարեղենի համար սահմանված օրական միջին չափաբաժինների մեծությունը և 2014թ. և 2015թ. ընթացքում գնումների պլանով նշված ապրանքատեսակների գծով նախատեսվել է 780.4 հազ. դրամի սննդամթերքի ավել գնում և կատարվել է 1033.0 հազ. դրամի ավել ծախս:

4. 2014-2016թթ. գործունեության արդյունքներով զուտ շահույթը (շահութաբաժնի հաշվարկման բազան) հաշվետվությամբ պակաս ցույց տալու, ինչպես նաև ՀՀ կառավարության 2006թ. հունիսի 22-ի N 1238-Ն և 2011թ. մարտի 3-ի N 202-Ն որոշումներով սահմանված կարգով շահութաբաժնի հաշվարկում ավելացումներ չկատարելու արդյունքում պակաս հաշվարկված և ՀՀ պետական բյուջե լրացուցիչ վճարման ենթակա շահութաբաժնի գումարը կազմում է 1566.9 հազ. դրամ,իսկ հաշվարկված տույժի գումարը 66.3 հազ. դրամ:

 Ընդամենը ՀՀ պետական բյուջե լրացուցիչ վճարման ենթակա շահութաբաժնի գումարը կազմում է 1633.2 հազ. դրամ: 

Առաջարկվել է. 

1. ՀՀ առողջապահության նախարարությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

2. Քննարկել ՀՀ օրենքների և այլ իրավական ակտերի պահանջների կատարման հարցում իրենց պարտականությունները չկատարած կամ ոչ պատշաճ կատարած պաշտոնատար անձանց կարգապահական պատասխանատվության ենթարկելու հարցը: 

3. Հանձնարարել ընկերությանը. 

- Պետական պատվերի շրջանակներում կատարված անվճար բժշկական օգնության եւ սպասարկման ծառայությունների գծով ՀՀ պետական բյուջե վերականգնման ենթակա 3109.4 հազ. դրամը փոխանցել ՀՀ պետական բյուջե, իսկ 2017թ. 6 ամիսների անվճար բժշկական օգնության և սպասարկման աշխատանքների գծով արձանագրված 153.4 հազ. դրամի չափով պակասեցնել Ընկերության 2017թ. փաստացի աշխատանքների ծավալները: 

- Ապահովել 2015-2016թթ. արդյունքներով արձանագրված 1633.2 հազ. դրամի լրացուցիչ շահութաբաժնի գումարի վճարումը ՀՀ պետական բյուջե:
- Ընկերության կարիքների համար ապրանքների, ծառայությունների և աշխատանքների ձեռքբերումները իրականացնել բացառապես «Գնումների մասին» ՀՀ օրենքի պահանջներին համապատասխան:

- Ընկերության կողմից հիվանդներին սննդամթերքի տրամադրումն իրականացնել ՀՀ կառավարության 2011թ. մայիսի 26-ի N 711-Ն որոշմամբ սահմանված չափաբաժինների շրջանակներում: 

17. ՀՀ սպորտի և երիտասարդության հարցերի նախարարություն

1. ՀՀ առաջնություններին և միջազգային միջոցառումներին մարզիկների նախապատրաստման և առաջնությունների անցկացման նպատակով ՀՀ պետական բյուջեից հատկացված գումարներից թվով 8 ֆեդերացիաներ մարզական միջոցառումներին մասնակցության ծախսերի իրականացման ընթացքում թույլ են տրվել ավել ու անհիմն գումարների հաշվարկման բազմաթիվ փաստեր (այդ թվում` միջոցառումների մասնակիցներին գիշերավարձի, ճանապարհածախսի գումարների ավել հաշվարկման և այլ խախտումներ) ընդամենը գումարով 21,660.9 հազ. դրամ:

2. «Լավագույն մարզական ընտանիք», «Հաշմանդամություն ունեցող լավագույն մարզիկ» մրցույթների ծախսերի նախահաշիվներով յուրաքանչյուր մասնակցի և մրցավարի գիշերավարձի ու սննդի ծախսերը նախարարի հրամաններով նախատեսվել են ՀՀ կառավարության 13.05.2004 թ. N 692-Ն որոշմամբ հաստատված նորմաներից գրեթե 3 անգամ ավել: 

 Անտեսվել է ՀՀ Նախագահի 20.05.2004թ N ՆԿ-113-Ն կարգադրության պահանջները և «Լավագույն մարզական ընտանիք», «Հաշմանդամություն ունեցող լավագույն մարզիկ», «Լավագույն մարզական նախադպրոցական հիմնարկ» և «Երեխաների խնամքի և պաշտպանության լավագույն մարզական հաստատություն» մրցույթների մրցանակային տեղեր զբաղեցրածների դրամական պարգևների չափերը չեն համաձայնեցվել ՀՀ Նախագահի աշխատակազմի հետ: Ընդ որում ՀՀ սպորտի և երիտասարդության հարցերի նախարարի հրամաններով սահմանված դրամական պարգևների չափերը էականորեն գերազանցում են ՀՀ կառավարության 13.05.2004թ. N 692-Ն որոշմամբ հաստատված ֆիզկուլտուրային-առողջարարական մասսայական միջոցառումներում մրցանակային տեղեր զբաղեցրած մարզիկերի դրամական մրցանակների չափերին: 

Վերը նշվածի արդյունքում մրցույթների ծախսերի նախահաշիվներով ավել ծախս է նախատեսվել և ՀՀ պետական վճարվել ընդամենը 311,292.9 հազ. դրամ:

3. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագրով (նախարարության և նախարարի աշխատակազմերի մասով).

- Առանձին ծախսային հոդվածներով գումարների պահանջ ներկայացնելիս հաշվի չեն առնվել նախորդ տարիների փաստացի ծախսերի մակարդակները և նախատեսվել են ավել գումարներ: Արդյունքում գոյացել են էական տնտեսումներ, որոնք մասամբ հոդվածային տեղաշարժերի արդյունքում ուղղվել են այլ ծախսային հոդվածներին, ինչպես նաև գոյացել են էական գումարների պահեստավորված միջոցների մնացորդներ: 

 Խախտվել է ՀՀ ֆինանսների և էկոնոմիկայի նախարարի 2007թ հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները ու դրանց կիրառման ցուցումները հաստատելու մասին» N5-Ն հրամանով հաստատված «Ընթացիկ ծախսերի դասակարգման կիրառման ցուցումների» պահանջները և ՀՀ պետական բյուջեի միջոցների հաշվին կատարվել են 2540.5 հազ. դրամի ոչ նպատակային ծախսեր («Գրասենյակային նյութեր և հագուստ» հոդվածով նախատեսված գումարների հաշվին ձեռք են բերվել «Montegrappa» ֆիրմայի երկու գրիչ գումարով 528.0 հազ. դրամ և տրվել որպես պարգևատրում, «Այլ ծախսեր» հոդվածով նախատեսված գումարների հաշվին ձեռք են բերվել 2012.5 հազ. դրամի 21 հատ ոսկյա և արծաթյա ժամացույցներ և բաշխվել են որպես պարգևատրումներ): 

4. «Արտադպրոցական դաստիարակություն» ծրագրով նախարարության ենթակայության արտադպրոցական հիմնարկներին սուբսիդիայի գումարների հաշվարկման ընթացքում հաշվի չեն առնվել նախորդ տարիների փաստացի ծախսերի մակարդակները: Արդյունքում նախարարության ենթակայության ՊՈԱԿ-ներին սուբսիդիայի հատկացման պայմանագրերում ավել գումարներ են հաշվարկվել և ՀՀ պետական բյուջեից ֆինանսավորվել: 

5. 2016թ. Ռիո Դե Ժանեյրոյի 31-րդ օլիմպիական խաղերին Հայաստանի մարզական պատվիրակության նախապատրաստման և մասնակցության նպատակով բյուջետային միջոցները ծախսվել են ՀԱՕԿ-ի կողմից հաստատված և ՀՀ ֆինանսների նախարարություն ներկայացված ծախսերի նախահաշվի համեմատությամբ շեղումներով, ընդ որում առանձին ծախսերի գծով տնտեսված գումարները ՀՀ պետական բյուջե չեն վերադարձվել: ՀԱՕԿ-ի հաշվետվությամբ ներկայացված ծախսերի մի մասի վերաբերյալ ծախսերը հիմնավորող փաստաթղթեր չեն ներկայացվել: 

Վերը շարադրվածի արդյունքում արձանագրվել է ՀՀ պետական բյուջե վերականգման ենթակա 22,062.9 հազ. դրամ:

6. 2014թ. Նան Ջինգի ամառային 2-րդ պատանեկան օլիմպիական խաղերին մասնակցության վերաբերյալ ՀԱՕԿ-ի կողմից ներկայացված հաշվետվությամբ ավել ծախս է ներկայացվել ու ՀՀ պետական բյուջեից ֆինանսավորվել 169.1 հազ. դրամ:

 7. «Միջին մասնագիտական կրթության գծով ուսանողական նպաստների տրամադրում» ծրագրով փաստացի սովորողների թվի համեմատությամբ ՀՀ պետական բյուջեից ավել է ֆինանսավորվել 7832.4 հազ. դրամ: 

 8. «ՀՀ հավաքական թիմերին մարզահագուստով և մարզահանդերձանքով ապահովում» ծրագրով կատարվել են անարդյունավետ ծախսեր, մասնավորապես թվով չորս մարզաձևերի գծով ՀՀ հավաքական թիմերի անդամներին բաշխվել են մարզահագուստ և մարզահանդերձանք, այն դեպքում, երբ վերջիններս ոչ մի մրցույթի չեն մասնակցել, հավաքական թիմերի առանձին անդամների մարզահագուստները բաշխվել են մրցումների ավարտից հետո, այն դեպքում, երբ ՀՀ հավաքական թիմերի անդամներին մարզահագուստը հատկացվում է յուրաքանչյուր տարի:

Առաջարկվել է. 

1. ՀՀ պետական բյուջեում գումարների պահանջ ներկայացնելիս հաշվի առնել նախորդ տարիների փաստացի ծախսերի մակարդակներն ու իրական պահանջը:

2. Խստորեն պահպանել ՀՀ ֆինանսների և էկոնոմիկայի նախարարի 09.01.2007թ. «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները ու դրանց կիրառման ցուցումները հաստատելու մասին» N5-Ն հրամանով հաստատված «Ընթացիկ ծախսերի դասակարգման կիրառման ցուցումների» պահանջները և թույլ չտալ բյուջետային միջոցների ոչ նպատակային ծախսեր կատարելու դեպքեր:

3. «Լավագույն մարզական ընտանիք», «Հաշմանդամություն ունեցող լավագույն մարզիկ», «Լավագույն մարզական նախադպրոցական հիմնարկ», «Երեխաների խնամքի և պաշտպանության լավագույն մարզական հաստատություն» մրցույթների իրականացման ընթացքում ղեկավարվել ՀՀ Նախագահի 20.05.2004թ. N ՆԿ-113-Ն կարգադրությամբ և մրցույթների մրցանակային տեղեր զբաղեցրածների դրամական պարգևների տեսակներն ու չափերը նախապես համաձայնեցվել ՀՀ Նախագահի աշխատակազմի հետ:

4. Մրցույթների ծախսերի նախահաշիվների կազմման ընթացքում ղեկավարվել տվյալ բնագավառի օրենսդրական ակտերի պահանջներով, մասնավորապես մրցույթների մասնակիցների, մրցավարների գիշերավարձի, սննդի նորմաները ու մրցանակակիրների դրամական պարգևատրման չափերը սահմանելիս ղեկավարվել ՀՀ կառավարության 13.05.2004թ. «ՀՀ առաջնությունների և մարզային առաջնությունների ՀՀ տարածքում ՀՀ կառավարությանն առընթեր ֆիզիկական կուլտուրայի և սպորտի պետական կոմիտեի կողմից կազմակերպվող և անցկացվող միջազգային մրցաշարերի և ֆիզկուլտուրային-առողջարարական մասսայական միջոցառումների, ազգային հավաքական թիմերի ուսումնամարզական հավաքների մասնակիցների գիշերավարձի և սննդի օրական վճարման ու ՀՀ առաջնությունների և մարզային առաջնությունների, ՀՀ տարածքում ՀՀ կառավարությանն առընթեր ֆիզիկական կուլտուրայի և սպորտի պետական կոմիտեի կողմից կազմակերպվող և անցկացվող միջազգային մրցաշարերի և ֆիզկուլտուրային-առողջարարական մասսայական միջոցառումների մրցանակակիցների և նրանց մարզիչների պարգևատրման չափերը հաստատելու մասին» N 692-Ն որոշման պահանջներով:

5. «Արտադպրոցական դաստիարակություն» ծրագրով ՀՀ պետական բյուջեի միջոցներից հատկացվող սուբսիդիայի հաշվարկման ընթացքում ղեկավարվել ՀՀ կառավարության 2003թ. դեկտեմբերի 24-ի «Հայաստանի Հանրապետության պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշման պահանջներով: Սուբսիդիայի գումարների հաշվարկման ընթացքում հաշվի առնել նախորդ տարիների փաստացի ծախսերի մակարդակները: 

6. Խիստ հսկողություն սահմանել մարզական ֆեդերացիաների ներկայացրած՝ ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստման ու առաջնությունների անցկացման ծախսերի վերաբերյալ հաշվետվությունների հավաստիության նկատմամբ:

7. Հանձնարարել նախարարության ենթակայության ՊՈԱԿ-ների տնօրեններին` ապահովել նախարարության հետ կնքված պայմանագրերով ստանձնած պարտավորությունների ամբողջական կատարումը: 
8. «ՀՀ հավաքական թիմերին մարզահագուստով և մարզահանդերձանքով ապահովում» ծրագրով ՀՀ պետական բյուջեից հատկացված գումարները ծախսել նպատակային` ՀՀ հավաքական թիմերի անդամներին մարզահագուստն ու մարզագույքը հատկացնել միայն միջազգային մրցաշարերին ու առաջնություններին մասնակցության նպատակով:

9. Ապահովել ստուգմամբ արձանագրված գումարների վերականգնումները ՀՀ պետական բյուջեի հաշվին:

18. ՀՀ կրթության և գիտության նախարարություն
1. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագիր.

Առանձին ծախսային հոդվածներով գումարների պահանջ ներկայացնելիս հաշվի չեն առնվել նախորդ տարիների փաստացի ծախսերի մակարդակները: 

2. «Մանկական, մանկապատանեկան թերթերի և ամսագրերի հրատարակում» ծրագիր.

ՀՀ կառավարության 2003թ. դեկտեմբերի 24-ի «ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշմամբ հաստատված կարգի պահանջների անտեսմամբ 2014-2017թթ. սուբսիդիայի տրամադրման պայմանագրերում տրամադրվող սուբսիդիայի գումարներն ավել են հաշվարկվել ընդամենը 18,233.15 հազ. դրամով:

3. «Աջակցություն Հայաստանում ինտելեկտուալ խաղերի զարգացմանը» ծրագիր
Ծրագրի իրականացման համար 2017թ. «Գիտակների հայկական ասոցիացիա» հասարակական կազմակերպությանը ֆինանսավորման ենթական գումարների նախատեսման ընթացքում հաշվի չի առնվել 2016 թ. ՀՀ պետական բյուջեի միջոցների հաշվին վճարված 1,900.0 հազ. դրամի կանխավճարի մնացորդը: 

4. «Կրթության գերազանցության ազգային ծրագրի իրականացում» ծրագիր.

Ծրագրի կատարման նպատակով «Այբ» կրթական հիմնադրամի հետ կնքված նվիրատվության պայմանագրերի պահանջների համաձայն չծախսված դրամական միջոցների մնացորդները ենթակա են վերադարձման նախարարությանը: 

Հիմնադրամի կողմից անտեսելով նշված պահանջը տարիներ շարունակ չծախսված դրամական միջոցների մնացորդները նախարարության չեն վերադարձվել, իսկ նախարարությունը նշված հանգամանքը հաշվի չի առել հաջորդ տարվա ծրագրի բյուջեն պլանավորելիս, որի արդյունքում հիմնադրամի պարտքերը նախարարության հանդեպ մշտապես աճել են: 

2017թ. վերադարձման ենթակա գումարը կազմել է 35,580.5 հազ. դրամ:

5. «Ավարտական փաստաթղթերի, գովասանագրերի, դասամատյանների, մեդալների, ծրարների, ուսումնական ծրագրերի, մանկավարժական պարբերականների և ուսումնադիտողական պարագանների ձեռք բերում» ծրագիր.

Առանձին ապրանքանյութական արժեքների գծով (հուշամեդալներ, առաջադիմության մեդալներ) իրական պահանջից ավել ձեռք բերումներ կատարելու արդյունքում գոյացել են խոշոր գումարների պահեստավորված միջոցների մնացորդներ: Նշվածը հաշվի չի առնվել հաջորդ տարիների ՀՀ պետական բյուջեում գումարների նախատեսման նպատակով պահանջ ներկայացնելիս: 

6. «Հայ Ասպետ» հեռուստամրցաշարի անցկացում» ծրագիր.

Ծրագրով ՀՀ պետական բյուջեում գումարները նախատեսվել են ոչ թե անհրաժեշտ ծախսերի հանրագումարից ելնելով, այլ նախորդ տարիների բյուջեով նախատեսված ընդհանուր գումարից ելնելով, որն էլ բաշխվել է ըստ ծախսերի ուղղությունների: Արդյունքում ծախսերի նախահաշիվներով պլանավորվել են ծախսեր, որոնք հաշվարկներով չեն հիմնավորվել: 

Բացի այդ նախատեսվել են ծախսեր, որոնց արդյունավետությունը հիմնավորված չէ:

7. «Դպրոցականների ամառային հանգստի կազմակերպում» ծրագիր.

Ծրագիրն իրականացնող կազմակերպությունների ներկայացրած փաստաթղթերի համաձայն, առանձին դեպքերում երեխա/օրերի փաստացի թիվը պակաս է եղել պայմանագրերով նախատեսված երեխա/օրերի թվից, սակայն վճարումները կատարվել են պայմանագրերով նախատեսված երեխա/օրերի համար, արդյունքում ավել է վճարվել ընդամենը 916.0 հազ. դրամ:

8. ՀՀ պետական բյուջեից շինվերանորոգման աշխատանքների իրականացման համար հատկացված գումարների ծախսման վերաբերյալ. 

ՀՀ կառավարության պահուստային ֆոնդից 2015թ. ֆինանսավորված 46,345.9 հազ. դրամի ծախսը չի ծառայել իր նպատակին: Մասնավորապես, 2015-2016թթ. Ապարանի ռազմական վարժարանում 35,836.0 հազ. դրամի շինվերանորոգման աշխատանքներ իրականացնելուց և 10,509.9 հազ. դրամի կահույք ձեռք բերելուց հետո վարժարանը չի շահագործվում, ննջասենյակային, խոհանոցային կահույքը, սարքերն ու սարքավորումները չէր տեղադրվել, վերանորոգման արդյունքում տեղադրված սարքավորումներն արդեն իսկ մասամբ ապամոնտաժվել են
Թույլ են տրվել շինաշխատանքների կատարողական ակտերում թույլ են տրվել 6,498.3հազ. դրամի հավելագրումեր ու ավել գումարներ ներկայացնելու փաստեր:
9. «Փորձարարական մանկավարժական ծրագրի իրականացում հանրակրթությունում» ծրագիր.

Ծրագրով ՀՀ պետական բյուջեից տարիներ շարունակ հատկացվել են էական գումարներ (2014-2016թթ և 2017թ. 1-ին կիսամյակում հատկացվել է 413,955.7 հազ. դրամ), սակայն փորձարարական մանկավարժական ծրագիրը որևէ կրթօջախում չի ներդրվել:

10. «Միջին մասնագիտական կրթության գծով ուսանողական նպաստների տրամադրում» ծրագիր.

Գումարների նախատեսման ընթացքում հաշվի չեն առնվել նախորդ տարիների փաստացի ծախսերի մակարդակներն ու սովորողների փաստացի թիվը և ՀՀ պետական բյուջեում նախատեսվել են իրական պահանջից էականորեն ավել գումարներ: Ավել նախատեսված գումարների մի զգալի մասը ծրագրային վերաբաշխմամբ ուղղվել են այլ ծրագրերի ֆինանսավորմանը (2014-2016թթ. համար նախատեսված 16,259,655.2 հազ. դրամից 3,776,469.7 հազ. դրամը վերաբաշխումներով ուղղվել է այլ ծրագրերի իրականացման): 

Նախարարության ենթակայության թվով 6 ՊՈԱԿ-ներ պայմանագրերով ստանձնած պարտավորությունները լրիվ ծավալով չեն մատուցել` փաստացի սովորողների թիվը պայմանագրերով նախատեսվածի համեմատությամբ պակաս է եղել (պակաս մատուցված ծառայության դիմաց ավել ֆինանսավորված գումարը կազմում է 2,316.8 հազ. դրամ: 

11. «Միջին մասնագիտական կրթություն ստացող ուսանողների կրթաթոշակ» ծրագիր.

Թվով 9 ՊՈԱԿ-ների կողմից փաստացի ծախսված /վճարված/ կրթաթոշակների գումարների համեմատ ավել է ֆինանսավորվել 2,165.5 հազ. դրամ: 

12. «Նախնական մասնագիտական/արհեստագործական/ կրթություն» ծրագիր.

Թվով 14 ՊՈԱԿ-ներ պայմանագրերով ստանձնած պարտավորությունները լրիվ ծավալով չեն մատուցել` փաստացի սովորողների թիվը պայմանագրերով նախատեսվածի համեմատությամբ պակաս են եղել (պակաս մատուցված ծառայության դիմաց ավել ֆինանսավորված գումարը կազմում է 7,029.4 հազ. դրամ): 

13. «Նախնական մասնագիտական /արհեստագործական/ կրթություն ստացող ուսանողների կրթաթոշակ» ծրագիր.

1. Ծրագրով փաստացի ծախսված /վճարված/ կրթաթոշակների գումարների համեմատ ՀՀ պետական բյուջեից ավել է ֆինանսավորվել 4,364.4հազ. դրամ: 

14. «Հատուկ կրթություն» ծրագիր.

Ծրագրով նախարարության ենթակայության թվով 8 ՊՈԱԿ-ներ պայմանագրերով ստանձնած պարտավորությունները լրիվ ծավալով չեն մատուցել` փաստացի սովորողների թիվը պայմանագրերով նախատեսվածի համեմատությամբ պակաս է եղել (պակաս մատուցված ծառայության դիմաց ավել ֆինանսավորված գումարը կազմում է 46,036.3 հազ. դրամ): 

15. «Մասնագիտացված կրթություն» ծրագիր.

Նախարարության ենթակայության թվով 4 ՊՈԱԿ-ներ պայմանագրերով ստանձնած պարտավորությունները լրիվ ծավալով չեն մատուցել` փաստացի սովորողների թիվը պայմանագրերով նախատեսվածի համեմատությամբ պակաս է եղել (պակաս մատուցված ծառայության դիմաց ավել ֆինանսավորված գումարը կազմում է 27,411.9 հազ. դրամ): 

Առաջարկվել է. 

1. «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագրով.

- ՀՀ պետական բյուջեում գումարների պահանջ ներկայացնելիս նախապես հաշվի առնել նախորդ տարիների փաստացի ծախսերի մակարդակներն ու իրական պահանջը:

- Հաշվի առնելով նախորդ տարիների փաստացի ծախսերի մակարդակները , 2017թ. ՀՀ պետական բյուջեով նախատեսված ֆինանսավորումից նվազեցնել «Գործադիր իշխանության, պետական կառավարման հանրապետական և տարածքային կառավարման մարմինների կենտրոնական ապարատի պահպանում» ծրագրով նախարարի աշխատակազմի պահպանման ծախսերի «Կապի ծառայություններ» հոդվածով 2,292.5 հազ. դրամ:

2. «Մանկական, մանկապատանեկան թերթերի և ամսագրերի հրատարակում» ծրագրով.

- Ծրագիրն իրականացնող ընկերությունների հետ կնքվող սուբսիդիայի տրամադրման պայմանագրերում պայմանագրային գումարների նախատեսման ընթացքում խստորեն ղեկավարվել ՀՀ կառավարության 2003թ. դեկտեմբերի 24-ի «ՀՀ պետական բյուջեից իրավաբանական անձանց սուբսիդիաների և դրամաշնորհների հատկացման կարգը հաստատելու մասին» N 1937-Ն որոշմամբ հաստատված կարգի պահանջներով:

3. «Կրթության գերազանցության ազգային ծրագրի» իրականացում ծրագրով.

- Խիստ հսկողություն սահմանել «Այբ» կրթական հիմնադրամի նկատմամբ՝ վերջինիս հետ կնքված նվիրատվության պայմանագրերի պահանջներին համապատասխան չծախսված դրամական միջոցների մնացորդները ՀՀ պետական բյուջե վերադարձման: 

4. «Ավարտական փաստաթղթերի, գովասանագրերի, դասամատյանների, մեդալների, ծրարների, ուսումնական ծրագրերի, մանկավարժական պարբերականների և ուսումնադիտողական պայմանների ձեռք բերում» ծրագրով.

- Այսուհետ բացառել առանձին ապրանքանյութական արժեքների գծով իրական պահանջից ավել ձեռք բերումներ կատարելու փաստերը, որոնց արդյունքում գոյացել են խոշոր գումարների պահեստավորված միջոցների մնացորդներ:

 - Հուշամեդալների գծով 10,421.6 հազ, դրամի և առաջադիմության մեդալների գծով 1,167.0 հազ, դրամ 2017թ. տարեվերջին սպասվելիք մնացորդների չափով 2018թ համար պակաս ֆինանսավորման հայտ ներկայացնել և գումարը թողնել ՀՀ պետական բյուջեում: 

 5. «Հայ Ասպետ» հեռուստամրցաշարի անցկացում» ծրագրով .

 - ՀՀ պետական բյուջեում գումարների պահանջ ներկայացնելիս ծախսերը հիմնավորել հաշվարկներով:

 - Քննարկել առանձին ծախսերի գծով նախահաշիվներում ներկայացված գումարների արդյունավետության ու նպատակայնության խնդիրը:

 6. «Դպրոցականների ամառային հանգստի կազմակերպում» ծրագրով.

- Խիստ հսկողություն սահմանել ծրագիրն իրականացնող ընկերությունների կողմից պայմանագրերով ստանձնած պարտավորությունների կատարման նկատմամբ, թույլ չտալ փաստացի երեխա/օրերի համեմատությամբ ավել ֆինանսավորումների փաստեր:

 7. ՀՀ պետական բյուջեից շինվերանորոգման աշխատանքների իրականացման համար հատկացված գումարների մասով.

 - Բարձրացնել հսկողությունը ՀՀ պետական բյուջեի միջոցների հաշվին կրթական օբյեկտների շինվերականգնման աշխատանքների կատարման նկատմամբ, կանխել շինվերանորոգման աշխատանքներում կապալառու կազմակերպությունների կողմից հավելագրումներ թույլ տալու դեպքերը:

 - Այդ նպատակով ուժեղացնել տեխնիկական և հեղինակային հսկողություն իրականացնող կազմակերպությունների նկատմամբ պահանջկոտությունը, վերջիններիս հետ կնքվող ծառայությունների ձեռք բերման պայմանագրերում ամրագրել ոչ պատշաճ մատուցված ծառայության համար պատասխանատվության նորմեր:

 - Քննարկել «Ապարանի ռազմամարզական վարժարան» ՊՈԱԿ-ի շենքի էլեկտրամոնտաժային, ջեռուցման, սանհանգույցների, տանիքի, խաղահրապարակի վերանորոգման և արտաքին գազաֆիկացման աշխատանքների իրականացման և վարժարանի համար ննջասենյակային, խոհանոցային կահույքի, սարքերի ու սարքավորումների ձեռքբերման նպատակով ՀՀ կառավարության պահուստային ֆոնդից ֆինանսավորված 46,345.9 հազ. դրամի անարդյունավետ ծախսման խնդիրը:
 - Հնարավոր սեղմ ժամկետներում ապահովել արձանագրված 6,489.3 հազ. դրամի վերականգնումը ՀՀ պետական բյուջե:

 8. Քննարկել «Փորձարարական մանկավարժական ծրագրի իրականացում հանրակրթությունում» ծրագրի արդյունավետության և ՀՀ պետական բյուջեից ծրագրի հետագա ֆինանսավորման նպատակահարմարության հարցը:

 9. «Միջին մասնագիտական կրթության գծով ուսանողական նպաստների տրամադրում» ծրագրով.

 - Գումարների պահանջ ներկայացնելիս հաշվի առնել նախորդ տարիների փաստացի ծախսերի մակարդակները ու սովորողների փաստացի թիվը:

 10. «Միջին մասնագիտական կրթության գծով ուսանողական նպաստների տրամադրում», «Նախնական մասնագիտական/արհեստագործական/ կրթություն», «Միջին մասնագիտական կրթություն ստացող ուսանողների կրթաթոշակ», «Նախնական մասնագիտական /արհեստագործական/ կրթություն ստացող ուսանողների կրթաթոշակ», «Հատուկ կրթություն» և «Մասնագիտացված կրթություն» ծրագրերով.
 - Հանձնարարել նախարարության ենթակայության ՊՈԱԿ-ների տնօրեններին` ապահովել նախարարության հետ կնքված պայմանագրերով ստանձնած պարտավորությունների ամբողջական կատարումը: Պայմանագրերով նախատեսված թերակատարման դեպքում համապատասխան չափով նվազեցնել պայմանագրային գումարները: 
 11. Սեղմ ժամկետում ՀՀ պետական բյուջե փոխանցել արձանագրված գումարները:

19. «Հայաստանի ազգային ագրարային համալսարան» հիմնադրամ
1. «Բարձրագույն մասնագիտական կրթության գծով ուսանողական նպաստների տրամադրում» ծրագրով հիմնադրամը 2014-2016թթ. պայմանագրով ստանձնած ծառայությունները լրիվ ծավալով չի մատուցել` սովորողների փաստացի միջին թիվը նախատեսվածից պակաս է եղել (ՀՀ պետական բյուջեից ավել ֆինանսավորված գումարը կազմել է 6313.0 հազ․ դրամ): 
2. «Միջին մասնագիտական կրթության գծով ուսանողական նպաստների տրամադրում» ծրագրով հիմնադրամը 2014-2016թթ. պայմանագրով ստանձնած ծառայությունները լրիվ ծավալով չի մատուցել` սովորողների փաստացի միջին թիվը նախատեսվածից պակաս է եղել (ՀՀ պետական բյուջեից ավել ֆինանսավորված գումարը կազմել է 218.5 հազ․ դրամ): 
3. «Հանրակրթական ուսուցման» գծով ուսանողական նպաստների տրամադրում» ծրագրով հիմնադրամը 2014-2016թթ. պայմանագրով ստանձնած ծառայությունները լրիվ ծավալով չի մատուցել` սովորողների փաստացի միջին թիվը նախատեսվածից պակաս է եղել (ՀՀ պետական բյուջեից ավել ֆինանսավորված գումարը կազմել է 423.8 հազ․ դրամ): 
Առաջարկվել է.
1. Համալսարանում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ.

2. Ապահովել ստուգման արդյունքներով արձանագրված 6955.3 հազ.դրամի վերականգնումը ՀՀ պետական բյուջե: 

20. «Հայաստանի պետական տնտեսագիտական համալսարան» ՊՈԱԿ
1. «Բարձրագույն մասնագիտական կրթության գծով ուսանողական նպաստների տրամադրում» ծրագրով ՊՈԱԿ-ը 2014-2016թթ. պայմանագրով ստանձնած ծառայությունները լրիվ ծավալով չի մատուցել` սովորողների փաստացի միջին թիվը նախատեսվածից պակաս է եղել (ՀՀ պետական բյուջեից ավել ֆինանսավորված գումարը կազմել է 5541.0 հազ․ դրամ): 
2. «Բարձրագույն մասնագիտական կրթություն ստացող ուսանողներին կրթաթոշակի տրամադրում» ծրագրի գծով 2011-2017թ 9 ամիսների ընթացքում համալսարանը ավարտած կամ հեռացված թվով 18 ուսանողների չի վճարվել ընդամենը 885.8 հազ.դրամ կրթաթոշակ:

3. «Հետբուհական մասնագիտական կրթություն» ծրագրով ՊՈԱԿ-ը 2016թ. պայմանագրով ստանձնած ծառայությունները լրիվ ծավալով չի մատուցել` ասպիրանտների փաստացի միջին թիվը նախատեսվածից պակաս է եղել (ՀՀ պետական բյուջեից ավել ֆինանսավորված գումարը կազմել է 2210.4 հազ․ դրամ): 
4. «Նախնական մասնագիտական (արհեստագործական) կրթություն ստացող ուսանողների կրթաթոշակ» ծրագրով 2016թ.թվով 5 ուսանողների չի վճարվել ընդամենը 46.5 հազ.դրամ կրթաթոշակ:

Առաջարկվել է.
1. Համալսարանում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ.

2. Ապահովել ստուգման արդյունքներով արձանագրված 8683.7 հազ.դրամի վերականգնումը ՀՀ պետական բյուջե:
21. «Երևանի Կոմիտասի անվան պետական կոնսերվատորիա» ՊՈԱԿ
1. «Բարձրագույն մասնագիտական կրթության գծով ուսանողական նպաստների տրամադրում» ծրագրով հատկացված միջոցներից`

- ՊՈԱԿ-ը ստուգվող ժամանակաշրջանում ՀՀ օրենքներով սահմանված արտոնություններ ունեցող ուսանողների ուսման վարձի մասնակի փոխհատուցման համար ստացած գումարներից պակաս է ծախսել 300.0 հազ. դրամ, որից 150.0 հազ. դրամը ենթակա է վերականգնման ՀՀ պետական բյուջե, իսկ 150.0 հազ. դրամի չափով ենթակա է պակասեցման 2017թ. Ֆինանսավորման ենթակա գումարը:

- ՊՈԱԿ-ի Գյումրու մասնաճյուղի ջեռուցման համար հատկացված 6500.0 հազ. դրամից պակաս է ծախսել 3380.6 հազ. դրամ:

2. «Բարձրագույն մասնագիտական կրթություն ստացող ուսանողների կրթաթոշակ» ծրագրով թվով 19 ուսանողներին տվյալ ուսումնական տարվա հուլիս և օգոստոս ամիսների համար ավել է հաշվարկվել և վճարվել ընդամենը 210.6 հազ. դրամի կրթաթոշակի գումար:

3. «Հետբուհական մասնագիտական կրթություն ստացող ուսանողների կրթաթոշակ» ծրագրով ՊՈԱԿ-ի հաշվետվությամբ որպես ծախս ավել է ցույց տրվել 11.0 հազ. դրամի կրթաթոշակի գումար:

4. «Գիտական և գիտատեխնիկական ենթակառուցվածքների պահպանման և զարգացման համար տրամադրվող ֆինանսական աջակցություն» ծրագրով հատկացված միջոցներից աշխատավարձի և նրան հավասարեցված վճարների, ինչպես նաև տնտեսական և այլ ծախսերի գծով հաշվետվությամբ ցույց տրված գումարներից փաստացի չի ծախսվել 366.2 հազ դրամ: 

5. «Երիտասարդ գիտնականների գիտաժողով» ծրագրի շրջանակներում ՊՈԱԿ-ի կողմից 2016թ. իրականացվել է 136.0 հազ. դրամի պայմանագրով չնախատեսված ծախս:

Առաջարկվել է.
1. ՊՈԱԿ-ում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ.

2. Ձեռնարկել միջոցներ ակտով արձանագրված 4404.4 հազ. դրամը ՀՀ պետական բյուջե վերականգնելու ուղղությամբ, նույն թվում 150.0 հազ. դրամը 2017թ. ֆինանսավորման ենթակա գումարներից պակասեցնելու (պայմանագրում փոփոխություն կատարելու) միջոցով:

22. «Երևանի պետական համալսարանին առընթեր Արտաշես Շահինյանի անվան ֆիզիկամաթեմատիկական դպրոց» ՊՈԱԿ
1. 2014-2016թթ. «Մասնագիտացված հանրակրթական ուսուցում» ծրագրի գծով նախարարության և ՊՈԱԿ-ի միջև կնքված գնման պետական և սուբսիդիայի պայմանագրերով ստանձնած պարտավորությունները չկատարելու՝ պայմանագրերով նախատեսված սովորողների միջին տարեկան թվաքանակը չապահովելու հետևանքով, ՀՀ պետական բյուջեից նշված ծրագրով ավել է ֆինանսավորվել 2,707.2 հազ. դրամ:

2. 2014-2016թթ. «Մասնագիտացված հանրակրթական ուսումնական հաստատությունների երեխաների կրթաթոշակ» ծրագրով ավել է ֆինանսավորվել 215,7 հազ. դրամ (փաստացի ծախսը պակաս է եղել ֆինանսավորված գումարներից), նույն թվում 7.4 հազ. դրամը 2014թ արդյունքներով, իսկ 208.3 հազ. դրամը՝ 2016թ արդյունքներով (որը 01.01.2017թ. դրությամբ ձևակերպվել է որպես ուսանողների հանդեպ դեբիտորական պարտք): 

Նշված գումարները ՊՈԱԿ-ի կողմից ՀՀ պետական բյուջե չեն վերադարձվել:

3. «Ատեստավորման միջոցով որակավորում ստացած ուսուցիչներին հավելավճարների տրամադրում» ծրագիր.

Ծրագրով 2016թ. ավել է ֆինանսավորվել 109,3 հազ. դրամ (հավելավճար ստացող երկու ուսուցիչ 2016թ. օգոստոս ամսին ազատվել են աշխատանքից):

4. «Դպրոցական օլիմպիադայի անցկացում» ծրագիր.

Ծրագրով 2016թ. ավել է ֆինանսավորվել 1450.2 հազ. դրամ (փաստացի ծախսը պակաս է եղել ֆինանսավորված գումարներից), որը ՊՈԱԿ-ի կողմից ՀՀ պետական բյուջե չի վերադարձվել: 

5. 2015-2016թթ. «Գրասենյակային և գրենական ծախս» հոդվածով ավել ծախս է ձևակերպվել 48,0 հազ. դրամ, «Էլեկտրաէներգիայի ծախսեր» հոդվածով՝ 144,0 հազ. դրամ, իսկ «Ջրմուղ-կոյուղու ծախսեր» հոդվածով՝ 36,0 հազ. դրամ: Ընդամենը ավել ծախս է ձևակերպվել 228.0 հազ. դրամի չափով:

Առաջարկվել է. 

 1. ՀՀ կրթության եւ գիտության նախարարությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

2. Քննարկել ՀՀ օրենքների և այլ իրավական ակտերի պահանջների կատարման հարցում իրենց պարտականությունները չկատարած կամ ոչ պատշաճ կատարած պաշտոնատար անձանց կարգապահական պատասխանատվության ենթարկելու հարցը: 

3. Հանձնարարել ՊՈԱԿ-ին՝ 

- Ապահովել ստուգմամբ արձանագրված 4,710.7 հազ. դրամի վերականգնումը ՀՀ պետական բյուջե, նույն թվում 4502.4 հազ. դրամը վերադարձնել ՀՀ պետական բյուջե, իսկ «Մասնագիտացված հանրակրթական ուսումնական հաստատությունների երեխաների կրթաթոշակ» ծրագրով 2016թ. ավել ֆինասավորված և 01.01.2017թ. դրությամբ որպես դեբիտորական պարտք ձևակերպված 208.3 հազ դրամի չափով պակասեցնել 2017թ. պետական բյուջեով «Մասնագիտացված հանրակրթական ուսումնական հաստատությունների երեխաներին կրթաթոշակ» ծրագրի շրջանակներում ՊՈԱԿ-ի հետ կնքված պայմանագրով նախատեսված ֆինանսավորումը:

23. «Հայաստանի ազգային պոլիտեխնիկական համալսարան» հիմնադրամ

1. «Բարձրագույն մասնագիտական կրթության գծով ուսանողական նպաստների տրամադրում» ծրագրով հիմնադրամը 2015թ. և 2016թ. պայմանագրով ստանձնած ծառայությունները լրիվ ծավալով չի մատուցել` սովորողների փաստացի միջին թիվը համաձայնագրով նախատեսվածից պակաս է եղել (ՀՀ պետական բյուջեից ավել ֆինանսավորված գումարը կազմել է 2,436.8 հազ․ դրամ): 

 2. «Բարձրագույն մասնագիտական կրթություն ստացող ուսանողների կրթաթոշակ» ծրագրով ՀՀ պետական բյուջեից 2014-2016թթ. հիմնադրամին ավել ֆինանսավորում է տրվել 4,474.2 հազ. դրամ, որը հաշվի չի առնվել կողմերի միջև կնքված 2017թ. պայմանագրում:

 Բացի այդ 2014թ փաստացի ծախսն ավել է ցույց տրվել 182․4 հազ․ դրամով:

 3. «Հետբուհական մասնագիտական կրթություն» ծրագրի շրջանակներում 2015 թ. ասպիրանտուրա ընդունվելու նպատակով դիմորդների օտար լեզվից, ինֆորմատիկայի և համակարգչից օգտվելու հիմունքներից ստուգարքների հանձնման համար փաստացի ծախսերի համեմատությամբ հիմնադրամին ավել է ֆինանսավորվել 360․5 հազ․ դրամ ։ 

4. «Հետբուհական մասնագիտական կրթություն ստացող ուսանողների կրթաթոշակ» ծրագրով ՀՀ պետական բյուջեից 2014-2016թթ. հիմնադրամին ավել ֆինանսավորում է տրվել 2,990.8 հազ. դրամ, որը հաշվի չի առնվել կողմերի միջև կնքված 2017թ. պայմանագրում: 
5. « Միջին մասնագիտական կրթություն ստացող ուսանողների կրթաթոշակ» ծրագրով 2014 թ. պայմանագրով նախատեսված սովորողների թվից ավել 14 սովորողների վճարվել է 798․0 հազ․ դրամ կրթաթոշակ, որի արդյունքում գոյացել է ՀՀ պետական բյուջեի նկատմամբ դեբիտորական պարտք: 
6. «Հանրակրթական ուսուցում» ծրագրով 2016թ. փաստացի սովորողների թվի համեմատ պայմանագրային գումարն ավել է հաշվարկվել և ՀՀ պետական բյուջեից ֆինանսավորվել 570.8 հազ․ դրամ:
Առաջարկվել է.
1. Խիստ հսկողություն սահմանել նախարարությանը ներկայացվող հաշվետվություններում սովորողների փաստացի թվաքանակը ճիշտ ներկայացնելու ուղությամբ։

2. Նվազեցնել «Միջին մասնագիտական կրթություն ստացող ուսանողների կրթաթոշակ» ծրագրով ՀՀ պետական բյուջեի հանդեպ ձևակերպված 756․8 հազ․ դրամի դեբիտորական պարտքը և ֆինանսավորման ենթակա գումարը, միաժամանակ ավելացնելով ՀՀ պետական բյուջեի հանդեպ կրեդիտորական պարտքը՝ 41․2 հազ․ դրամով: 

3․ ՀՀ կրթության և գիտության նախարարության և «Հայաստանի ազգային պոլիտեխնիկական համալսարան» հիմնադրամի միջև կնքված 2017թ. պայմանագրային գումարներից նվազեցնել «Բարձրագույն մասնագիտական կրթություն ստացող ուսանողների կրթաթոշակ» ծրագրով 4,474.2 հազ. դրամ, «Հետբուհական մասնագիտական կրթություն ստացող ուսանողների կրթաթոշակ» ծրագրով 2,990.8 հազ. դրամ և ընդամենը 7465.0 հազ. դրամը (4474.2+2990.8) վերականգնել ՀՀ պետական բյուջե:

4. Ապահովել ստուգմամբ արձանագրված գումարների վերականգնումը ՀՀ պետական բյուջե:

24. «Երևանի Մխիթար Հերացու անվան պետական բժշկական համալսարան» հիմնադրամ
1. «Բարձրագույն մասնագիտական կրթության գծով ուսանողական նպաստների ձևով ուսման վարձի լրիվ փոխհատուցում» ծրագրով մատուցված ծառայությունների դիմաց Հիմնադրամը 2014-2016թթ. պայմանագրերով և համաձայնագրերով սովորողների տարեկան միջին թվաքանակը ավել ցույց տալու հետևանքով 2014-2016 թթ. ընթացքում ՀՀ պետական բյուջեից ավել է ֆինանսավորվել 19392.9 հազ. դրամ (ներառյալ առանց համապատասխան հիմքերի թվով 5 ուսանողներին վերապահված արտոնության գումարը):

 2. «Բարձրագույն մասնագիտական կրթություն ստացող ուսանողներին կրթաթոշակի տրամադրում» ծրագրով ՀՀ պետական բյուջեից հատկացված միջոցներից Հիմնադրամի 2016թ. հաշվետվությամբ որպես փաստացի ծախս ցույց տրված գումարները ավել է ցույց տվել 940.0 հազ դրամ:

 3. «Հետբուհական մասնագիտական կրթության գծով ուսանողական նպաստների ձևով ուսման վարձի լրիվ փոխհատուցում» ծրագրով ՀՀ կառավարության N 1183-Ն որոշմամբ հաստատված կարգի պահանջների խախտման արդյունքում առանց համապատասխան հիմքերի առկայության թվով 1 օրդինատորի տրամադրվել է ՀՀ օրենքներով սահմանված արտոնություններից օգտվելու իրավունք, որի հետևանքով ՀՀ պետական բյուջեի միջոցների հաշվին ուսման վարձի փոխհատուցման համար ծախսվել է 1575.0 հազ. դրամ: 

4. Ստուգվող ժամանակաշրջանում ՀՀ պաշտպանության նախարարության և Հիմնադրամի միջև կնքված հանրակացարանային ծառայությունների մատուցման պայմանագրերի շրջանակներում հանձնման- ընդունման արձանագրություններով ավել է ցույց տրվել 300.0 հազ. դրամի մատուցած ծառայությունների գումար: 

5. ՀՀ ԿԳՆ գիտության պետական կոմիտեի կողմից գիտական թեմատիկ ֆինանսավորման համար Հիմնադրամին հատկացված միջոցներից թվով 1 պայմանագրով նախատեսված աշխատանքների շրջանակներում Հիմնադրամի հաշվետվությամբ այլ ծախսերի գծով ցույց տրված գումարներից փաստացի չի ծախսվել 523.7 հազ դրամ:

6. Հիմնադրամի կողմից 2014-2016թթ. ընթացքում հիվանդների բուժման համար անհրաժեշտ դեղորայքը և բժշկական պարագաները ամբողջությամբ չտրամադրելու կամ մասնակի տրամադրելու հետևանքով արձանագրված խախտումների արդյունքում ՀՀ պետական բյուջե վերականգնման ենթակա գումարը կազմում է 5021.7 հազ. դրամ, իսկ 2017թ. 9 ամիսների համար արձանագրված 91.6 հազ. դրամը ենթակա է պակասեցման ընթացիկ տարվա ֆինանսավորումից:

7. 2014-2016թթ. «Զինծառայողների և նրանց ընտանիքի անդամների բժշկական օգնության ծառայություն» ծրագրի շրջանակներում Հիմնադրամի կողմից ՀՀ ԱՆ ՊԱԳ ավել կատարողականներ է ներկայացվել և ֆինանսավորվել 2395.0 հազ. դրամի չափով: 

8. 2014-2016թթ. ընթացքում «Սրտի անհետաձգելի վիրահատության ծառայություն» ծրագրի շրջանակներում Հիմնադրամն ՀՀ ԱՆ ՊԱԳ ավել կատարողականներ է ներկայացրել և ավել ֆինանսավորում է ստացել 2472.0 հազ. դրամի չափով:

9. «Արտահիվանդանոցային բուժօգնություն» պետական պատվերի ծրագրով Հինադրամին 2014թ. 2-րդ կիսամյակում ՀՀ պետական բյուջեից ավել գումար է հատկացվել 3969.3 հազ. դրամ, իսկ 2015թ հունվար-ապրիլ ամիսներին՝ 2458.3 հազ.դրամ: 

10. Հիմնադրամի կողմից ՀՀ ԱՆ ՊԱԳ ներկայացված հաշվետվություններով 2015թ. բնակչությանը անվճար և արտոնյալ պայմաններով դեղորայքի տրամադրման գծով փաստացի ավել կատարողական է ներկայացվել և փոխհատուցվել 488.4 հազ. դրամի չափով: 

 11. «Նախազորակոչային և զորակոչային տարիքի անձանց փորձաքննության և բուժման ընթացքում կատարվող լաբորատոր-գործիքային ախտորոշիչ հետազոտություններ» ծրագրի շրջանակներում 2015թ հաշվետվություններով որպես փաստացի կատարողական ավել է ցույց տրվել 12 հետազոտություն` գումարով 33.6 հազ. դրամ: 

 12. Թվով 2 դեպքով «կորոնարոգրաֆիա» հետազոտության համար հիմք է ընդունվել գործողության ժամկետները լրացած ուղեգրերը, որի արդյունքում 2015թ. «կորոնարոգրաֆիա» հետազոտություն մատուցված ծառայությունների դիմաց ՀՀ պետական բյուջեից ավել փոխհատուցում է հատկացվել 350.0 հազ. դրամ:

Առաջարկվել է.
 1. Քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ.

 2. Ձեռնարկել միջոցներ ստուգման արդյունքներով արձանագրված 40011.5 հազ. դրամը ՀՀ պետական բյուջե վերականգնելու ուղղությամբ, նույն թվում 91.6 հազ. դրամը 2017թ. ֆինանսավորման ենթակա գումարներից պակասեցնելու միջոցով:
25. «Երևանի պետական համալսարան» հիմնադրամ
1. «Բարձրագույն մասնագիտական կրթության գծով ուսանողական նպաստների տրամադրում» ծրագիր.

Ուսանողական նպաստի ձևով ուսման վճարի լրիվ փոխհատուցում ստացող ուսանողների գծով ՀՀ պետական բյուջեից ավել է ֆինանսավորվել 1264.8 հազ. դրամ:

ՀՀ օրենքներով սահմանված արտոնություններ ունեցող ուսանողներին, ուսանողական նպաստների ձևով ուսման վարձի լրիվ փոխհատուցման գծով ՀՀ պետական բյուջեից ավել է ֆինանսավորվել 3987.0 հազ. դրամ:

2. «Հետբուհական մասնագիտական կրթություն ստացող ասպիրանտների կրթաթոշակ» ծրագիր.

Ծրագրի շրջանակներում՝ հաշվապահական հաշվառմամբ հետբուհական մասնագիտական կրթություն ստացող ուսանողների նկատմամբ նախորդ տարիներին կրեդիտորական պարտքեր չունենալու (բացակայության), ինչպես նաև Հայաստանի Հանրապետության 2014-2016թթ. պետական բյուջեներով «Հետբուհական մասնագիտական կրթություն ստացող ասպիրանտների կրթաթոշակ» ծրագրով նախորդ տարիների պարտքերի մարման համար գումարներ նախատեսված չլինելու պայմաններում 2014-2016թթ. պետության կողմից հետբուհական մասնագիտական կրթություն ստացող ուսանողներին կրթաթոշակի տրամադրման պայմանագրերում ներառվել և ֆինանսավորվել է 12897.5 հազ. դրամի կրեդիտորական պարտքերի մարման գումարներ:

3. «Գիտական և գիտատեխնիկական ենթակառուցվածքների պահպանման և զարգացման համար տրամադրվող ֆինանսական աջակցություն» ծրագիր.

Ծրագրով հատկացված միջոցներից աշխատավարձի և նրան հավասարեցված վճարների գծով փաստացի չի ծախսվել 840.0 հազ դրամ:

4. «Գիտաշխատողներին գիտական աստիճանի համար տրվող հավելավճարների տրամադրում» ծրագիր.

Հաշվի առնելով ծրագրի գծով տարիների ընթացքում կուտակված դրամական միջոցների մնացորդները, ինչպես նաև 2017թ. համար հաշվարկված ծախսի առավելագույն չափը՝ 2017թ. նախատեսված և դեռևս չֆինանսավորված 55497.4 հազ. դրամը ենթակա է պակասեցման 2017թ. կնքված պայմանագրով նախատեսված ֆինանսավորման գումարից:

Առաջարկվել է.
1. Քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ:
2. Ձեռնարկել միջոցներ ստուգման արդյունքներով արձանագրված 18989.3 հազ. դրամը ՀՀ պետական բյուջե վերականգնելու ուղղությամբ, իսկ «Գիտաշխատողներին գիտական աստիճանի համար տրվող հավելավճարների տրամադրում» ծրագրի իրականացման համար 2017թ. կնքված պայմանագրում կատարել համապատասխան փոփոխություն՝ պայմանագրի գումարը նվազեցնելով 55497.5 հազ. դրամով:
26. «Հայաստանի hեռուստատեսային և ռադիոհաղորդիչ ցանց» ՓԲԸ
1. Ընկերությունը խախտելով ՀՀ ֆինանսների նախարարության 1996թ. հոկտեմբերի 10-ի N 439 հրամանով հաստատված «Ձեռնարկությունների և կազմակերպությունների գալիք ժամանակաշրջանի ծախսերի և վճարումների պահուստների ձևավորման, օգտագործման և հաշվառման մեջ արտացոլման» կարգի 2.3.1.-րդ կետի պահանջը 2014թ. աշխատակիցների վերջնահաշվարկների գծով ծախսերը 2014թ. հունվարի 1-ի դրությամբ ձևավորված կարճաժամկետ կրեդիտորական պարքերի ավանդագրված հատուցումների հաշվին ձևակերպելու փոխարեն ձևակերպել է որպես 2014թ. ընթացիկ տարվա աշխատավարձի գծով ծախս, որի հետևանքով ընթացիկ տարվա եկամուտներին վերագրվող ծախսերը ավել է ձևակերպել 31,051.0 հազ.դրամի չափով:

2. Ընկերությունը 2014թ. շահութաբաժնի հաշվարկում զուտ շահույթը ՀՀ կառավարության 2006թ. հունիսի 22-ի N 1238-Ն որոշման 6-րդ կետի «գ» ենթակետով սահմանված կարգով չի ավելացրել 24,604.4 հազ. դրամի անհատույց մատուցված ծառայությունների գումարի չափով: 

Արդյունքում, Ընկերությունը 2014թ. տարեկան գործունեության արդյունքով շահութաբաժնի հաշվարկման բազան պակաս է հաշվարկել 55,655.4 հազ.դրամի չափով, իսկ ՀՀ պետական բյուջե վճարման ենթակա շահութաբաժնի գումարը՝ 5,565.5 հազ. դրամի չափով: 
3. 2014թ. համար լրացուցիչ հաշվարկված շահութաբաժնի գումարի նկատմամբ ՀՀ կառավարության 2006թ. հունիսի 22-ի N 1238-Ն որոշման 9-րդ կետով սահմանված պատժամիջոցի կիրառման արդյունքում շահութաբաժնի գումարի նկատմամբ հաշվարկվում է տույժ` 1,493.0 հազ. Դրամի չափով:

Ընկերությունը խախտելով ՀՀ կառավարության 2010թ. մարտի 11-ի N 235-Ն որոշմամբ հաստատված «Ֆինանսական հաշվետվությունների պատրաստման և ներկայացման հայեցակարգային հիմունքներ»-ի ՀՀՄՍ 38 «Ոչ նյութական ակտիվներ» ստանդարտի 97-րդ կետով սահմանված սկզբունքները, հաշվի չառնելով ոչ նյութական ակտիվների շահագործման հանձնելու պահը 2015թ. ամորտիզացիոն մասհանումները 4 ամվա համար հաշվարկելու փոխարեն հաշվարկել է 12 ամսվա համար, որի արդյունքում ավել ծախս է ցույց տվել 24,934.0 հազ.դրամի չափով: 

4. ՀՀ կառավարության 2006թ հունիսի 22-ի N 1238-Ն որոշման 6-րդ կետի «ա» ենթակետով սահմանված կարգով 2015թ. շահութաբաժնի հաշվարկում զուտ շահույթը չի ավելացրել ՀՀ ԿԱ ՊԵԿ-ի կողմից ընկերությունում կատարված ստուգման արդյունքներով արձանագրված 42,979.5 հազ.դրամի ավել ցույց տրված ծախսի չափով: Համանման կարգով զուտ շահույթը չի ավելացրել նաև 23,114.0 հազ. դրամի անհատույց մատուցված ծառայությունների գումարի չափով:

Արդյունքում, Ընկերության 2015թ. տարեկան գործունեության արդյունքով շահութաբաժնի հաշվարկման բազան պակաս է ցույց տրվել 91,027.5 հազ.դրամի չափով, որի արդյունքում ՀՀ պետական բյուջե վճարման ենթակա շահութաբաժնի գումարը պակաս է հաշվարկվել ու վճարվել 9,102.7 հազ. դրամի չափով: 

Հաշվարկված շահութաբաժնի գումարը ՀՀ օրենսդրությամբ սահմանված ժամկետներում ՀՀ պետական բյուջե չվճարելու համար հաշվարկվել է 1,244.9 հազ. դրամի տույժ: 

5. «Հայաստանի hեռուստատեսային և ռադիոհաղորդիչ ցանց» ՓԲԸ-ն խախտելով «Գնումների մասին» ՀՀ օրենքի 20-րդ հոդվածի 5-րդ կետի պահանջները (N ՀՕ-206 ընդունված` 2010թ. դեկտեմբերի 22-ին), 2014թ. առանց մրցույթ հայտարարելու «Լինկ Տուր» ՍՊԸ-ից ձեռք է բերել 4,805.8 հազ. դրամի, 2015թ.՝ «Առքա» ՍՊԸ-ից 2,299.6 հազ.դրամի և «Սիթի Թրավել» ՍՊԸ-ից 3,321.6 հազ.դրամի ավիատոմսեր:

Ընկերությունը ակտով արձանագրված՝ ՀՀ պետական բյուջե լրացուցիչ վճարման ենթակա 17,406.0 հազ. դրամի շահութաբաժնի գումարը 2017թ. դեկտեմբերի 21-ին ամբողջությամբ փոխանցել է ՀՀ պետական բյուջե:

Առաջարկվել է. 

 1. ՀՀ տրանսպորտի, կապի և տեղեկատվական տեխնոլոգիաների նախարարությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

 2. Հանձնարարել ընկերությանը. 

- Միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ: 

-Ընկերության կարիքների համար ապրանքների, աշխատանքների և ծառայությունների ձեռքբերումները իրականացնել բացառապես «Գնումների մասին» ՀՀ օրենքի պահանջներին համապատասխան:

27. ՀՀ ԿԱ քաղաքացիական ավիացիայի գլխավոր վարչության «Հայաէրոնավիգացիա» ՓԲԸ
1. Ընկերությունը խախտելով ՀՀ կառավարությանն առընթեր քաղաքացիական ավիացիայի գլխավոր վարչության պետի 2007թ. ապրիլի 25-ի «Բժշկական զննման արդյունքում Հայաստանի Հանրապետության քաղաքացիական ավիացիայի բնագավառում բժշկական սերտիֆիկատների հատկացման մասին» N 65-Ն հրամանով հաստատված կարգի պահանջները (բուժզննում են անցել պարտադիր բուժզննման ենթակա աշխատակիցների ցուցակներում չընդգրկված անձինք, իսկ առանձին դեպքերում իրականացվել է կրկնակի բուժզննում) 2014թ. ավել ծախս է ձևակերպել 1,675.0 հազ. դրամի չափով:

2. Ընկերությունը խախտելով ՀՀ կառավարության 2010թ. մարտի 11-ի N 235-Ն որոշմամբ հաստատված «Ֆինանսական հաշվետվությունների պատրաստման և ներկայացման հայեցակարգային հիմունքներ»-ի ՈԲ.22-ՈԲ25 կետերով նախատեսված հետևողականության և համադրելիության, «Ֆինանսական հաշվետվությունների ներկայացում» ՀՀՄՍ N 1 ստանդարտի 16-րդ կետով ամրագրված հաշվապահական հաշվառման քաղաքականության կիրառման հետևողականության, ինչպես նաև «Հիմնական միջոցներ» ՀՀՄՍ 16-ի N 29-րդ կետով նախատեսված՝ քաղաքականությունը հիմնական միջոցների ամբողջ դասի նկատմամբ կիրառման սկզբունքները, հաշվի չի առել, որ «Հաշվապահական հաշվառման քաղաքականություն, փոփոխություններ հաշվապապահական հաշվառման գնահատումներում և սխալներ» ՀՀՄՍ-ի N 8 ստանդարտի համաձայն 2012թ. կատարել է հիմնական միջոցների oգտակար ծառայության ժամկետների գնահատման փոփոխություն և դրանից հետո ընկած ժամանակահատվածում ձեռքբերված հիմնական միջոցների օգտակար ծառայության ժամկետները հաշվապահական հաշվառմամբ հաշվառել է նախկինում (մինչև ՖՄՀՍ-ների անցումը) ամորտիզացիայի հաշվարկման համար ընտրած ֆինանսական հաշվառման մեթոդաբանության գնահատականերով, որի հետևանքով 2014թ. տարեկան գործունեության արդյունքներով ՀՀ պետական բյուջե վճարման ենթակա տարեկան շահութաբաժինների հաշվարկման բազայի բաղադրիչներից՝ զուտ շահույթը պակաս է ցույց տվել 2834.6 հազ. դրամի չափով, 2015թ.՝ 4070.6 հազ. դրամի չափով, իսկ 2016թ.՝ 6182.7 հազ. դրամի չափով:

3. Ընկերությունը ՀՀ կառավարության 2006թ. հունիսի 22-ի N 1238-Ն որոշման 6-րդ կետի «զ» ենթակետով սահմանված կարգով 2014թ. շահութաբաժնի հաշվարկում զուտ շահույթը չի ավելացրել արտադրանքի արտադրությանը չառնչվող ծառայությունների մատուցման կամ դրանց դիմաց ընկերության կողմից կատարված ծախսերի չափով` գումարով 10125.4 հազ. դրամ (նույն թվում 1,012.0 հազ. դրամ՝ Իրտեկ, Գործք և Սփյուռ ծառայությունների ձեռքբերման գծով, իսկ 9,113.4 հազ. դրամ` ՀՀ ԿԱ ՔԱԳՎ ամրագրված ավտոմեքենայի ծախսերի գծով):
4. Համանման կարգով զուտ շահույթը 2015թ. չի ավելացվել արտադրանքի արտադրությանը չառնչվող ծառայությունների մատուցման կամ դրանց դիմաց ընկերության կողմից կատարված ծախսերի չափով` գումարով 9,881.6 հազ. դրամ (նույն թվում 898.2 հազ. դրամ Իրտեկ, Գործք, Սփյուռ ծառայությունների ձեռքբերման գծով, իսկ 8,983.4 հազ. դրամ` ՀՀ ԿԱ ՔԱԳՎ ամրագրված ավտոմեքենայի ծախսերի գծով), իսկ 2016թ. 9,111.6 հազ. դրամ (նույն թվում 923.2 հազ. դրամ Իրտեկ, Գործք, Սփյուռ ծառայությունների ձեռքբերման գծով, իսկ 8,188.4 հազ. դրամ` ՀՀ ԿԱ ՔԱԳՎ ամրագրված ավտոմեքենայի ծախսերի գծով):
Փաստորեն, Ընկերության 2014թ. տարեկան գործունեության արդյունքով շահութաբաժնի հաշվարկման բազան (ստացված զուտ շահույթը հաշվի առած շահութաբաժնի հաշվարկման բազայի ավելացումները) պակաս է հաշվարկվել 14635.0 հազ. դրամի չափով, 2015թ. տարեկան գործունեության արդյունքով՝ 13952.24 հազ. դրամի չափով, իսկ 2016թ. տարեկան գործունեության արդյունքով՝ 15294.3 հազ. դրամ չափով:

Արձանագրված խախտումների արդյունքում ՀՀ պետական բյուջե լրացուցիչ վճարման ենթակա շահութաբաժնի գումարը 2014թ. կազմում է 2927.0 հազ. դրամ, 2015թ.՝ 2790.4 հազ. դրամ, իսկ 2016թ.՝ 3058.9 հազ. դրամ: 

Ընդամենը 2014-2016թթ. ՀՀ պետական բյուջե լրացուցիչ վճարման ենթակա շահութաբաժնի գումարը կազմում է 8776.3 հազ. դրամ:

 Նշված գումարները սահմանված ժամկետում ՀՀ պետական բյուջե չվճարելու համար հաշվարկվել է տույժ համապատասխանաբար՝ 690.0 հազ. դրամ և 322.9 հազ. դրամ: 
Ընդամենը ՀՀ պետական բյուջե լրացուցիչ վճարման ենթակա գումարը կազմում է 9789.2 հազ. դրամ դրամ ` ներառյալ 1012.9 հազ. դրամի տույժի գումարը: 

Առաջարկվել է. 

 1. ՀՀ ԿԱ քաղաքացիական ավիացիայի գլխավոր վարչությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

2. Քննարկել ՀՀ օրենքների և այլ իրավական ակտերի պահանջների կատարման հարցում իրենց պարտականությունները չկատարած կամ ոչ պատշաճ կատարած պաշտոնատար անձանց կարգապահական պատասխանատվության ենթարկելու հարցը: 

3. Հանձնարարել ընկերությանը. 

- Ակտով 2014-2016թթ. համար արձանագրված 9789.2 հազ. դրամի լրացուցիչ շահութաբաժնի գումարը (ներառյալ 1012.9 հազ. դրամ տույժը) փոխանցել ՀՀ պետական բյուջե:

28. Երևանի քաղաքապետարանի «Սուրբ Աստվածամայր» բժշկական կենտրոն» ՓԲԸ
1. Խախտելով «Պետության կողմից երաշխավորված անվճար հիվանդանոցային բժշկական օգնության և սպասարկման մասին» ՀՀ առողջապահության նախարարության և ընկերության միջև 2014-2017թթ. համար կնքված պայմանագրերին կից հատուկ պայմանների «Ա» գլխի 1.3 կետերի պահանջները ստուգվող ժամանակաշրջանում թվով 58 հիվանդության պատմագրերի գծով հիվանդների բուժման համար անհրաժեշտ դեղորայքը և բժշկական պարագաները ամբողջությամբ չտրամադրելու կամ մասնակի տրամադրելու արդյունքում ՀՀ պետական բյուջեից ավել է փոխհատուցվել 2205.8 հազ. դրամ: 

2.  Խախտելով ՀՀ առողջապահության նախարարի 2011թ. մայիսի 23-ի 987-Ա հրամանով հաստատված` «Պետության կողմից երաշխավորված անվճար հիվանդանոցային բժշկական օգնության և սպասարկման շրջանակներում ցուցաբերվող բուժօգնության ֆինանսավորման» չափորոշիչի 10-րդ կետի 4-րդ ենթակետով սահմանված նորմի (գործել է 2011թ հունիսի 1-ից) պահանջները ստուգվող ժամանակաշրջանում Ընկերությունից այլ հիվանդանոցային կազմակերպություն տեղափոխված հիվանդների գծով բուժման ծախսերի փոխհատուցումը հիվանդների բուժման համար սահմանված գնի 60%-ի չափով չկատարելու արդյունքում (փոխհատուցվել է սահմանված գնի չափով) ՀՀ պետական բյուջեից ավել է փոխհատուցվել 2914.1 հազ. դրամ: 

3. Խախտելով ՀՀ ԱՆ 2013թ. հոկտեմբերի 18-ի 65-Ն հրամանի N 1 հավելվածով սահմանված` «Բնակչությանը (18 տարեկան և բարձր տարիքի անձանց համար) պետության կողմից երաշխավորված անվճար հիվանդանոցային անհետաձգելի բժշկական օգնություն պահանջող հիվանդությունների և վիճակների» ցանկի պահանջները 2014թ. թվով 1 դեպքով ՀՀ ԱՆ ՊԱԳ ներկայացվող հաշվետվություններում անհետաձգելի չհամարվող բուժման դեպքը ներկայացվել է «Անհետաձգելի բժշկական օգնության ծառայություններ» ծրագրի շրջանակներում, որի արդյունքում ՀՀ պետական բյուջեից Ընկերությանը ավել է փոխհատուցվել 105.5 հազ. դրամ:

4. Խախտելով ՀՀ կառավարության 2004թ. մարտի 4-ի N 318-Ն որոշման 7-րդ հավելվածով սահմանված կարգի և ՀՀ ԱՆ 2013թ. նոյեմբերի 18-ի N 71-Ն հրամանի հավելվածով սահմանված չափորոշիչի 14-րդ կետի պահանջները՝ ստուգվող ժամանակաշրջանում «Սոցիալապես անապահով և հատուկ խմբերում ընդգրկ​վածների բժշկական օգնու​թյան ծառայություններ» ծրագրի շրջանակներում անհրաժեշտ փաստաթղթերի բացակայության պայմաններում տրամադրվել է անվճար բժշկական օգնություն, որի արդյունքում ՀՀ պետական բյուջեից ավել է փոխհատուցվել 650.0 հազ. դրամ:

5. Խախտելով ՀՀ կառավարության 2013թ. հուլիսի 25-ի N 806-Ն որոշման N 1 հավելվածի 16-րդ կետի պահանջը՝ «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրի շրջանակներում, ստուգվող ժամանակաշրջանում թվով 3 դեպքով հիվանդների բուժումն իրականացվել է առանց համապատասխան կարգավիճակը հաստատող փաստաթղթերի առկայության, որի արդյունքում ՀՀ պետական բյուջեից ավել է փոխհատուցվել 270.0 հազ. դրամ:
6. Խախտելով ՀՀ կառավարության 2013թ. հուլիսի 25-ի N 806-Ն որոշման N 1 հավելվածի 3-րդ կետի պահանջները՝ «Զինծառայողներին, ինչպես նաև փրկարար ծառայողներին և նրանց ընտանիքի անդամներին բժշկական օգնության ծառայություններ» ծրագրի շրջանակներում, ստուգվող ժամանակաշրջանում թվով 1 դեպքով, որպես ՀՀ պաշտպանության մարտական գործողությունների մասնակցի տրամադրվել է անվճար բժշկական օգնություն, որի արդյունքում ՀՀ պետական բյուջեից ավել է փոխհատուցվել 160.6 հազ. դրամ:
7. «Շտապ բժշկական օգնության ծառայություններ» ծրագրի շրջանակներում Ընկերության կողմից կանչերի սպասարկման համար կատարված երթերի հեռավորությունը ՀՀ ԱՆ 26.01. 2012թ. N 120-Ա հրամանի 5-րդ հավելվածով սահմանված նորմերի խախտմամբ ներկայացնելու, կանչերի սպասարկման համար կատարված երթերը կրկնակի ներկայացնելու, կանչը փաստացի չսպասարկելու պայմաններում վերջինիս համար հաշվետվությամբ փոխհատուցման ներկայացնելու արդյունքում ՀՀ պետական բյուջեից ավել է փոխհատուցվել 1091.3 հազ. դրամ:
8. «Բնակչությանը պետության կողմից երաշխավորված անվճար և արտոնյալ պայմաններով բժշկական օգնության և սպասարկման շրջանակներում հատուկ և դժվարամատչելի ախտորոշիչ հետազոտությունների տրամադրում» ծրագրի շրջանակներում.

- Ճանապարհատրանսպորտային պատահարի հետևանքով հիվանդի հատուկ և դժվարամատչելի ախտորոշիչ հետազոտությունը վճարովի հիմունքներով կատարելու փոխարեն կատարվել է պետական պատվերի շրջանակներում, որի արդյունքում ՀՀ պետական բյուջեից ավել է փոխհատուցվել 25.0 հազ. դրամ:

- Հիվանդի կողմից ներկայացված ԲՍՓ տեղեկանքի ժամկետը լրացած լինելու պայմաններում վերջինիս պետական պատվերի շրջանակներում տրամադրվել է անվճար հետազոտության ծառայություն, որի արդյունքում ՀՀ պետական բյուջեից ավել է փոխհատուցվել 25.0 հազ. դրամ:

- Խախտելով ՀՀ կառավարության 04.03.2004թ. N 318-Ն որոշման N 2 հավելվածի 12-րդ կետի 5-րդ ենթակետի պահանջը անապահովության ցածր միավոր ունեցող նպաստառուներին պետական պատվերի շրջանակներում տրամադրվել են անվճար հետազոտության ծառայություններ, որի արդյունքում ՀՀ պետական բյուջեից ավել է փոխհատուցվել 350.0 հազ. դրամ:

- Խախտելով ՀՀ կառավարության 25.07.2013թ. N 806-Ն որոշման N 1 հավելվածի 17-րդ կետի 2-րդ ենթակետի պահանջը առանց համապատասխան ուղեգրերի առկայության հիվանդներին պետական պատվերի շրջանակներում տրամադրվել են անվճար հետազոտության ծառայություններ, որի արդյունքում ՀՀ պետական բյուջեից ավել է փոխհատուցվել 20.0 հազ. դրամ:

9. Ստուգվող ժամանակաշրջանում «Լաբորատոր-գործիքային ախտորոշիչ հետազոտություններ» ծրագրի շրջանակներում փաստացի մատուցված ծառայությունների դիմաց ավել ներկայացված կատարողականների արդյունքում ՀՀ պետական բյուջեից ավել է փոխհատուցվել 3410.2 հազ. դրամ:
10.  «Երեխաների բժշկական օգնություն և սպասարկում դպրոցներում» ծրագրի գծով ՀՀ պետական բյուջեից հատկացված միջոցների ստուգմամբ հայտնաբերված խախտումների գումարը կազմում է 536.7 հազ. դրամ:

Առաջարկվել է.
1. Ընկերությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ:

2. Պետական պատվերի շրջանակներում կատարված անվճար բժշկական օգնության և սպասարկման ծառայությունների գծով ՀՀ պետական բյուջե վերականգնման ենթակա 11274.6 հազ. դրամը փոխանցել ՀՀ պետական բյուջե, իսկ արձանագրված 626.6 հազ. դրամի չափով Ընկերության և ՀՀ ԱՆ ՊԱԳ-ի միջև 2017թ. համար կնքված պայմանագրում կատարել համապատասխան փոփոխություն՝ նվազեցնելով 2017թ. ֆինանսավորման ենթակա գումարները:

3.Ուժեղացնել հսկողությունը ՀՀ առողջապահության նախարարի կողմից հաստատված չափորոշիչների պահանջների պահպանման ուղղությամբ:
4.Ապահովել ՀՀ ԱՆ և ընկերության միջև պետության կողմից երաշխավորված անվճար հիվանդանոցային և արտահիվանդանոցային բժշկական օգնության և սպասարկման մասին պայմանագրին կից հատուկ պայմանների կատարումը:
5.Ուժեղացնել հսկողությունը ՀՀ օրենսդրության պահանջների պահպանման ուղղությամբ:
29. Երևանի քաղաքապետարանի «Շտապ բուժօգնություն» ՓԲԸ
Թվով 2640 կանչերի գծով թույլ են տրվել ՀՀ առողջապահության նախարարի 24.07.2013թ. N 39-Ն հրամանով հաստատված «Պետության կողմից երաշխավորված անվճար բժշկական օգնության և սպասարկման շրջանակներում բնակչությանը ցուցաբերվող շտապ բժշկական օգնության տրամադրման» չափորոշիչի պահանջների՝ խախտումներ որի արդյունքում հաշվարկված տույժի գումարը կազմել է 1,320.0 հազ. դրամ: 

Առաջարկվել է.
1. Ընկերությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ.

2. Շտապ բժշկական օգնության կանչի թերթիկները լրացնել ՀՀ առողջապահության նախարարի հրամաններով հաստատված չափորոշիչներով սահմանված պահանջներին համապատասխան.

3. Ապահովել ստուգման արդյունքներով արձանագրված 1,320.0 հազ.դրամ տույժի գումարի վերականգնումը ՀՀ պետական բյուջե: 

30. ՀՀ Շիրակի մարզպետարան

 1. Առանձին դեպքերով խախտվել են ՀՀ կառավարության 04.11.2010թ. N 1427-Ն որոշման 2-րդ կետի, 20.12.2012թ. N 1616-Ն, 19.12.2013թ. N 1414-Ն որոշումների 7-րդ կետի 3-րդ ենթակետի, 18.12.2014թ. N 1515-Ն որոշման 7-րդ կետի 2բ ենթակետի և 24.12.2015թ. N 1555-Ն որոշման 7-րդ կետի 2-րդ ենթակետի պահանջները` ստուգվող ժամանակաշրջանում hանրակրթական ուսուցման, կրթության առանձնահատուկ պայմանների կարիք ունեցող երեխաների (ներառական) կրթության և նախադպրոցական կրթություն ծրագրերի գծով առանձին դպրոցների կողմից աշակերտների թվաքանակը մարզպետարանին ավել ներկայացնելու, ինչպես նաև մարզպետարանի կողմից կատարված հաշվարկների արդյունքում թվով 40 դպրոցների համար ՀՀ պետական բյուջեից ավել ֆինանսավորում է հատկացվել 13982.0 հազ. դրամ:

2. Խախտելով մարզպետարանի և դպրոցների միջև կնքված պետության կողմից նպաստների ձևով դասագրքերի վարձավճարի փոխհատուցման պայմանագրերի 1.1 կետի պահանջները` Սոցիալապես անապահով ընտանիքների երեխաների դասագրքերի վարձավճարների փոխհատուցում ծրագրի շրջանակներում ստուգվող ժամանակաշրջանում ՀՀ պետական բյուջեից մարզպետարանին ավել ֆինանսավորում է հատկացվել 723.5 հազ. դրամ:

3. Ամասիայի, Աշոցքի, Ախուրյանի, Արթիկի և Մարալիկի ՍԱՏԳ-ների կողմից թվով 34 նպաստառու ընտանիքներին ավել է վճարվել ընդամենը 1702.0 հազ. դրամի նպաստի գումար:

4. Խախտելով ՀՀ կառավարության 29.12.2005թ. N 2335-Ն որոշմամբ հաստատված Ծառայողական գործուղման մեկնած աշխատողների գործուղման ծախսերի հատուցման կարգի» 9-րդ կետի պահանջները` ՀՀ Շիրակի մարզպետարանի աշխատակցի կողմից չի ներկայացվել գործուղման վկայականը, փաստացի կատարված ծախսերի հաշվետվությունը, գործուղման ծախսերը հաստատող փաստաթղթերը, իսկ մարզպետարանը միջոցներ չի ձեռնարկել վերջինիս 2013թ. վճարված 76.0 հազ. դրամի գործուղման ծախսերի հատուցման գումարի հետ գանձման ուղղությամբ:

5. Ստուգվող ժամանակաշրջանում «Մշակութային միջոցառումներ» ծրագրով իրականացված աշխատանքների շրջանակներում վճարված գումարների ճշտության ստուգման արդյունքում չի հիմնավորվել Լոգոս» երիտասարդական հասարակական կազմակերպության կողմից 2014թ. իրականացրած Շիրակ-Ջավախք» մշակութային օր» միջոցառման պատվիրակության կազմի թվով 3 անձանց օրապահիկի գումարների վճարումները` գումարով 18.0 հազ. դրամ:

6. ՀՀ կառավարության 27.06.2013թ. N 661-Ն որոշման շրջանակներում հանրակրթական, երեկոյան, հատուկ և մասնագիտացված հանրակրթական ուսումնական հաստատություններում, ինչպես նաև համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում Հայաստանի Հանրապետությունում նվազագույն ամսական աշխատավարձը 2013 թ. հուլիսի 1-ից 45.0 հազ. դրամ սահմանելու հետ կապված` գումարների վճարմամբ պայմանավորված առաջացող լրացուցիչ ծախսերի ֆինանսավորման համար 2013թ. ՀՀ Շիրակի մարզպետարանին հատկացված գումարի ճշտությունը ստուգելու նպատակով, ստուգող խմբի կողմից կատարված ճշտված հաշվարկի արդյունքում պարզվել է, որ ՀՀ կառավարության պահուստային ֆոնդից մարզպետարանին ավել փոխհատուցված ընդհանուր գումարը կազմում է 7956.1 հազ. դրամ, այդ թվում թվով 27 հանրակրթական, երեկոյան, հատուկ և մասնագիտացված հանրակրթական ուսումնական հաստատությունների գծով` 6310.5 հազ. դրամ, իսկ թվով 6 համայնքային բյուջետային հիմնարկներին և համայնքի բյուջեից ֆինանսավորվող համայնքային ոչ առևտրային կազմակերպությունների գծով` 1645.6 հազ. դրամ:

7. ՀՀ կառավարության 18.07.2013թ. N 781-Ն որոշման շրջանակներում հանրակրթական, երեկոյան, հատուկ և մասնագիտացված հանրակրթական ուսումնական հաստատու​թյուններում, ինչպես նաև համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում «ՀայՌուսգազարդ» փակ բաժնետիրական ընկերության կողմից սպառողներին վաճառվող բնական գազի և «Հայաստանի էլեկտրական ցանցեր» փակ բաժնետիրական ընկերության կողմից սպառողներին վաճառվող էլեկտրաէներգիայի համար նոր սակագները 2013 թ. հուլիսի 7-ից ուժի մեջ մտնելու հետ կապված` գումարների վճարմամբ պայմանավորված առաջացող լրացուցիչ ծախսերի ֆինանսավորման համար 2013թ. ՀՀ Շիրակի մարզպետարանին հատկացված գումարի ճշտությունը ստուգելու նպատակով` ստուգող խմբի կողմից կատարված ճշտված հաշվարկի արդյունքում պարզվել է, որ ՀՀ կառավարության պահուստային ֆոնդից մարզպետարանին ավել փոխհատուցված ընդհանուր գումարը կազմում է 13553.2 հազ. դրամ, այդ թվում թվով 78 հանրակրթական, երեկոյան, հատուկ և մասնագիտացված հանրակրթական ուսումնական հաստատությունների գծով` 2252.9 հազ. դրամ, իսկ թվով 52 համայնքների, համայնքային բյուջետային հիմնարկներին և համայնքի բյուջեից ֆինանսավորվող համայնքային ոչ առևտրային կազմակերպությունների գծով` 11300.3 հազ. դրամ:

8. ՀՀ կառավարության 07.02.2013թ. N 130-Ն որոշման շրջանակներում ՀՀ Շիրակի մարզպետարանի և Բենիամին համայնքի միջև աշխատավարձերի և սոց. վճարների գծով ժամկետանց կրեդիտորական պարտքերի մարման նպատակով կնքված սուբվենցիայի պայմանագրով տրամադրված գումարից չօգտագործված 46.4 հազ. դրամը հետ չի վերադարձվել ՀՀ պետական բյուջե` խախտելով կողմերի միջև կնքված սուբվենցիայի պայմանագրի 2.6 կետի պահանջները:

9. ՀՀ կառավարության 22.10.2015 թ. N 1249-Ն որոշման շրջանակներում.

- ՀՀ Շիրակի մարզպետարանի և Մեծ Սեպասար համայնքի միջև ավազակոպճային ճանապարհների վերանորոգման նպատակով համայնքին աջակցության ցուցաբերում ծրագրի իրականացման համար կնքված կապիտալ սուբվենցիայի պայմանագրով տրամադրված գումարից չօգտագործված 20.0 հազ. դրամը հետ չի վերադարձվել ՀՀ պետական բյուջե` խախտելով կողմերի միջև կնքված սուբվենցիայի պայմանագրի 2.6 կետի պահանջները:

- ՀՀ Շիրակի մարզպետարանի և Գոգհովիտ համայնքի միջև Գոգհովիտ-Հողմիկ ավազակոպճային ճանապարհների վերանորոգման նպատակով համայնքին աջակցության ցուցաբերում ծրագրի իրականացման համար կնքված կապիտալ սուբվենցիայի պայմանագրով տրամադրված գումարից չօգտագործված 48.0 հազ. դրամը հետ չի վերադարձվել ՀՀ պետական բյուջե` խախտելով կողմերի միջև կնքված սուբվենցիայի պայմանագրի 5.2 կետի պահանջները:

10. ՀՀ կառավարության 02.07.2015թ. N 766-Ն որոշման շրջանակներում ՀՀ Շիրակի մարզպետարանի և Իսահակյան համայնքի միջև ընթացիկ սուբվենցիայի հատկացման պայմանագրի շրջանակներում 2015թ. հունիսի 8-9-ի քամուց տուժած համայնքի ընտանիքներին աջակցության ցուցաբերելու նպատակով հատկացված սուբվենցիայի գումարից 201.0 հազ. դրամը համայնքի կողմից օգտագործվել է ոչ նպատակային` խախտելով կողմերի միջև կնքված սուբվենցիայի տրամադրման պայմանագրի 2.2 կետի պահանջները: 


11. Կապիտալ շինարարության գծով հայտնաբերվել են պայմանագրային թանկացումներ, կատարողական ակտերով հաստատված և վճարված, սակայն փաստացի պակաս կատարած աշխատանքներ` 4660.3 հազ. դրամի չափով:

 12. Շինարարության ընթացքում կատարված փոփոխությունները հաստատված նախագծային փաստաթղթերում կատարվել են ՀՀ կառավարության 21.12.1998թ. N 812-Ն որոշմամբ հաստատված Բնակելի, հասարակական, արտադրական շենքերի ու շինությունների նախագծերի մշակման, փորձաքննության, համաձայնեցման, հաստատման և փոփոխման» կարգի 17-րդ կետի պահանջների խախտմամբ:

13. Ստուգվող ժամանակաշրջանում ՀՀ Շիրակի մարզպետարանի 2013թ. և 2015թ. ներքին աուդիտի ռազմավարական և տարեկան ծրագրերը ՀՀ Շիրակի մարզպետի կողմից հաստատվել են Ներքին աուդիտի մասին ՀՀ օրենքի 10-րդ հոդվածի 7-րդ կետի պահանջների խախտմամբ` սահմանված ժամկետից ուշ, իսկ ՀՀ Շիրակի մարզպետի կողմից հաստատված 2014թ. ներքին աուդիտի ռազմավարական և տարեկան ծրագրերում բացակայում են վերջիններիս հաստատման ամսաթվերը:

 Առաջարկվել է.
1. Մարզպետարանում քննարկման առարկա դարձնել սույն ստուգման ակտով արձանագրված խախտումները և բացթողումները:

2. Քննարկել ՀՀ օրենքների և այլ իրավական ակտերի պահանջները չկատարելու հարցում պաշտոնատար անձանց իրենց պարտականությունների մեջ թերանալու համար կարգապահական պատասխանատվության ենթարկելու հարցը:

 3. Ձեռնարկել միջոցներ՝ ստուգման արդյունքներով արձանագրված 42986.5 հազ դրամը ՀՀ պետական բյուջե վերականգնելու ուղղությամբ:


31. Գյումրու քաղաքապետարան
 1. 2014-2017թթ. ՀՀ պետական բյուջեներից ՀՀ համայնքներին «Ֆինանսական համահարթեցման մասին» ՀՀ օրենքով սահմնաված կարգով ֆինանսական համահարթեցման դոտացիաների գումարների հաշվարկներում օգտագործվող Գյումրու քաղաքապետարանի գույքահարկի և հողի հարկի գծով 2012-2015թթ. ելակետային տվյալները ՀՀ ֆինանսների նախարարությանը պակաս են ներկայացվել 23633.8 հազ. դրամի չափով:

 2. 01.07.2017թ. դրությամբ հողի հարկի և գույքահարկի բազաներում չհաշվառված, ինչպես նաև պակաս կադաստրային արժեքով հաշվառված իրավաբանական և ֆիզիկական անձանց գծով չգանձված հարկերի. տույժերի և տուգանքների ընդհանուր գումարը կազմում է 27398.6 հազ. դրամ (որից տույժ և տուգանք` 5097.6 հազ. դրամ), այդ թվում` գույքահարկի գծով 10948.4 հազ. դրամ, որից տույժ և տուգանք` 3150.3 հազ. դրամ, իսկ հողի հարկի գծով` 16450.2 հազ. դրամ, որից տույժ և տուգանք` 1947.3 հազ. դրամ, որը ենթակա է համապատասխան բազաներում հաշվառման (մուտքագրման) և գանձման համայնքի բյուջե: 

3. ՀՀ Կառավարության 31.07.2014թ. N 792-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2014թ. հատկացված 10876.2 հազ.դրամից չի ծախսվել 2445.8 հազ.դրամ:

4. ՀՀ Կառավարության 10.03.2015թ. N 234-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2015թ. հատկացված 170354.7 հազ.դրամից չի ծախսվել 15417.1 հազ.դրամ:

5. ՀՀ Կառավարության 31.03.2016թ. N 344-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի և էլեկտրաէներգիայի սակագնի բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2016թ. հատկացված 70429.3 հազ.դրամից չի ծախսվել 10282.4 հազ.դրամ:

 6. Վարձատրվող հասարակական աշխատանքների կազմակերպման միջոցով գործազուրկների ժամանակավոր զբաղվածության ապահովման ֆինանսավորման նպատակով ՀՀ կառավարության 17.04.2016թ. N 534-Ն որոշման հիման վրա ՀՀ պետական բյուջեից Գյումրու քաղաքապետարանին փաստացի ֆինանսավորված 6085.7 հազ. դրամից պակաս է ծախսվել 362.8 հազ.դրամ, որը ենթակա է վերադարձման ՀՀ պետական բյուջե։

7. Այլընտրանքային աշխատանքային ծառայության ուղարկված ծառայողների դրամական բավարարման գումարները վճարելու նպատակով Գյումրու քաղաքապետարանին հատկացված 5100.0 հազ. դրամից պակաս է ծախսվել 280.5 հազ.դրամ։

8. Գյումրու քաղաքապետարանը խախտելով «Գնումների մասին» ՀՀ օրենքի 20-րդ հոդվածի 5-րդ կետի 6-րդ ենթակետի պահանջները, այն է՝ գնման գինը չպետք է գերազանցի բազային միավորը, ստուգվող ժամանակաշրջանում բանակցային ընթացակարգով կատարել է բազային միավորը գերազանցող գնումներ:

Առաջարկվել է.
1. Քաղաքապետարանում քննարկման նյութ դարձնել ստուգման ակտով արձանագրված խախտումները և բացթողումները:

2. Համայնքի ավագանու մասնակցությամբ քննարկել ՀՀ օրենքների պահանջները չկատարելու հարցում պաշտոնատար անձանց իրենց պարտականությունների մեջ թերանալու համար կարգապահական պատասխանատվության ենթարկելու հարցը: 

3. 2017թ. ֆինանսական համահարթեցման դոտացիաների գումարների հաշվարկների համար ՀՀ ֆինանսների նախարարությանը տրամադրված 2015թ. գույքահարկի և հողի հարկի գծով պակաս ներկայացված ելակետային տվյալները` ընդամենը 6196.8 հազ. դրամ (գույքահարկի գծով` 2291.5 հազ. դրամ, հողի հարկի գծով` 3905.3 հազ. դրամ), ճշտել և համապատասխան բազաներում կատարել վերջնական փոփոխություն ( ճշգրտում), որից հետո ՀՀ ֆինանսների նախարարություն ներկայացնել արդեն իսկ վերջնական ճշտված ելակետային տվյալներ:

4. Ձեռնարկել միջոցներ.

- Այսուհետ Գյումրու քաղաքապետարանի կողմից ֆինանսական համահարթեցման դոտացիաների գումարների հաշվարկների համար ՀՀ ֆինանսների նախարարությանը տրամադրվող գույքահարկի և հողի հարկի ելակետային տվյալները ճշգրիտ ներկայացնելու ուղղությամբ: 

- Ստուգման արդյունքներով հայտնաբերված իրավաբանական և ֆիզիկական անձանց գծով հողի հարկի և գույքահարկի բազաներից դուրս մնացած ելակետային տվյալների մուտքագրման, ինչպես նաև պակաս հաշվառված և չգանձված 16450.2 հազ. դրամ հողի հարկի (որից տույժ և տուգանք` 1947.3 հազ. դրամ) և 10948.4 հազ. դրամ գույքահարկի (որից տույժ և տուգանք` 3150.3 հազ. դրամ) գումարները` ընդհանուր գումարով 27398.6 հազ. դրամ (որից տույժ` 5097.6 հազ. դրամ) համայնքի բյուջե գանձելու ուղղությամբ:

- ՀՀ Կառավարության 31.07.2014թ. N 792-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2014թ. հատկացված գումարից չծախսված 2445.8 հազ.դրամը ՀՀ պետական բյուջե վերականգնելու ուղղությամբ:

- ՀՀ Կառավարության 10.03.2015թ. N 234-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2015թ. հատկացված գումարից չծախսված 15417.1 հազ.դրամը ՀՀ պետական բյուջե վերականգնելու ուղղությամբ:

- ՀՀ Կառավարության 31.03.2016թ. N 344-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի և էլեկտրաէներգիայի սակագնի բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2016թ. հատկացված գումարից չծախսված 10282.4 հազ.դրամը ՀՀ պետական բյուջե վերականգնելու ուղղությամբ։

- Վարձատրվող հասարակական աշխատանքների կազմակերպման միջոցով գործազուրկների ժամանակավոր զբաղվածության ապահովման ֆինանսավորման նպատակով ՀՀ կառավարության 17.04.2016թ. N 534-Ն որոշման հիման վրա ՀՀ պետական բյուջեից Գյումրու քաղաքապետարանին փաստացի ֆինանսավորված 6085.7 հազ. դրամից պակաս ծախսված 362.8 հազ.դրամը ՀՀ պետական բյուջե վերականգնելու ուղղությամբ։

- Այլընտրանքային աշխատանքային ծառայության ուղարկված ծառայողների դրամական բավարարման գումարները վճարելու նպատակով Գյումրու քաղաքապետարանին հատկացված 5100.0 հազ. դրամից պակաս ծախսված 280.5 հազ.դրամը ՀՀ պետական բյուջե վերականգնելու ուղղությամբ։


- Այսուհետև ապրանքների, աշխատանքների և ծառայությունների ձեռք բերումները իրականացնել բացառապես «Գնումների մասին» ՀՀ օրենքի պահանջներին համապատասխան։

32. ՀՀ Արմավիրի մարզպետարան

1. Խախտվել է «Նախադպրոցական կրթության մասին» ՀՀ օրենքի 9-րդ հոդվածով սահմանված տարիքային սահմանափակումը՝ «ավագ նախադպրոցական տարիք` 5-ից մինչև 6 տարեկան» երեխաների ավել թվի ներկայացման արդյունքում 2013-2016թթ. ընթացքում հանրակրթական դպրոցներին ավել գումար է հատկացվել 2955.8 հազ. դրամի չափով։

2. Թվով 23 դպրոցներում առկա են աշակերտների թվաքանակի տարբերություններ կամ խախտվել է «Հայաստանի Հանրապետության 2013-2016թթ. պետական բյուջեի կատարումն ապահովող միջոցառումների մասին» ՀՀ կառավարության որոշումների (20.12.2012թ. N 1616-Ն,19.12.2013թ.N1414-Ն, 18.12.2014թ. N 1515-Ն, 24.12.2015թ. N 1555-Ն) 7-րդ կերտի 2-րդ և 3-րդ ենթակետի պահանջները, որի արդյունքում թվով 23 դպրոցների գծով ՀՀ պետական բյուջեից ավել գումար է հատկացվել 3256.7 հազ. դրամ։

 3. Խախտվել է ՀՀ կրթության և գիտության նախարարի 06.08.2010թ. «Ներառական կրթություն իրականացնելու կարգը հաստատելու մասին» N 1281-ն հրամանով հաստատված կարգի 11-րդ կետի պահանջները՝ 2013-2016թթ-ի ընթացքում առանց բժշկահոգեբանամանկավարժական գնահատման եզրակացությունների կամ նշված եզրակացությունների ուշացման պայմաններում երեխաները ընդգրկվել են ներառական կրթության ծրագրոււմ, որի արդյունքում հանրակրթական դպրոցներին ներառական կրթություն ծրագրով ավել գումար է հատկացվել 14213.1 հազ. դրամի չափով։

4. ՀՀ Արմավիրի մարզպետարանի աշխատակազմի սոցիալական աջակցության թվով 3 տարածքային գործակալությունների կողմից ստուգվող ժամանակաշրջանում թվով 9 նպաստառուների ավել է վճարվել 939.0 հազ. դրամի նպաստ։

 5. ՀՀ կառավարության 2013 թ. հունիսի 27–ի N 661-Ն որոշմամբ՝ հանրակրթական, երեկոյան, հատուկ և մասնագիտացված հանրակրթական ուսումնական հաստատություններում և համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում Հայաստանի Հանրապետությունում նվազագույն ամսական աշխատավարձը 2013 թ. հուլիսի 1-ից 45.0 հազ. դրամ սահմանելու հետ կապված` գումարների վճարմամբ պայմանավորված առաջացող լրացուցիչ ծախսերի ֆինանսավորման նպատակով 2013թ-ի հուլիսից մինչև դեկտեմբեր ամիսները ընկած ժամանակահատվածի համար հաշվարկված աշխատավարձի գծով ՀՀ կառավարության պահուստային ֆոնդից ավել փոխհատուցում է հատկացվել 7275.9 հազ.դրամ, իսկ համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 2013թ հուլիսից մինչև դեկտեմբեր ամիսները ընկած ժամանակահատվածի համար՝ ավել փոխհատուցում է հատկացվել 1851.2 հազ.դրամ։

6. ՀՀ կառավարության 2013 թ. հուլիսի 18–ի N 781-Ն որոշմամբ հանրակրթական, երեկոյան, հատուկ և մասնագիտացված հանրակրթական ուսումնական հաստատություններին, համայնքային բյուջետային հիմնարկներին և համայնքի բյուջեից ֆինանսավորվող համայնքային ոչ առևտրային կազմակերպություններին «ՀայՌուսգազարդ» փակ բաժնետիրական ընկերության կողմից վաճառվող բնական գազի և «Հայաստանի էլեկտրական ցանցեր» փակ բաժնետիրական ընկերության կողմից վաճառվող էլեկտրական էներգիայի համար նոր սակագների (2013 թ. հուլիսի 7-ից ուժի մեջ մտնելու հետ կապված) գումարների վճարմամբ պայմանավորված առաջացող լրացուցիչ ծախսերի ֆինանսավորման նպատակով հանրակրթական, երեկոյան, հատուկ և մասնագիտացված հանրակրթական ուսումնական հաստատություններին 2013թ-ի հուլիսից մինչև դեկտեմբեր ամիսները ընկած ժամանակահատվածի համար փաստացի ծախսված բնական գազի և էլեկտրական էներգիայի դիմաց ՀՀ կառավարության պահուստային ֆոնդից ավել փոխհատուցում է հատկացվել 3005.9 հազ.դրամ, իսկ համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 2013թ-ի հուլիսից մինչև դեկտեմբեր ամիսները ընկած ժամանակահատվածի համար 2013թ. բնական գազի և էլեկտրական էներգիայի դիմաց տարեկան փոխադարձ հաշվարկների ստուգման ակտերի համաձայն փաստացի ծախսված բնական գազի և էլեկտրական էներգիայի դիմաց ավել փոխհատուցում է հատկացվել 6008.5 հազ.դրամ։

7. ՀՀ կառավարության 2014 թ. ապրիլ 10-ի N 1532-Ն որոշումամբ ՀՀ Արմավիրի մարզպետարանին Արմավիրի մարզի ցրտահարությունից տուժած համայնքների ոռոգման ջրի վարձի 50 տոկոսի և հողի հարկի փոխհատուցման նպատակով ՀՀ Արմավիրի մարզի բնակիչներին պետական աջակցություն ցուցաբերելու նպատակով թվով 5 համայնքների 23 քաղաքացիների մասով ՋՕԸ-երին ավել ջրի վարձի փոխհատուցում է տրվել 381.9 հազ. դրամի չափով։

8. ՀՀ կառավարության 2015 թ. հուլիսի 2-ի N 766-Ն որոշումամբ ՀՀ Արմավիր մարզի Լուկաշին համայնքի մանկապարտեզի վերանորոգման նպատակով Լուկաշին համայնքին տրամադրված 4000.0 հազ.դրամ աջակցության գումարից 150.0 հազ.դրամը չի օգտագործվել, որը սուբվենցիայի պայմանագրի 2.2 կետի համաձայն ՀՀ պետական բյուջե չի վերադարձվել։

9. Թվով 6 կապալառու կազմակերպությունների կողմից իրականացված թվով 15 շինարարական օբյեկտներում կատարված տեղազննման և հսկիչ չափագրման արդյունքում պարզվել է, որ թվով 12-ում առկա է նախագծա - նախահաշվային փաստաթղթերով և ծավալաթերթով նախատեսված, հանձնման-ընդունման արձանագրություններում ընդգրկված և վճարված, սակայն փաստացի չկատարված աշխատանքների ծավալներ 11926.5 հազ. դրամ ընդհանուր գումարով: 

10. Թվով 6 օբյեկտներում արձանագրվել է պայմանագրով նախատեսված, կատարողական ակտերով ընդունված և փաստացի կատարված նույն աշխատանքների գնային տարբերություններ` 7613.2 հազ. դրամի չափով: 

 11. Թվով 3 օբյեկտներում արձանագրվել է լրացուցիչ կատարված աշխատանքների համար ավել հաշվարկված գումարներ` 2441.6 հազ. դրամի չափով: 

 Ընդամենը կապիտալ ծախսերի ստուգումներով արձանագրվել է 21981.3 հազ.դրամի խախտումներ:

Առաջարկվել է.
1. ՀՀ Արմավիրի մարզպետարանում քննարկման առարկա դարձնել ստուգման նյութերը, միջոցներ ձեռնարկել ստուգմամբ արձանագրված խախտումների և թերությունների վերացման, հետագայում այդպիսիք բացառելու ուղղությությամբ։

2. Քննարկել ՀՀ օրենքների և իրավական ակտերի պահանջների կատարման հարցում իրենց պարտականությունները չկատարած կամ պատշաճ չկատարած պաշտոնատար անձանց կարգապահական պատասխանատվության ենթարկելու հարցը:

3. Ապահովել.

- Մարզպետարանի ենթակայության հանրակրթական դպրոցներին ավել ֆինանսավորված 20425.6 հազ. դրամի, ՍԾՏԳ-ների կողմից նպաստառուներին ավել վճարված 939.0 հազ. դրամի վերականգնումը ՀՀ պետական բյուջե:

4. ՀՀ Արմավիրի մարզի հանրակրթական դպրոցների միջև կնքված դրամաշնորհի հատկացման պայմանագրերի համաձայն հանրակրթական, երեկոյան, հատուկ և մասնագիտացված հանրակրթական ուսումնական հաստատություններին և ՀՀ Արմավիրի մարզի համայնքների ենթակայության բյուջետային հիմնարկների և համայնքի բյուջեից ֆինանսավորվող համայնքային ոչ առևտրային կազմակերպություններին աշխատավարձի և բնական գազի և էլեկտրական էներգիայի գծով 2013թ. առաջացող լրացուցիչ ծախսերը ֆինանսավորելու նպատակով ավել ֆինանսավորված 18141.5 հազ.դրամի, ջրի վարձերի փոխհատուցման մասով ավել հաշվարկված և վճարված 381.9 հազ. դրամի վերականգնումը ՀՀ պետական բյուջե: 

5. ՀՀ Արմավիրի մարզի Լուկաշին համայնքի մանկապարտեզի վերանորոգման նպատակով հատկացված գումարներից չօգտագործված 150.0 հազ. դրամի, Մարզպետարանի կողմից կապիտալ ծախսերի գծով ավել վճարված 21981.3 հազ. դրամի վերականգնումը ՀՀ պետական բյուջե: 

6. Նախորդ ստուգման ակտով արձանագրված և դեռևս չվերականգնված 920.3 հազ դրամի գումարի վերականգնումը ՀՀ պետական բյուջե:

7. ՀՀ կառավարության համապատասխան որոշումներով բնակարանային խնդիրների լուծման նպատակով հատկացվող գումարների հաշվին կնքվող պայմանագրերը կնքելիս հատուկ ուշադրություն դարձնել որոշումներով սահմանված պահանջներին և խստագույնս պահպանել այդ պահանջների կատարումը:

33. ՀՀ Սյունիքի մարզպետարան

1. ՀՀ 2014-2016 թթ. և 2017թ. պետական բյուջեներով և ՀՀ կառավարության 2013 թ. դեկտեմբերի 19-ի N 1414-Ն, 2014 թ. դեկտեմբերի 18-ի N 1515-Ն, 2015 թ. դեկտեմբերի 24-ի N 1555-Ն և 2016 թ. դեկտեմբերի 29-ի N 1313-Ն որոշումներով նախադպրոցական կրթության ծրագրով ՀՀ Սյունիքի մարզպետարանին ավել է հատկացվել 4,035.9 հազ.դրամ:

2. Հանրակրթական ուսուցում ծրագրով ստուգված թվով 26 դպրոցների գծով արձանագրվել է 4,850.5 հազ. դրամ ավել ֆինանսավորված գումար:

3. 2014-2016թթ. ընթացքում ներառական կրթություն ծրագրով ստուգված թվով 12 հանրակրթական դպրոցների գծով ավել գումար է հատկացվել 21,026.0 հազ. դրամ։
4. «Դպրոցահասակ երեխաներին սննդով ապահովում» ծրագրի գծով 2015-2016թթ. ավել գումար է հատկացվել 19,314.2 հազ. դրամ:

5. ՀՀ Կառավարության 31.07.2014թ. N 792-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2014թ. ՀՀ Սյունիքի մարզի թվով 6 համայնքներին հատկացված գումարի ճշտված հաշվարկի արդյունքում ՀՀ պետական բյուջեից ավել փոխհատուցված գումարը կազմում է 3,527.3 հազ. դրամ:
6. ՀՀ Կառավարության 10.03.2015թ. N 234-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2015թ. ՀՀ Սյունիքի մարզի թվով 8 համայնքների հատկացված գումարի ճշտված հաշվարկի արդյունքում ՀՀ պետական բյուջեից ավել փոխհատուցված գումարը կազմում է 71,831.6 հազ. դրամ: 

7. ՀՀ Կառավարության 15.04.2016թ. N 344-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2016թ. ՀՀ Սյունիքի մարզի թվով 7 համայնքների հատկացված գումարի ճշտված հաշվարկի արդյունքում ՀՀ պետական բյուջեից ավել փոխհատուցված գումարը կազմում է 26,238.4 հազ. դրամ: 

8. Կապիտալ շինարարության գծով ավել է ծախսվել 29,765.6 հազ. դրամ:

Առաջարկվել է.
1. ՀՀ Սյունիքի մարզպետարանում քննարկման առարկա դարձնել ստուգման ակտով արձանագրված խախտումները և բացթողումները, ինչպես նաև ՀՀ օրենքների և իրավական ակտերի պահանջները չկատարելու հարցում պաշտոնատար անձանց իրենց պարտականությունների մեջ թերանալու համար կարգապահական պատասխանատվության ենթարկելու հարցը:

2. Ապահովել.

- Մարզպետարանի ենթակայության հանրակրթական դպրոցներին 47,619.8 հազ. դրամ ավել ֆինանսավորված գումարների վերականգնումը ՀՀ պետական բյուջե, իսկ 2017թ. առաջին եռամսյակի համար ավել նախատեսված 11,296.9 հազ.դրամի չափով վերահաշվարկումը և նվազեցումը ՀՀ Սյունիքի մարզպետարանին 2017թ. նախատեսված գումարներից:

- ՀՀ Կառավարության 31.07.2014թ. N 792-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2014թ. ՀՀ Սյունիքի մարզի թվով 6 համայնքներին ավել փոխհատուցված 3,527.3 հազ. դրամի վերականգնումը ՀՀ պետական բյուջե:

- ՀՀ Կառավարության 10.03.2015թ. N 234-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2015թ. ՀՀ Սյունիքի մարզի թվով 8 համայնքներին ավել փոխհատուցված 71,831.6 հազ. դրամի վերականգնումը ՀՀ պետական բյուջե:

- ՀՀ Կառավարության 15.04.2016թ. N 344-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2016թ. ՀՀ Սյունիքի մարզի թվով 7 համայնքներին ավել փոխհատուցված 26,238.4 հազ. դրամի վերականգնումը ՀՀ պետական բյուջե:
- Մարզպետարանի կապիտալ ծախսերի գծով ավել վճարված և ոչ նպատակային ծախսված 29,765.6 հազ. դրամի վերականգնումը ՀՀ պետական բյուջե: 

34. Գորիսի քաղաքապետարան

1. 2014-2017թթ. ՀՀ պետական բյուջեներից ՀՀ համայնքներին «Ֆինանսական համահարթեցման մասին» ՀՀ օրենքով սահմնաված կարգով ֆինանսական համահարթեցման դոտացիաների գումարների հաշվարկներում օգտագործվող Գորիսի քաղաքապետարանի գույքահարկի և հողի հարկի գծով 2012-2015թթ. ՀՀ ֆինանսների նախարարության ներկայացված ելակետային տվյալները պակաս են ցույց տրվել 8880.7 հազ. դրամի չափով:

2. 31.03.2017թ. դրությամբ հողի հարկի և գույքահարկի բազաներում չհաշվառված, ինչպես նաև պակաս կադաստրային արժեքով հաշվառված իրավաբանական և ֆիզիկական անձանց գծով չգանձված հարկերի և տույժերի գումարները կազմում են 10899.4 հազ. դրամ (որից տույժ` 3260.1 հազ. դրամ), այդ թվում` գույքահարկի գծով 9252.8 հազ. դրամ , որից տույժ` 2766.1 հազ. դրամ, իսկ հողի հարկի գծով` 1646.6 հազ. դրամ, որից տույժ` 494.0 հազ. դրամ, որը ենթակա է համապատասխան բազաներում հաշվառման (մուտքագրման) և գանձման համայնքի բյուջե: 

3. ՀՀ Կառավարության 31.07.2014թ. N 792-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2014թ. Գորիսի քաղաքապետարանին հատկացված գումարի ճշտված հաշվարկի համաձայն ՀՀ պետական բյուջեից ավել է փոխհատուցվել 630.3 հազ. դրամ:
4. ՀՀ Կառավարության 10.03.2015թ. N 234-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2015թ. Գորիսի քաղաքապետարանին հատկացված գումարի ճշտված հաշվարկի համաձայն ՀՀ պետական բյուջեից ավել է փոխհատուցվել 452.7 հազ. դրամ: 

5. ՀՀ Կառավարության 02.07.2015թ. N 766-Ն որոշման շրջանակներում.

- 2014թ. Գորիսի քաղաքապետարանին կապիտալ շինարարության գծով հատկացված սուբվենցիայի գումարի գծով կնքված պայմանագրում չի նշվել սուբվենցիայի չօգտագործված գումարի` Հայաստանի Հանրապետության պետական բյուջե վերադարձման պահանջի մասին, խախտելով Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին ՀՀ կառավարության 16.11.2006թ N 1708-Ն որոշման 6-րդ կետի գ) ենթակետի պահանջը:

- Կապիտալ շինարարության գծով ավել է ծախսվել 195.9 հազ. դրամ:

 Առաջարկվել է. 

1. Քաղաքապետարանում քննարկման նյութ դարձնել ստուգման ակտով արձանագրված խախտումները և բացթողումները:

2. Համայնքի ավագանու մասնակցությամբ քննարկել ՀՀ օրենքների պահանջները չկատարելու հարցում պաշտոնատար անձանց իրենց պարտականությունների մեջ թերանալու համար կարգապահական պատասխանատվության ենթարկելու հարցը: 

3. 2017թ. ֆինանսական համահարթեցման դոտացիաների գումարների հաշվարկների համար ՀՀ ֆինանսների նախարարությանը տրամադրված 2015թ. գույքահարկի և հողի հարկի գծով պակաս ներկայացված ելակետային տվյալները գումարով 2508.9 հազ. դրամ (գույքահարկի գծով` 2121.6 հազ. դրամ, հողի հարկի գծով` 387.3 հազ. դրամ), ճշտել և համապատասխան բազաներում կատարել վերջնական փոփոխություն ( ճշգրտում), որից հետո ՀՀ ֆինանսների նախարարություն ներկայացնել արդեն իսկ վերջնական ճշտված ելակետային տվյալներ:

4. Ձեռնարկել միջոցներ.

- Գորիսի քաղաքապետարանի կողմից ֆինանսական համահարթեցման դոտացիաների գումարների հաշվարկների համար ՀՀ ֆինանսների նախարարությանը տրամադրվող գույքահարկի և հողի հարկի ելակետային տվյալները ճշգրիտ ներկայացնելու ուղղությամբ: 

- Ստուգման արդյունքներով հայտնաբերված իրավաբանական և ֆիզիկական անձանց գծով հողի հարկի և գույքահարկի բազաներից դուրս մնացած ելակետային տվյալների մուտքագրման, ինչպես նաև պակաս հաշվառված և չգանձված 1646.6 հազ. դրամ հողի հարկի (որից տույժ` 494.0 հազ. դրամ) և 9252.8 հազ. դրամ գույքահարկի (որից տույժ` 2766.1 հազ. դրամ) գումարները` ընդհանուր գումարով 10899.4 հազ. դրամ (որից տույժ` 3260.1 հազ. դրամ) համայնքի բյուջե գանձելու ուղղությամբ:

- ՀՀ Կառավարության 31.07.2014թ. N 792-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2014թ. Գորիսի քաղաքապետարանին ավել փոխհատուցված 630.3 հազ. դրամը ՀՀ պետական բյուջե վերականգնելու ուղղությամբ:

- ՀՀ Կառավարության 10.03.2015թ. N 234-Ն որոշման շրջանակներում Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման համար 2015թ. Գորիսի քաղաքապետարանին ավել փոխհատուցված 452.7 հազ. դրամը ՀՀ պետական բյուջե վերականգնելու ուղղությամբ:

- ՀՀ Կառավարության 02.07.2015թ. N 766-Ն որոշման շրջանակներում 2014թ. Գորիսի քաղաքապետարանին կապիտալ ծախսերի ֆինանսավորման նպատակով հատկացված սուբվենցիայի գումարից ավել ծախսված 195.9 հազ. դրամը ՀՀ պետական բյուջե վերականգնելու ուղղությամբ:

35. ՀՀ Կոտայքի մարզպետարան
1. Հիմք ընդունելով «Կապի ծառայություններ» և «Տրանսպորտային նյութեր» հոդվածներով 2016թ. փաստացի ծախսերը, 2017թ. նախատեսված գումարները, ինչպես նաև գնումների գործընթացով արդեն իսկ կնքված պայմանագրային գումարները` «Կապի ծառայություններ» և «Տրանսպորտային նյութեր» հոդվածների գծով 2017թ. առաջանում է ֆինանսավորումից պակասեցման ենթակա գումար 2247.7 հազ. դրամի չափով:

2. ՀՀ 2014-2016 թթ. և 2017թ. պետական բյուջեներով և ՀՀ կառավարության 2013թ. դեկտեմբերի 19-ի N 1414-Ն, 2014թ. դեկտեմբերի 18-ի N 1515-Ն, 2015թ. դեկտեմբերի 24-ի N 1555-Ն և 2016թ. դեկտեմբերի 29-ի N 1313-Ն որոշումներով նախադպրոցական կրթության ծրագրով ՀՀ Կոտայքի մարզպետարանին ավել է հատկացվել 8609.6 հազ.դրամ:

3. Հանրակրթական ուսուցում ծրագրով ստուգված թվով 39 դպրոցների գծով առաջացել է 6820.8 հազ. դրամի ավել ֆինանսավորված գումար:

4. Ներառական կրթություն ծրագրով ստուգված հանրակրթական դպրոցների գծով ավել գումար է հատկացվել 14058.9 հազ. դրամ:

5. Հատուկ կրթություն ծրագրով 2014-2015թթ. ընթացքում «Աբովյանի մտավոր թերզարգացում ունեցող երեխաների N 1 օժանդակ դպրոց» ՊՈԱԿ-ին ավել է ֆինանսավորվել 640.3 հազ. դրամ:

6. Երաժշտական և արվեստի դպրոցներում ազգային, փողային և լարային նվագարանների գծով ուսուցում ծրագրով ավել է ֆինանսավորվել 388.5 հազ. դրամ:

7. 2014-2016թթ. ընթացքում մշակութային միջոցառումների իրականացում ծրագրի շրջանակներում արձանագրվել է նախահաշիվներով նախատեսված, սակայն չծախսված կամ պակաս ծախսված գումար 228.0 հազ. դրամի չափով:

8. «ՀՀ համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հետո ծնված նվազագույն աշխատավարձ ստացողների նպատակային սոցիալական վճարների փոխհատուցման համար ՀՀ մարզպետարաններին և ՀՀ տարածքային կառավարման նախարարությանը գումար հատկացնելու մասին» ՀՀ կառավարության 31.07.2014թ. N 792-Ն, «ՀՀ 2015թ. պետական բյուջեի մասին ՀՀ օրենքով նախատեսված տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու մասին» ՀՀ կառավարության 10.03.2015թ. N 234-Ն, «ՀՀ 2016թ. պետական բյուջեի մասին ՀՀ օրենքով նախատեսված տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու և ՀՀ կառավարության 24.12.2015թ. N 1555-Ն որոշման մեջ լրացումներ կատարելու մասին» ՀՀ կառավարության 31.03.2016թ. N 344-Ն որոշումներով ՀՀ Կոտայքի մարզպետարանին (տեղական ինքնակառավարման մարմիններին) ավել է փոխհատուցվել 102209.0 հազ. դրամ:

9. «ՀՀ կառավարության 19.12.2013թ. N 1414-Ն որոշման մեջ լրացումներ կատարելու և ՀՀ Կոտայքի մարզպետարանին գումար հատկացնելու մասին» ՀՀ կառավարության 30.10.2014թ. N 1198-Ն որոշմամբ ՀՀ Կոտայքի մարզպետարանին (Չարենցավանի քաղաքային համայնքին) ավել է փոխհատուցվել 662.9 հազ. դրամ:

10. «ՀՀ 2014թ. պետական բյուջեում վերաբաշխում, ՀՀ կառավարության 19.12.2013թ. N 1414-Ն որոշման մեջ լրացումներ կատարելու և ՀՀ պետական բյուջեից գումար հատկացնելու մասին» ՀՀ կառավարության 23.10.2014թ. N 1170-Ն որոշմամբ ՀՀ Կոտայքի մարզպետարանին («Եղվարդի մանկապատանեկան մարզադպրոց» ՊՈԱԿ-ին մարզական և բժշկական գույքով ապահովելու համար) տրամադրված գումարների մասով արձանագրվել է 818.5 հազ. դրամ ավել ֆինանսավորում:

11. «ՀՀ Արագածոտնի, Արմավիրի, Կոտայքի մարզպետարաններին գումար հատկացնելու և ՀՀ կառավարության 24.12.2015թ. N 1515-Ն որոշման մեջ լրացումներ կատարելու մասին» ՀՀ կառավարության 22.12.2016թ. N 1337-Ն որոշմամբ ՀՀ Կոտայքի մարզպետարանին (2016թ. ջրօգտագործողների կողմից օգտագործված ոռոգման ջրի դիմաց ունեցած պարտավորությունների մարման նպատակով ՋՕԸ-երին հատկացված գումար) ավել է փոխհատուցվել 6988.2 հազ. դրամ:

12. Կապիտալ շինարարության գծով ավել ծախս է ցույց տրվել 16415.2 հազ. դրամ:

Առաջարկվել է.
1. ՀՀ Կոտայքի մարզպետարանում քննարկման առարկա դարձնել ստուգման ակտով արձանագրված խախտումները և բացթողումները, ինչպես նաև ՀՀ օրենքների և իրավական ակտերի պահանջները չկատարելու հարցում պաշտոնատար անձանց իրենց պարտականությունների մեջ թերանալու համար կարգապահական պատասխանատվության ենթարկելու հարցը:

2. Ապահովել.

- «Կապի ծառայություններ» և «Տրանսպորտային նյութեր» հոդվածների գծով 2017թ. ֆինանսավորումից 2247.7 հազ. դրամի նվազեցումը:

- Մարզպետարանի ենթակայության հանրակրթական դպրոցներին 22306.4 հազ. դրամ ավել ֆինանսավորված գումարների վերականգնումը ՀՀ պետական բյուջե, իսկ ավել նախատեսված 7823.2 հազ.դրամի չափով վերահաշվարկումը և նվազեցումը ՀՀ Կոտայքի մարզպետարանին 2017թ. նախատեսված գումարներից:

- ՀՀ Կոտայքի մարզպետարանին երաժշտական և արվեստի դպրոցներում ազգային, փողային և լարային նվագարանների գծով ուսուցում ծրագրով արձանագրված ավել ֆինանսավորված 388.5 հազ. դրամի վերականգնումը ՀՀ պետական բյուջե:

- 2014-2016թթ. ընթացքում մշակութային միջոցառումների իրականացում ծրագրի շրջանակներում նախահաշիվներով նախատեսված, սակայն չծախսված կամ պակաս ծախսված 228.0 հազ. դրամի վերականգնումը ՀՀ պետական բյուջե:

- 31.07.2014թ. «ՀՀ համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում 1974 թ. հետո ծնված նվազագույն աշխատավարձ ստացողների նպատակային սոցիալական վճարների փոխհատուցման համար ՀՀ մարզպետարաններին և ՀՀ տարածքային կառավարման նախարարությանը գումար հատկացնելու մասին» ՀՀ կառավարության N 792-Ն, 10.03.2015թ. «ՀՀ 2015թ. պետական բյուջեի մասին ՀՀ օրենքով նախատեսված տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու մասին» ՀՀ կառավարության N 234-Ն, 31.03.2016թ. «ՀՀ 2016թ. պետական բյուջեի մասին» ՀՀ օրենքով նախատեսված տեղական ինքնակառավարման մարմիններին պետական աջակցության նպատակով նախատեսված հատկացումները բաշխելու և ՀՀ կառավարության 24.12.2015թ. N 1555-Ն որոշման մեջ լրացումներ կատարելու մասին» ՀՀ կառավարության N 344-Ն որոշումներով ՀՀ Կոտայքի մարզպետարանին (տեղական ինքնակառավարման մարմիններին) ավել փոխհատուցված 102209.0 հազ. դրամի վերականգնումը ՀՀ պետական բյուջե:

- 30.10.2014թ. «ՀՀ կառավարության 19.12.2013թ. N 1414-Ն որոշման մեջ լրացումներ կատարելու և ՀՀ Կոտայքի մարզպետարանին գումար հատկացնելու մասին» ՀՀ կառավարության N 1198-Ն որոշմամբ ՀՀ Կոտայքի մարզպետարանին (Չարենցավանի քաղաքային համայնքին) ավել փոխհատուցված 662.9 հազ. դրամի վերականգնումը ՀՀ պետական բյուջե:

- 23.10.2014թ. «ՀՀ 2014թ. պետական բյուջեում վերաբաշխում, ՀՀ կառավարության 19.12.2013թ. N 1414-Ն որոշման մեջ լրացումներ կատարելու և ՀՀ պետական բյուջեից գումար հատկացնելու մասին» ՀՀ կառավարության N 1170-Ն որոշմամբ ՀՀ Կոտայքի մարզպետարանին («Եղվարդի մանկապատանեկան մարզադպրոց» ՊՈԱԿ-ին մարզական և բժշկական գույքով ապահովելու համար) տրամադրված գումարների մասով արձանագրված 818.5 հազ. դրամի ոչ նպատակային ծախսված գումարի վերականգնումը ՀՀ պետական բյուջե:

- 22.12.2016թ. «ՀՀ Արագածոտնի, Արմավիրի, Կոտայքի մարզպետարաններին գումար հատկացնելու և ՀՀ կառավարության 24.12.2015թ. N 1515-Ն որոշման մեջ լրացումներ կատարելու մասին» ՀՀ կառավարության N 1337-Ն որոշմամբ ՀՀ Կոտայքի մարզպետարանին (2016թ. ջրօգտագործողների կողմից օգտագործված ոռոգման ջրի դիմաց ունեցած պարտավորությունների մարման նպատակով ՋՕԸ-երին հատկացված գումար) ավել փոխհատուցված 6988.2 հազ. դրամի վերականգնումը ՀՀ պետական բյուջե:

- Մարզպետարանի կապիտալ ծախսերի գծով ավել վճարված 16415.2 հազ. դրամ գումարների վերականգնումը ՀՀ պետական բյուջե:

36. ՀՀ Լոռու մարզպետարան
1. Խախտվել են ՀՀ կառավարության 04.11.2010թ. N 1427-Ն որոշման 2-րդ կետի, 19.12.2013թ. N 1414-Ն որոշումների 7-րդ կետի 3-րդ ենթակետի, 18.12.2014թ. N 1515-Ն որոշման 7-րդ կետի 2բ ենթակետի, 24.12.2015թ. N 1555-Ն որոշման 7-րդ կետի 2-րդ ենթակետի և 29.12.2016թ. N 1313-Ն որոշման 6-րդ կետի 2-րդ ենթակետի պահանջները` ստուգվող ժամանակաշրջանում hանրակրթական ուսուցման, կրթության առանձնահատուկ պայմանների կարիք ունեցող երեխաների (ներառական) կրթության և նախադպրոցական կրթություն ծրագրերի գծով առանձին դպրոցների կողմից աշակերտների թվաքանակը մարզպետարանին ավել ներկայացնելու, ինչպես նաև մարզպետարանի կողմից կատարված հաշվարկների արդյունքում, թվով 20 դպրոցների համար ՀՀ պետական բյուջեից ավել է ֆինանսավորվել 5362.5 հազ. դրամ:

2. «Գրասենյակային նյութեր և հագուստ» հոդվածով գումարների պլանավորման ընթացքում գումարների պահանջ ներկայացնելիս հաշվի չեն առնվել նախորդ տարիների փաստացի ծախսերի մակարդակները և նախատեսվել են ավել գումարներ: Միաժամանակ՝ փաստացի ծախսերի համեմատ ավել վճարումներ կատարելու արդյունքում գոյացել են փաստացի ծախսերի համեմատ էական գումարների պահեստավորված միջոցների մնացորդներ:

3. Խախտելով ՀՀ ֆինանսների և էկոնոմիկայի նախարարի 2007թ. հունվարի 9-ի «Հայաստանի Հանրապետության բյուջետային և հանրային հատվածի հաշվապահական հաշվառման դասակարգումները ու դրանց կիրառման ցուցումները հաստատելու մասին» N 5-Ն հրամանով հաստատված «Ընթացիկ ծախսերի դասակարգման կիրառման ցուցումների» պահանջները՝ «Այլ նպաստեր բյուջեից» հոդվածով նախատեսված միջոցների հաշվին ստուգվող ժամանակաշրջանում կատարվել են 7462.4 հազ. դրամի ոչ նպատակային ծախսեր:
4. ՀՀ Կառավարության 31.07.2014թ. N 792-Ն որոշման, 10.03.2015թ. N 234-Ն որոշման և 15.04.2016թ. N 344-Ն որոշման շրջանակներում՝ Հայաստանի Հանրապետության համայնքային բյուջետային հիմնարկներում և համայնքի բյուջեից ֆինանսավորվող համայնքային ոչ առևտրային կազմակերպություններում նվազագույն աշխատավարձի, էլեկտրաէներգիայի և գազի սակագների բարձրացման, ինչպես նաև 1974 թ. հունվարի 1-ից հետո ծնված՝ նվազագույն աշխատավարձ ստացող աշխատողների նպատակային սոցիալական վճարների գումարների վճարմամբ պայմանավորված՝ առաջացող լրացուցիչ ծախսերի ֆինանսավորման նպատակով ՀՀ կառավարության պահուստային ֆոնդից հատկացված գումարների գծով ավել է փոխհատուցվել 55664.6 հազ. դրամ:

5. «Մշակութային միջոցառումների իրականացում» ծրագիր.

Ստուգվող ժամանակաշրջանում 3250.0 հազ. դրամի ծախսերը կատարվել են առանց «Հաշվապահական հաշվառման մասին» ՀՀ օրենքի 14-րդ հոդվածով սահմանված պահանջների պահպանման, մասնավորապես` հաշվապահական հաշվառման գրանցումները կատարվել են առանց սկզբնական հաշվառման փաստաթղթերի առկայության:

Նախահաշիվներով նախատեսված ընդհանուր գումարի շրջանակներում ստուգվող ժամանակաշրջանում կատարվել են 1557.0 հազ. դրամի նախահաշիվներով չնախատեսված ծախսեր՝ խախտվելով մարզպետարանի և «Լոռու մշակույթ, սպորտ, երիտասարդություն» հիմնադրամի միջև կնքված պայմանագրերի 7-րդ կետի 7.2 ենթակետի պահանջը:

ՀՀ պետական բյուջեով նախատեսված ՀՀ կառավարության պահուստային ֆոնդից ՀՀ Լոռու մարզպետարանին հատկացված գումարներից չօգտագործված 3140.0 հազ. դրամը չի վերադարձվել ՀՀ պետական բյուջե՝ խախտելով ՀՀ Լոռու մարզպետարանի և համայնքների միջև կնքված սուբվենցիաների հատկացման պայմանագրերի 2.4.2 կետի պահանջը:

Շինարարության ընթացքում կատարված փոփոխությունները հաստատված նախագծային փաստաթղթերում կատարվել են ՀՀ կառավարության 08.08.2003թ. N 996-Ն որոշմամբ հաստատված «Բնակելի, հասարակական, արտադրական շենքերի ու շինությունների նախագծերի մշակման, փորձաքննության, համաձայնեցման, հաստատման և փոփոխման» կարգի 17-րդ կետի պահանջների խախտմամբ: Ստուգման արդյուքում հայտաբերվել են կատարողական ակտերով հաստատված և վճարված, սակայն փաստացի պակաս կատարած աշխատանքներ` ընդհանուր գումարով 13893.2 հազ. դրամ:
Առաջարկվել է.
1. Մարզպետարանում քննարկման առարկա դարձնել ստուգման ակտով արձանագրված խախտումները և բացթողումները, ինչպես նաև ՀՀ օրենքների և իրավական ակտերի պահանջները չկատարելու հարցում պաշտոնատար անձանց իրենց պարտականությունների մեջ թերանալու համար կարգապահական պատասխանատվության ենթարկելու հարցը:

2. Ապարատի պահպանման ծախսերի համար գումարների պլանավորման ընթացքում հաշվի առնել նախորդ տարիների փաստացի ծախսերի մակարդակները, իսկ նյութերի ձեռքբերումներն իրականացնելիս՝ պահեստավորված նյութերի մնացորդի մակարդակը և թույլ չտալ ոչ անհրաժեշտ մնացորդների ձևավորումը:
3. Ձեռնարկել միջոցներ.

- Մարզպետարանի ենթակայության հանրակրթական դպրոցներին 5362.5 հազ. դրամ ավել ֆինանսավորված գումարները ՀՀ պետական բյուջե վերականգնելու ուղղությամբ:

- «Այլ նպաստեր բյուջեից» հոդվածով նախատեսված միջոցների հաշվին ստուգվող ժամանակաշրջանում կատարված ոչ նպատակային ծախսերի գծով արձանագրված 7462.4 հազ. դրամ ՀՀ պետական բյուջե վերականգնելու ուղղությամբ:
- ՀՀ Կառավարության 31.07.2014թ. N 792-Ն որոշման, 10.03.2015թ. N 234-Ն որոշման և 15.04.2016թ. N 344-Ն որոշման շրջանակներում Հայաստանի Հանրապետության կառավարության պահուստային ֆոնդից ավել փոխհատուցված 55664.6 հազ. դրամը ՀՀ պետական բյուջե վերականգնելու ուղղությամբ:

- «Մշակութային միջոցառումների իրականացում» ծրագրի գծով արձանագրված գումարից 3250.0 հազ դրամի ծախսերի գծով տնտեսական գործառնությունները բնութագրող սկզբնական հաշվառման փաստաթղթերը ապահովելու կամ նշված գումարը ՀՀ պետական բյուջե վերականգնելու ուղղությամբ, ինչպես նաև միջոցառումները հաստատված նախահաշիվների համաձայն իրականացնելու կամ նախահաշիվներում սահմանված կարգով փոփոխություններ կատարելուց հետո միայն ծախսեր իրականացնելու ուղղությամբ:

- ՀՀ պետական բյուջեով նախատեսված ՀՀ կառավարության պահուստային ֆոնդից «Կապիտալ սուբվենցիաներ համայնքներին» հոդվածով մարզպետարանին հատկացված գումարներից չօգտագործված 3140.0 հազ. դրամը ՀՀ պետական բյուջե վերականգնելու ուղղությամբ:

- Մարզպետարանի կապիտալ ծախսերի գծով կատարողական ակտերով հաստատված և վճարված, սակայն փաստացի պակաս կատարած աշխատանքների դիմաց ավել վճարված 13893.2 հազ. դրամը ՀՀ պետական բյուջե վերականգնելու ուղղությամբ:

37. «Վանաձորի ԲԿ» ՓԲԸ

1. Հիվանդանոցային բուժօգնության ծառայությունների գծով 2013-2015թթ. և 2016թ. 9 ամիսների ընթացքում ընկերության առանձին բաժանմունքներում հիվանդների բուժման ժամանակ խախտվել են «Պետության կողմից երաշխավորված անվճար հիվանդանոցային բժշկական օգնության և սպասարկման մասին» ՀՀ առողջապահության նախարարության և ընկերության միջև 2013-2016թթ. համար կնքված պայմանագրերին կից հատուկ պայմանների պահանջները և հիվանդների բուժման համար անհրաժեշտ դեղամիջոցներն ու բժշկական պարագաները ընկերության կողմից ապահովվել են մասնակի կամ ոչ ամբողջությամբ: Նշված պահանջների խախտման համար կնքված պայմանագրերին կից հատուկ պայմաններով սահմանված պատասխանատվության նորմերի կիրառման արդյունքում ՀՀ պետական բյուջեից ավել հատկացված գումարը կազմելէ 7153.0 հազ. դրամ:

2. Ընկերության կողմից խախտվել են ՀՀ առողջապահության նախարարի 2011թ. մայիսի 23-ի 987-Ա հրամանով հաստատված` «Պետության կողմից երաշխավորված անվճար հիվանդանոցային բժշկական օգնության և սպասարկման շրջանակներում ցուցաբերվող բուժօգնության ֆինանսավորման» չափորոշիչի 10-րդ կետի 4-րդ ենթակետով սահմանված նորմի պահանջները և 2013-2015թթ. և 2016թ. 9 ամիսների ընթացքում Ընկերությունից այլ հիվանդանոցային կազմակերպություններ տեղափոխված հիվանդների գծով բուժման ծախսերի փոխհատուցումը հիվանդների բուժման համար սահմանված գնի 60 %- ի չափով չկատարելու արդյունքում (փոխհատուցվել է սահմանված գնի չափով) ավել փոխհատուցում է հատկացվել 1533.8 հազ. դրամի չափով:

Ընկերության կողմից խախտվել են նաև ՀՀ կառավարության 2013թ. հուլիսի 25-ի N 806-Ն որոշման N 1 հավելվածի պահանջները և առանձին դեպքերում 2013-2015թթ. և 2016թ. 9 ամիսների ընթացքում զինծառայողների և նրանց հավասարեցված անձանց, նրանց ընտանիքի անդամների, ինչպես նաև փրկարար ծառայության ծառայողների և նրանց ընտանիքի անդամների բուժումը իրականացվել է ուղեգրման լիազորություն չունեցող բժշկական հաստատությունների ուղեգրերի հիման վրա (ուղեգրումը պետք է կատարվեր Վանաձորի կայազորային հոսպիտալի կողմից), ինչպես նաև պետության կողմից երաշխավորված անվճար բժշկական օգնության և սպասարկման ծառայություններ են ստացել ծրագրի շրջանակներում շահառու չհանդիսացող անձինք, որի արդյունքում ՀՀ ԱՆ ՊԱԳ ներկայացվող հաշվետվություններում ավել կատարողական է ներկայացվել 14574.0 հազ. դրամի չափով:

3. Արտահիվանդանոցային բուժօգնության ծառայությունների գծով 2013-2015թթ. և 2016թ. 9 ամիսների ժամանակահատվածում առանձին դեպքերում ընկերության կողմից խախտվել են ՀՀ առողջապահության նախարարության և ընկերության միջև կնքված պայմանագրերին կից հատուկ պայմանների պահանջները (շտապ օգնության կանչերի գծով դեղամիջոցները ամբողջությամբ չեն հատկացվել), որի արդյունքում ՀՀ պետական բյուջեից ավել է հատկացվել 31.5 հազ. դրամ:

4. Գնումների գործընթացի ճշտության և օրինականության ստուգմամբ պարզվեց, որ Ընկերությունը խախտելով «Գնումների մասին» ՀՀ օրենքի 20-րդ հոդվածի 5-րդ մասի 1-ին կետի և 6-րդ մասի պահանջները (գնման գինը գնումների բազային միավորին գերազանցելու դեպքերում առանց մրցույթ հայտարարելու գնումների կատարում) 2013-2015թթ. և 2016թ. 9 ամիսների ընթացքում 45663.5 հազ.դրամի գնումները կատարել է մեկ անձից` առանց մրցույթ հայտարարելու:

5. 2013-2015թթ. գործունեության արդյունքներով շահութաբաժնի հաշվարկման ժամանակ ՀՀ կառավարության 2006թ. հունիսի 22-ի N 1238-Ն և 2011թ. մարտի 3-ի N 202-Ն որոշումներով սահմանված ավելացումները չկատարելու արդյունքում պակաս շահութաբաժին հաշվարկելու և սահմանված ժամկետում ՀՀ պետական բյուջե չվճարելու համար տույժեր հաշվարկելու արդյունքում ՀՀ պետական բյուջե լրացուցիչ վճարման ենթակա շահութաբաժնի գումարը կազմելէ 28661.3 հազ. դրամ (ներառյալ 4311.3 հազ. դրամի տույժերի գումարները):

Առաջարկվել է. 

1. ՀՀ Լոռու մարզպետարանում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

2. Քննարկել ՀՀ օրենքների և այլ իրավական ակտերի պահանջների կատարման հարցում իրենց պարտականությունները չկատարած կամ ոչ պատշաճ կատարած պաշտոնատար անձանց կարգապահական պատասխանատվության ենթարկելու հարցը: 

 Հանձնարարել ընկերությանը. 

3. Պետական պատվերի շրջանակներում կատարված անվճար բժշկական օգնության եւ սպասարկման ծառայությունների գծով ՀՀ պետական բյուջե վերականգնման ենթակա 21483.1 հազ. դրամը և արձանագրված 28661.3 հազ. դրամի լրացուցիչ շահութաբաժնի գումարը փոխանցել ՀՀ պետական բյուջե:

 4. Ուժեղացնել հսկողությունը ՀՀ առողջապահության նախարարի կողմից հաստատված չափորոշիչների պահանջների պահպանման ուղղությամբ:

5. Ապահովել ՀՀ ԱՆ և ընկերության միջև պետության կողմից երաշխավորված անվճար հիվանդանոցային և արտահիվանդանոցային բժշկական օգնության և սպասարկման մասին պայմանագրին կից հատուկ պայմանների կատարումը:

6. Ուժեղացնել հսկողությունը ՀՀ կառավարության 2013թ. հուլիսի 25-ի «Սոցիալական փաթեթի շահառու հանդիսացող զինծառայողների և նրանց հավասարեցված անձանց, նրանց ընտանիքների անդամների, ինչպես նաև փրկարար ծառայության ծառայողների և նրանց ընտանիքների անդամների, ժամկետային պարտադիր զինվորական ծառայության շարքային և կրտսեր ենթասպայական կազմի զինծառայողների համար պետության կողմից երաշխավորված անվճար բժշկական օգնության ու սպասարկման կազմակերպման և ֆինանսավորման մասին» N 806-Ն որոշման պահանջների պահպանման ուղղությամբ:

7. ՀՀ պետական բյուջեին հասանելիք շահութաբաժինները հաշվարկելիս խստագույնս առաջնորդվել ՀՀ կառավարության 2011թ. մարտի 3-ի N 202-Ն եւ 2006թ. հունիսի 22-ի N 1238-Ն որոշումների պահանջներով:

8. Ընկերության կարիքների համար ապրանքների, ծառայությունների և աշխատանքների ձեռքբերումները իրականացնել բացառապես «Գնումների մասին» ՀՀ օրենքի պահանջներին համապատասխան և քննարկել պատասխանատու պաշտոնատար անձանց պատասխանատվության ենթարկելու հարցը:

38. ՀՀ Արարատի մարզի «Մասիսի ԲԿ» ՓԲԸ

1. Հիվանդանոցային բուժօգնության ծառայությունների գծով 2014-2016թթ. ընթացքում ընկերության առանձին բաժանմունքներում հիվանդների բուժման ժամանակ խախտվել են «Պետության կողմից երաշխավորված անվճար հիվանդանոցային բժշկական օգնության և սպասարկման մասին» ՀՀ առողջապահության նախարարության և ընկերության միջև 2014-2017թթ. համար կնքված պայմանագրերին կից հատուկ պայմանների պահանջները և հիվանդների բուժման համար անհրաժեշտ դեղամիջոցներն ու բժշկական պարագաները ընկերության կողմից ապահովվել են մասնակի կամ ոչ ամբողջությամբ: Նշված պահանջների խախտման համար կնքված պայմանագրերին կից հատուկ պայմաններով սահմանված պատասխանատվության նորմերի կիրառման արդյունքում (կատարողականից նվազեցվում է տվյալ դեպքի արժեքի 25%-ը, իսկ հիվանդների բուժման համար ծախսված դեղերի տեսականու առնվազն 75% -ը չապահովելու դեպքում տվյալ դեպքը փոխհատուցման չի ընդունվում) 2014-2017թթ. թվով 182 հիվանդների բուժման գծով ՀՀ պետական բյուջեից ավել հատկացված գումարը կազմել է 5753.7 հազ. դրամ:

2. Ընկերության կողմից խախտվել են ՀՀ առողջապահության նախարարի 2011թ. մայիսի 23-ի 987-Ա հրամանով հաստատված` «Պետության կողմից երաշխավորված անվճար հիվանդանոցային բժշկական օգնության և սպասարկման շրջանակներում ցուցաբերվող բուժօգնության ֆինանսավորման» չափորոշիչի 10-րդ կետի 4-րդ ենթակետով սահմանված նորմի պահանջները և 2014-2016թթ. ընթացքում Ընկերությունից այլ հիվանդանոցային կազմակերպություններ տեղափոխված հիվանդների գծով բուժման ծախսերի փոխհատուցումը հիվանդների բուժման համար սահմանված գնի 60 %- ի չափով չկատարելու արդյունքում (փոխհատուցվել է սահմանված գնի չափով) ավել փոխհատուցում է հատկացվել 1360.2 հազ. դրամի չափով:

Մեկ օր տևողությամբ հիվանդանոցային բուժում ստացած հիվանդների բուժման դեպքերի արժեքը կարճաժամկետ հոսպիտալացման 1 օրվա համար սահմանված գնով փոխհատուցման ներկայացնելու փոխարեն, տվյալ հիվանդության բուժման ամբողջ արժեքով ներկայացնելու արդյունքում 2014-2016թթ. ընթացքում ՀՀ պետական բյուջեից ավել փոխհատուցում է հատկացվել 467.8 հազ. դրամի չափով
Ընկերության կողմից խախտվել են նաև ՀՀ կառավարության 2013թ. հուլիսի 25-ի N 806-Ն որոշման N 1 հավելվածի պահանջները և առանձին դեպքերում 2014-2016թթ. ընթացքում «Զինծառայողների և նրանց ընտանիքի անդամների բժշկական օգնության ծառայություն» ծրագրի շրջանակներում պետության կողմից երաշխավորված անվճար բժշկական օգնության և սպասարկման ծառայություններ են ստացել շահառու չհանդիսացող անձինք, որի արդյունքում ՀՀ ԱՆ ՊԱԳ ներկայացվող հաշվետվություններում ավել կատարողական է ներկայացվել 1731.5 հազ. դրամի չափով: 

3. Արտահիվանդանոցային բուժօգնության ծառայությունների գծով 2013-2015թթ. և 2016թ. 9 ամիսների ժամանակահատվածում առանձին դեպքերում ընկերության կողմից խախտվել են ՀՀ առողջապահության նախարարության և ընկերության միջև կնքված պայմանագրերին կից հատուկ պայմանների պահանջները (շտապ օգնության կանչերի գծով դեղամիջոցները ամբողջությամբ չհատկացման դեպքում տվյալ դեպքերը չեն փոխհատուցվում), որի արդյունքում ՀՀ պետական բյուջեից ավել է հատկացվել 292,3 հազ. դրամ:

4. Լաբորատոր գործիքային հետազոտությունների գծով 2014-2016թթ. ընթացքում ավել կատարողական ներկայացնելու արդյունքում ՀՀ պետական բյուջեից ավել հատկացված ֆինանսավորումը կազմելէ 1005.8 հազ. դրամ:

5. Գնումների գործընթացի ճշտության և օրինականության ստուգմամբ պարզվեց, որ Ընկերությունը խախտելով «Գնումների մասին» ՀՀ օրենքի 20-րդ հոդվածի 5-րդ մասի 1-ին կետի և 6-րդ մասի պահանջները (գնման գինը գնումների բազային միավորին գերազանցելու դեպքերում առանց մրցույթ հայտարարելու գնումների կատարում) 2014-2016թթ. ընթացքում 16822.8 հազ.դրամի գնումները կատարել է մեկ անձից` առանց մրցույթ հայտարարելու:

6. 2014-2015թթ. գործունեության արդյունքներով զուտ շահույթը (շահութաբաժնի հաշվարկման բազան) հաշվետվությամբ պակաս ցույց տալու, ինչպես նաև ՀՀ կառավարության 2006թ. հունիսի 22-ի N 1238-Ն և 2011թ. մարտի 3-ի N 202-Ն որոշումներով սահմանված կարգով շահութաբաժնի հաշվարկում ավելացումները չկատարելու արդյունքում պակաս հաշվարկված և ՀՀ պետական բյուջե լրացուցիչ վճարման ենթակա շահութաբաժնի գումարը կազմելէ 6831.7 հազ. դրամ, որը սահմանված ժամկետում ՀՀ պետական բյուջե չվճարելու համար հաշվարկվել է 1046.7 հազ. դրամի տույժի գումար: 
Առաջարկվել է. 

1. ՀՀ Արարատի մարզպետարանում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ. 

2. Քննարկել ՀՀ օրենքների և այլ իրավական ակտերի պահանջների կատարման հարցում իրենց պարտականությունները չկատարած կամ ոչ պատշաճ կատարած պաշտոնատար անձանց կարգապահական պատասխանատվության ենթարկելու հարցը: 

3. Հանձնարարել ընկերությանը. 

- Ընկերությունում քննության առնել ստուգման նյութերը, միջոցներ ձեռնարկել ստուգմամբ արձանագրված խախտումների ու թերությունների վերացման, հետագայում այդպիսիք բացառելու ուղղությամբ: 

- Պետական պատվերի շրջանակներում կատարված անվճար բժշկական օգնության և սպասարկման ծառայությունների գծով արձանագրված 10611.3 հազ. դրամը և հաշվարկված 7878.4 հազ. դրամի լրացուցիչ շահութաբաժնի գումարը փոխանցել ՀՀ պետական բյուջե:

- Ընկերության կարիքների համար ապրանքների, աշխատանքների և ծառայությունների ձեռքբերումները իրականացնել բացառապես «Գնումների մասին» ՀՀ օրենքի պահանջներին համապատասխան և քննարկել պատասխանատու պաշտոնատար անձանց պատասխանատվության ենթարկելու հարցը:

2017թ. ընթացքում ՀՀ պետական բյուջեի կատարման հսկողության 2017թ. ծրագրի շրջանակներում կատարված ստուգումների ամփոփ արդյունքները ներկայացված են կից հավելված 1.1-ում:

IV. ՀՀ ԻՐԱՎԱՊԱՀ ՄԱՐՄԻՆՆԵՐԻ ՊԱՀԱՆՋՈՎ ԻՐԱԿԱՆԱՑՎԱԾ 

ՍՏՈՒԳՈՒՄՆԵՐ
Հաշվետու ժամանակահատվածում ՀՀ իրավապահ մարմինների կողմից 2017թ. ներկայացված պահանջով իրականացված թվով 2 ստուգումներով արձանագրված գումարների վերաբերյալ տեղեկատվությունը ներկայացվում է ստորև. 

(հազ. դրամ)
	ՍՏՈՒԳՄԱՆ ՀԻՄՔԸ
	Արձանագրվել է
	Ենթակա է վերականգնման կամ վերաձևակերպման

	1
	2
	3

	2017թ. պահանջ
	4,037.0
	4,013.2


V. ՀՀ ՎԱՐՉԱՊԵՏԻ ՀԱՆՁՆԱՐԱՐԱԿԱՆՆԵՐԻ ՀԻՄԱՆ ՎՐԱ ԻՐԱԿԱՆԱՑՎԱԾ ՍՏՈՒԳՈՒՄՆԵՐ 
2017թ. ընթացքում Տեսչության կողմից համապատասխան աշխատանքներ են տարվել ՀՀ վարչապետի կողմից տրված հանձնարարականների պատշաճ կատարման ուղղությամբ: 

Այսպես.

1. ՀՀ վարչապետի 20.04.2017թ. N 02/23.19/9694-17 հանձնարարականի հիման վրա «Հայաստանի հանրային հեռուստաընկերություն» փակ բաժնետիրական ընկերությունում իրականացվել է ՀՀ պետական բյուջեից, հանրապետական նպատակային հատուկ ֆոնդերից և պետական այլ աղբյուրներից հատկացված միջոցների ծախսման նպատակայնության և հիմնավորվածության, գնումների գործընթացի ճշտության և օրինականության ստուգում:

2. ՀՀ վարչապետի 06.07.2017թ. N 02/18/15474-17 հանձնարարականի հիման վրա «Եղվարդի N 1 միջնակարգ հանրակրթական դպրոց» ՊՈԱԿ-ում իրականացվել է ՀՀ պետական բյուջեից հատկացված միջոցների հաշվին աշխատակիցներին հասանելիք աշխատավարձի հաշվարկման և վճարման ճշտության ստուգում:

3. ՀՀ վարչապետի 08.08.2017թ. N 890-Ա որոշման հիման վրա ԱՊՀ տնտեսական դատարանում իրականացվել է ֆինանսատնտեսական գործունեության փաստաթղթային ստուգում:

4. ՀՀ վարչապետի 26.09.2017թ. N 1081-Ա որոշման հիման վրա ԱՊՀ միջպետական վիճակագրական կոմիտեում իրականացվել է ֆինանսատնտեսական գործունեության փաստաթղթային ստուգում:

5. ՀՀ վարչապետի 18.10.2017թ. N 1184-Ա որոշման հիման վրա ԱՊՀ գործադիր կոմիտեի բաժանմունքում իրականացվել է ֆինանսատնտեսական գործունեության փաստաթղթային ստուգում:

6. ՀՀ վարչապետի 03.11.2017թ. N 1263-Ա որոշման հիման վրա ՀԱՊԿ-ի քարտուղարությունում և միացյալ շտաբում իրականացվել է ֆինանսատնտեսական գործունեության փաստաթղթային ստուգում:

7. ՀՀ վարչապետի 25.10.2017թ. N 1220-Ա որոշման հիման վրա ԱՊՀ գործադիր կոմիտեում իրականացվել է ֆինանսատնտեսական գործունեության փաստաթղթային ստուգում:

8. Թվով 9 տարածքային կառավարման մարմիններում և Երևանի քաղաքապետարանում իրականացվել է նախորդ տարիներին ՀՀ պետական բյուջեից առանձին ծրագրերի գծով հատկացված գումարների ծախսման ճշտության ուսումնասիրություն:

ՀՀ իրավապահ մարմինների պահանջով և ՀՀ վարչապետի հանձնարարականներով կատարված ստուգումների ամփոփ արդյունքները ներկայացված են կից հավելված 1.2-ում և հավելված 1.3-ում:

